gadering wat kort na die besoek gehou is, het die gemeente hom ver-
soek om sy bediening te beéindig. Volgens die bepalinge van sy be-
roep is twee maande se salaris aan hom uitbetaal.?”

B J Badenhorst 1961. Die gemeente was na hierdie ongelukkige
gebeure tot Januarie 1961 vakant.2? B J Badenhorst, leraar van die
Barbertonse gemeente, is beroep. Hy het die gemeente slegs vanaf
Januarie tot Augustus 1961 bedien, toe hy as leraar bedank het.2®

J H G Raubenheimer 1962. Raubenheimer het vir 'n tweede ter-
myn op 7 Januarie 1962 te Cornelia begin.®® Aan die einde van die-
selfde jaar het hy teenoor die gemeente erken dat hy in die aanvaar-
ding van die beroep na Cornelia, 'n fout begaan het. Hy het hulle om
vergifnis gevra en daarna die gemeente meegedeel dat hy die beroep
na Bethel-Boven aangeneem het.3!

Nadat Raubenheimer verhuis het, was die gemeente vir twee jaar
vekant. In hierdie tydperk was F J Rossouw, n lekeprediker en een
van die diakens van die gemeente vir dienste verantwoordelik. Hyis
deur die ander diakens in sy preekverantwoordelikhede bygestaan.
Daar is getrag om die diensteprogram van die gemeente onver-
steurd te laat voortgaan. Die gemeente was vol van lof vir die wyse
waarop Rossouw hom van sy taak gekwyt het.

S J van Niekerk (1965-1967) wat in 1964 studies aan die
Seminarium voltooi het, het die beroep wat in Februarie 1965 na
hom gekom het, aanvaar. Hy het in die twee jaar wat hy op Cornelia
was, sy uiterste bes probeer om die werk aldaar weer op 'n gesonde
basis te kry. Dit was egter 'n moeilike en opdraende stryd. Die
gemeente was jammer toe hy in Februarie 1967 kennis gegee het dat
hy 'n beroep na Port Elizabeth aanvaar het.?

J W S Odendaal (Snr) (1967-1969). Nadat van Niekerk na Port
Elizabeth verhuis het, het die gemeente vir J W S Odendaal (Snr),
die enigste broer van J D Odendaal 11, versoek om die gemeentelike
werksaamhede vir ses maande waar te neem.*® Hy het ingewillig.
Hierdie ooreenkoms is later met nog ses maande verleng. Hy het die
bediening met toewyding voortgesit tot aan die einde van 1969.%

P A W Schnetler (1970-1973). J W S Odendaal se skoonseun P A
W Schnetler is in Maart 1970 beroep.’ Hy het die beroep aanvaar en
het aanvanklik met groot ywer die taak aangedurf. In 1972 het hy
die gemeente versoek om hom toe te laat om vir vier dae per week
vry te wees om skilderye te verkoop.® Dit is hom toegestaan. Later
moes hy vir drie maande verlof vra om sy finansiéle sake in orde te
bring. Dit is hom toegestaan.?” Hy het in Augustus 1973 as leraar en
lidmaat van die Kerk bedank.® Hierna het J W S Odendaal (Snr)
weer as leraar van die gemeente waargeneem.* In Februarie 1974 is
die dienste van student L le Roux vir 'n naweekbediening verkry, In-
tussen is daar op onsuksesvolle wyse getrag om weer 'n leraar vir
die gemeente te bekom.*

C W Jooste (1976-1977). Le Roux se naweekbediening het tot die
einde van Oktober 1975 geduur. In Augustus 1976 is C W Jooste, n
student van die Seminarium wat aan die einde van die jaar sy

studies sou voltooi, beroep.** Sy bediening het in die begin van
Januarie 1976 in aanvang geneem.

'n Belangrike ontwikkeling in die kort bestek van Jooste se
bediening te Cornelia, is die aankoop van die Anglikaanse kerk te
Frankfort vir die bedrag van R6000.*? Dit is die plan van die
gemeente om weer met mening aandag aan hierdie deel van die ge-
meentelike werksaamhede te wy.

Nadat hy die beroep na Newcastle se gemeente aanvaar het, het
Jooste in Junie 1977 na Newcastle verhuis. Die gemeente was nog
vakant aan die einde van 1977.

HOOFSTUK 7

Bethel-Boven:

Soos reeds daarop gewys,? het Baptistewerksaamhede te Hout-
boschfontein, distrik Lydenburg, so vroeg as kort na die vryheid-
stryd van 1898-1902, n aanvang geneem. Die eerste tien persone is
op 11 Oktober 1903 deur J W Odendaal van die Baptistegemeente
Cornelia gedoop, en hulle het as lede by laasgenoemde gemeente
aangesluit.?

By 'n vergadering wat op 12 Oktober 1905 gehou is, is W F
Coetzee eenparig as diaken verkies, en daarna is hy as ouderling
deur J W Odendaal georden.*

Die eerste aanbiddingsplek is in 1914 op ongeveer 2 hektaar grond
gebou wat deur W F Coetzee en sy gade vir die doel geskenk is en op
die 11de Oktober van dieselfde jaar is dit skuldvry ingewy.

Nadat die nodige toestemming van die moedergemeente te
Cornelia verkry is,® is 'n onafhanklike gemeente by name Bethel-
Goedeverwagting, op 'n vergadering wat op 7 Julie 1917 onder voor-
sitterskap van J W Odendaal gehou is, alhier gestig.” W F Coetzee is
eenparig as herder en leraar van Bethel Baptistegemeente verkies,
en as sulks deur J W Odendaal georden* Hy het die gemeente
getrou, tot met sy dood op die 16de Junie 1923, gedien.

Die invloed en voorbeeld wat Cornelia se gemeente gestel het, was
sterk. Dit was duidelik te bespeur in die voorbeeld van 'n jaarlikse
konferensie; die administratiewe aangeleenthede van die twee
gemeentes—dieselfde tipes van verskillende registers is aangehou,
die patroon wat die dienste gevolg het en ook die toepassing van
gemeentelike tug. By die deurlees van gemeentelike notules word
gevind dat daar tussen die twee gemeentes groot ooreenkoms is van
redes waarom lidmate van die lederol geskors was. So bv is ene W
Gray ‘‘uitgesluit omdat hy dikwels onder die invioed van drank is’.?
Voorbeelde van persone wat aan die gemeente ongehoorsaam was of
hul “eie weg gegaan het’’, kom dikwels voor.!°

177



Na die dood van W F Coetzee is D J G Coetzee, een van die
diakens, as voorsitter van die gemeente gekies. Hy het tot in 1927
aan die stuur van sake gestaan,!!

Op 26 Februarie 1928 is J W Grové wat pas tevore studies saam
met J D Odendaal 11, onder Baker voltooi het, as nuwe leraar ver-
welkom, en deur Baker tot die bediening van die evangelie ge-
orden.'? Die gemeente het nog in dieselfde jaar met die Baptiste-
Unie van Suid-Afrika geaffilieer.'?

Grové moes onder die moeilikste en ontmoedigendste omstandig-
hede sy gemeentelike verpligtinge nakom: Geen vervoermiddel is
aan hom voorsien nie, hy en sy gesin moes op R10 per maand leef. In
1933 was die gemeentelike sake so haglik, dat geld by die bank
geleen moes word om noodsaaklike gemeentelike uitgawes te dek.
Vanaf 1932 kon die gemeente nie die leraar betaal nie en was hy
verplig om naas sy pastorale verantwoordelikhede, onderwys te gee.
In 1938 egter, het sake so verbeter dat Grové 'n salaris met reis-
kostetoelaag betaal kon word.

Tydens sy bediening het die gemeentelike werksaamhede na
Machadodorp, Waterval-Boven, Carolina en Moedig uitgebrei.

Grové het op die 12de Februarie 1932 “op eigen verzoek en huwe-
liksmoeilikheid” sy werk as leraar neergelé.'t

J D Odendaal II is hierna gevra om die gemeente as leraar behulp-
saam te wees,!® en totdat F J Létz op 10 Januarie 1942 as leraar
bevestig is, het Odendaal die gemeente gereeld met tussenposes van
ongeveer drie maande besoek, nagmaal bedien, en gemeentever-
gaderings waargeneem. By hierdie geleenthede het hy ook besoek
by al die lede van die gemeente afgelé.!”

Met die toetrede van Lotz tot die bediening van die gemeente, is 'n
nuwe fase in die werk ingelui. n Pastorie is op Waterval-Boven
gehuur,!® bidure is aldaar begin en as gevolg van die feit dat nuwe
lidmate tot die gemeente gevoeg is, en van die lidmate na die stede
verhuis het, is gemeentelike grense verbrei om plekke soos Pretoria,
Tzaneen, Barberton, Komatipoort en Carolina in te sluit.

Vir die eerste twee jaar van Ltz se bediening, het die gemeente
dit nie te breed gehad nie en moes Cornelia behulpsaam wees. Sedert
1945, egter, was die gemeente selfversorgend.!®

Lotz het op 20 Maart 1949 van die gemeente afskeid geneem,
nadat hy ‘n beroep na Standerton aangeneem het.?® Hy is op 1
Augustus 1949 deur J H G Raubenheimer van Frankfort opgevolg.
Vir die vier jaar (tot 30/6/1953) wat Raubenheimer daar leraar was,
het hy 'n besondere geseénde bediening gehad. Hy het met en-
toesiasme gewerk. Pretoria, het weens die stigting van 'n gemeente
aldaar,? nie sy aandag nodig gehad nie. In die plek daarvan het hy,
benewens al die ander plekke reeds genoem, met dienste te Middel-
burg, Nelspruit en Witbank begin. Ook is 'n Engelse kerk in Water-
val-Boven verkry en hier is Sondagaanddienste gereeld gehou. Die
Sondagoggenddienste is toe nog steeds te Goedeverwagting ge-
hou.22

'n Beroep van die gemeente te Primrose in 19532 het 'n einde aan
Raubenheimer se bediening te Bethel-Belfast gemaak. In Oktober
van dieselfde jaar is hy deur J D Herholdt* opgevolg. Minder as 'n
jaar na die aanvang van sy bediening, op 9 Oktober 1954 word 'n
sierlike kerkgeboutjie, wat sitplek vir ongeveer 200 mense bied, te
Waterval-Boven ingewy.

Herholdt is op die 20ste Mei 1958 oorlede. 2

In die tydperk wat die gemeente na die dood van Herholdt vakant
was, is besluit om die ou pastorie te sloop en 'n nuwe in die plek
daarvan op te rig. Joh. van der Colff van Barberton wat gedurende
hierdie tyd met dienste een naweek per maand behulpsaam was, was
die geleentheidspreker by die inwyding van die pastorie op 25
Oktober 1959,

Die bediening van L T Coetzee, n alumnus van die Baptist
Theological College het slegs twee en 'n haifjaar geduur. (1/1/1960
tot 31/7/1962). Misverstand en persoonlike wrywing het daartoe by-
gedra dat hierdie bediening nie 'n gelukkige einde gehad het nie.

Die probleem het begin toe Coetzee op 31 Maart 1962, op versoek
van sy gade, die voorsitterstoel by n sustersverenigingvergadering
ingeneem het en “‘sekere uitlatings gemaak het,”” wat blykbaar die
vergadering in woordewisseling en groot onaangenaamheid laat
betindig het. Hierdie gebeure het die onbroederlike gesindheid tus-
sen die lede in Waterval-Boven en dié op die plaas, te Goedeverwag-
ting, met die moontlikheid van 'n skeuring in die gemeente, oop-
gevlek. Die moontlike skeuring is selfs op 'n vergadering wat deur
die dorp se lede op 14 Junie 1962%" gehou is, bespreek. Na aanleiding
hiervan het “vier broers vanaf Goedeverwagting na Waterval-
Boven gegaan om huisbesoek te doen met die doel om slegte ge-
voelens uit die weg te ruim, maar, nie as afgevaardigdes nie.”” Toe
Coetzee van hierdie besoek verneem “het hy weereens sekere aan-
merkings gemaak en geweier om die daaropvolgende Sondag die
diens te Goedeverwagting waar te neem.”’® Volgens die konstitusie
van die gemeente,” sou 'n skeuring ongeoorloof wees. Die lede te
Goedeverwagting was egter begerig om met die dorpslede één ge-
meente te wees en saam te werlk.

Die vergadering met lede op Waterval-Boven, het aan die lig
gebring ‘‘dat dit nie die eerste keer is dat 'n leraar met sekere lid-
mate te Goedeverwagting moeilikheid kry nie.'’s

Die hele aangeleentheid is toe daarna deur die Uitvoerende
Komitee op 'n gemeenteraadsvlak bespreek en probleme en aan-
tygings is uit die weg geruim en versoening is bewerkstellig.
Coetzee het teen hierdie tyd reeds as leraar bedank. Die vergadering
het besluit dat die aangeleentheid op 'n later gemeentevergadering,
waarop Joh van der Colff, voorsitter sou wees, bespreek moes
word.3!

Coetzee se bedanking is aanvaar.3?

J H G Raubenheimer is weer na Bethel-Boven beroep. Tydens die
twee jaar van sy bediening (1/12/1962 tot 6/2/1963) het hy veral aan-
dag aan uitbreiding van die werk in Lydenburg gegee.

PJ Kruger wat diens op 1 Januarie 1966 aanvaar het, het die werk
te Lydenburg verder probeer opbou en onder sy leiding is veral aan-
dag aan uitbreiding te Middelburg gegee. 'n Erf, met 'n ou huis daar-
op, is, met die oog op die bou van 'n kerk, in 1970, te Middelburg
aangekoop.

As gevolg van die feit dat die meeste boere van die plase af weg-
getrek het, is daar tydens Kruger se bediening besluit dat al die
dienste, behalwe die jaarlikse konferensie en die voormiddagdienste
op die eerste Sondag van die maand, in Waterval-Boven gehou sou
word.

Kruger en die gemeenteraad het hulle ook baie sterk vir die ver-
betering van die kampgronde beywer. Die verbeteringe aangebring,
het die terrein uiters geskik gemaak vir die baie gewilde jaarlikse
jeugkampe, wat in September of Oktober aldaar gehou word.

Nadat Kruger na Primrose beroep is, is hy deur J Nel op 1/12/1972
opgevolg. Sy bediening het tot 30/12/1974 geduur toe hy die beroep
na Alberton aanvaar het.

C J Fourie is op 6 Julie 1975 deur Kruger te Bethel-Boven be-
vestig.

Hy het veral belang in die jeug gestel. Onder sy aanvoering het
die jaarlikse jeugkamp ongekende groei geniet en was die gemeente
genoodsaak om meer fasiliteite vir huisvesting te skep.

Fourie het in Oktober 1977 'n beroep na die gemeente in Florida
aanvaar. Diensaanvaarding alhier sou aan die begin van 1978 wees.

HOOFSTUK 8
Parow

J F van der Colff, 'n sendeling van die Christelike Polisievereni-
ging, is saam met sy vrou en dogter, op 30 Augustus 1936 in die
Baptistekerk van Claremont, gedoop. As gevolg hiervan, het hy sy
werk verloor. Die Westelike Provinsie se Baptistevereniging het
hom toe uitgenooi om Baptistewerk in die noordelike voorstede van
Kaapstad te begin. Hy kon van geringe ondersteuning van hulle
kant verseker wees.

Met 'n karige inkomste van R20 per maand het die Van der Colffs
'n huis gehuur en met dienste in 'n klein saaltjie in Goodwood begin.
Werksaamhede het gevlot en in November 1937, is 'n nuwe Bap-
tistegemeente aan huis van die Mullers te Vishoek, gestig.! Later is
n erf te Parow vir R380 gekoop,? daar is bouplanne goedgekeur en
op 17 Februarie 1940, is die kerkie ingewy. Die totale koste aan die
projek verbonde was £1392-8-2.°

Ten spyte van die feit dat die gemeentelike groei op elke gebied
belowend was, het Van der Colff gelei gevoel om met 'n Engelse
Baptistegemeente in Belville te begin.* Hiervoor het die gemeente
van Parow hul goedkeuring en steun beloof.’ Hierdie werk het
spoedig belowende tekens van lewensvatbaarheid getoon en het
mettertyd nie net onafthanklikheid bereik nie,® maar het self ook met
uitbreidingswerk in Durbanville begin, waar 'n verdere groeiende
gemeente tot stand gekom het.

Aan die begin van 1946 het J J Oberholster hulpleraar van Parow
geword’ en in dieselfde jaar nog het hy volle pastorale verant-
woordelikhede aanvaar. Op daardie stadium het 69 lede tot die
gemeente behoort.

Oberholster het 'n geseénde bediening gehad. Talle siele het tot
bekering gekom, is gedoop en tot die gemeente toegevoeg. Die een
gebeure wat baie bygedra het tot die groei van die gemeente was die
besoek van Ivor Powell—‘‘the man from Wales.” Herlewingsom-
standighede is geskep wat tot nog lank na sy besoek voortgeduur
het.

181



In 1952 het J H P Steyn,® vroeér van Vryheid, hom weens gesond-
heidsredes in die Skiereiland bevind. Nadat hy 'n reeks geseénde
Pinksterdienste in Parow waargeneem het, het die gemeente hom,
vir 'n tydperk van ses maande as medeleraar beroep. Dit was die
plan dat hy met 'n nuwe werk te Vishoek sou begin.!® Op hierdie
stadium is dienste te Vishoek reeds gehou. Hierdie nuwe werk het
ook in 'n Engelse Baptistegemeente ontwikkel. Volgens 'n verslag
aan Parow se kerkraad het 29 lede die stigtersregister geteken.!
Parow het beslis 'n Afrikaanse werk in gedagte gehad. In die ge-
skiedenis van die Baptistekerk van Parow, deur M Rode opgestel,
skryf hy: *Vishoek is tans 'n florerende gemeente. Die voertaal is
Engels. Ons het gehoop dat dit ten minste 'n tweetalige gemeente
sou word. Tot ons spyt het dit nie gebeur nie.!2

Net soos in die geval van die ander gemeentes het Parow ock met
die ““Pinksterprobleem” te kampe gehad. Op een stadium het 'n aan-
tal van die toonaangewende lede, drie het op die gemeenteraad ge-
dien, bedank, om hulself by die Pinkstergroepe te skaar.

Tydens sy bediening moes die leraar en sy gade ook diepe beproe-
wing ondervind. Mev Oberholster het baie ernstig siek geword. Die
Here het op wonderbaarlike wyse onderneem. Hierdie omstandig-
hede was tog 'n belangrike faktor wat tot Oberholster se uittrede uit
die bediening gelei het. Op die 25ste Mei 1959 is daar van die
gemeente afskeid geneem.

Die feit dat die keur van God se seéninge op hierdie bediening
gerus het, spreek duidelik uit die feit dat daar in die tydperk 266
mense in 55 doopdienste gedoop is. Die Sondagskool het in dieselfde
tyd van 73 tot 185 gegroei.

D J Raubenheimer, wat voorheen die gemeentes van Primrose en
Kimberley bedien het, is op 20 Julie 1957 te Parow as leraar verwel-
kom.

Tydens sy bediening het die kleurlinggemeente te Matroosfontein
tot selfstandigheid ontwikkel.?* Onder leiding van een van die lid-
mate, J Giesler, is daar met pionierswerk te Paarl begin.!* Met, ver-
loop van tyd is grond gekoop en is 'n kerkie aldaar gebou. Die werk
is nog aan die moedergemeente verantwoordelik. Sedert 1973 het M
Eilers, wat aan die Universiteit van Stellenbosch gestudeer het, die
pastorale verantwoordelilkhede daar nagekom.

Onder Raubenheimer se leiding het die gemeente in 1960 besluit
om by die Afrikaanse Baptiste Kerk aan te sluit.!® Sedertdien het
hulle die Kerk en die Seminarium op heelhartige wyse ondersteun.

Twee uiteenlopende faktore het daartoe bygedra dat die gemeente
in 1970 'n nuwe kerk gebou het. Aan die een kant het die dak van die
kerk gelek en het die plankvloere verrot as gevolg van die feit dat
die water in reéntye onder die vloer opgedam het. Aan die ander
kant was die vogtige klimaat nadelig vir mev Raubenheimer. Uit-
eindelik is op aanbeveling van Herman Ries, een van die gemeente-
raadslede besluit dat die ou kerkie gesloop sou word en dat op die
fondasie daarvan 'n nuwe kerk met 'n pastorie en Sondagskoolklas-

kamers bo-op die kerk gebou sou word.!¢ Die fisiese probleme ten
opsigte van die kerk en die tekort aan Sondagskoolruimte kon hier-
deur die hoof gebied word, en daar is gehoop dat so 'n konstruksie
sou bydra tot die gesondheid van die leraar se gade. Uiteindelik is
die nuwe kompleks op die 20/2/1971 feestelik in gebruik geneem. Dit
is interessant dat die finansiering van die projek grotendeels deur
lenings van lidmate, teen 'n lae rentekoers, gedoen is.!?

Raubenheimer se bediening word veral onthou vanweé sy toege-
wyde gebedslews, die aansporing van die gemeente om in gebed te
volhard, sy Bybelse prediking en getroue besoeke van lidmate en
vriende. Sy besoekywer word duidelik getoon in die feit dat hy die
enkele Baptistehuisgesinne in verafgeleé Loeriesfontein drie of vier
keer per jaar besoek het.

Tydens sy bediening is 177 persone gedoop. Hiervan het 103 by
die gemeente aangesluit.'® Aan die einde van Junie 1972 was daar
184 lidmate in die gemeente.!? Daar is op 25 November 1972 van die
Raubenheimers afskeid geneem nadat hy 'n beroep na Standerton
aangeneem het.

Nadat die gemeente vir 'n tyd lank vakant was, is.JJ P Venter en sy
gesin op die 12de Mei 1973 as die nuwe leraar verwelkom. Die nuwe
herderspaar het gou die liefde en goeie gesindheid van gemeentelede
verower. Venter het ook gou die moontlikhede en noodsaaklikheid
van uitbreiding van die Afrikaanse Baptistegetuienis in die Skierei-
land besef. Die saak het ernstige bespreking op gemeenteraadsvlak
geniet. Uiteindelik, na mislukte pogings, is n eiendom in Bracken-
fell aangekoop.2

Hierdie perseel sal in die toekoms as 'n wegspringplek vir 'n nuwe
Afrikaanse Baptistegemeente gebruik word. Die gemeenteraad het
reeds 'n komitee benoem om 'n pastorie, geskik vir kerkdienste te
beplan.

'n Saak wat Venter in die kort bestek van sy bediening daar met
sukses deurgevoer het, is die instelling van 'n jaarlikse gemeentelike
kampkonferensie wat tydens die Paasnaweek gehou word.

Die gemeente wil ook nie hul welsynsverantwoordelikheid ontduik
nie: 'n fonds vir die oprigting van 'n huis van bejaardes is in die lewe
geroep. Die erf te Brackenfell (ongeveer 25000 vk. m. groot) word
ook as 'n geskikte terrein vir die oprigting van so 'n tehuis beskou.2

P J Vermeulen en sy huisgesin is op 16/6/1977 te Parow verwel-
kom. As medeleraar sal hy veral vir die werk te Brackenfell verant-
woordelik wees.?

Die gemeente het op 19 November 1977 vir P A Meyer beroep om
leraar vir die Paarlse gemeenskap te wees.? Hy het die beroep aan-
vaar.

HOOFSTUK 9
Warden

D J Kiinz 1933-1956. In 1933 het D J Kiinz, hulpleraar van
Cornelia, 'n reeks van Pinksterdienste in die pas voltooide kerksaal
te Warden waargeneem. Hy moes daarna weer na Cornelia terug-
keer, maar het in Warden gebly tot met sy dood in 1956.! Kiinz het
hom met groot wyer tot die bou van 'n gemeente gewend. Vir tien
jaar was die gemeenskap te Warden afhanklik van die moeder-
gemeente, Cornelia.

Teen die einde van 1942 het die gemeente gevoel dat hulle
finansieél en met betrekking tot lidmaattal en leierskap in die
gemeente so 'n mate van onafhanklikheid bereik het, dat afstigting
in 'n selfstandige gemeente geregverdig was. ‘n Besluit in die ver-
band is op 12 Desember 19422 deur die gemeenteraad geneem en die
dag daarna deur die gemeente met 61 lede teenwoordig, bekragtig.?
Volgens die besluit van die vergadering sou die afstigtingsplegtig-
heid op die 14de Februarie 1943 plaasvind.

Kiinz het ook ernstige pogings tot uitbreiding en totstandkoming
van nuwe gemeentes aangewend. Die lede te Excelsior het Warden
se verantwoordelikheid geword en aandag is aan die Afrikaans-
sprekende Baptiste te Durban gegee. Die werk te Durban is die
eerste naweek in Junie 1945 in 'n selfstandige gemeente gestig.?
Kiinz het ook gereeld dienste in Vrede en Harrismith gehou.

Die uvitbreiding van die gemeente was so merkwaardig dat daar n
behoefte aan 'n eie kerkgebou ontstaan het. Die hele gemeente het
met groot ywer gewerk om fondse in te samel om hierdie ideaal te
verwesenlik. Die kerk is op 5 April 1952 ingewy.

Kiinz het nie lank na hierdie gebeure nie, siek geword. Somtyds
was hy vir maande bedléend en was die gemeenteraadslede verplig
om dienste waar te neem. Sy dood op 9 Julie 1956° was 'n groot ver-
lies vir sy gade, gemeente en die Kerk.

Aan die einde van sy bediening het 'n tragiese ongeluk op Sondag
6 Desember 1953 plaasgevind. Terwyl 'n gemeentevergadering in
die kerk gehou is, is die jongste seuntjie van Charles en Hendrien

Odendaal sodanig by die hekpaal van die kerk deur 'n motor wat
buite beheer geraak het beseer, dat hy kort daarna oorlede is. Hier-
die was n harde roepstem van die Here wat tot die gemeente ge-

spreek het.

J A Smith 1957-1958. Met sy beroep op die 29ste September 19567
was Smith aan sekulére werk verbonde en ook nog besig met sy
studies. Hy het die beroep aanvaar en op 30 Desember 1956 in diens

tree.
gleHy en sy gade het kort na die aanvang van hul bediening te
Warden, hul intrek in die nuwe pastorie,® wat net langs die kerk
gebou is, geneem. Smith was vir twee jaar en 3 maande aan die ge-
meente verbonde toe hy as leraar bedank het, omdat hy *“die Heilige
Gees ontvang en in tale gepraat het.’”

J C de Kock 1960-1963. Die gemeente het hierna 'n aantal beroepe
uitgebring, maar het geen sukses daarmee behaal nie. Die Uit-
voerende Komitee is later genader om hulle met hul probleem te
help. Onderhandelinge is met J C de Kock van Nelspruit aangegaan
en hy het ingewillig om die gemeente te gaan bedien, !

Met sy innemendheid het de Kock gou die vertroue van gemeente-
lede en buitestaanders gewen, en is daar tot n mate n herlewing in
werksaamhede van die gemeente ondervind. Ongelukkig moes hy sy
bediening vanweé siekte, na slegs drie jaar, staak.!!

J F van der Colff 1964-1967. J F van der Colff is op die 8ste
September 1963 beroep!? en is in April 1964 in die gemeente verwel-
kom. Hy het alles in sy vermoé gedoen om die werk te laat groei,
maar die pogings het nie veel vrug afgewerp nie. Na 'n bediening
van ongeveer drie en 'n half jaar het hy die tuig neergelé.!s

Die gemeente was na van der Colff se bediening vir byna 'n jaar en
'n half sonder 'n leraar. In die tyd is die Sondagdienste deur Semi-
nariumstudente waargeneem en af en toe is een van die leraars van
ander gemeentes verkry om 'n bietjie huisbesoek te doen en nag-
maal te bedien.

Die terugslae van die vorige vyftien jaar het hul letsels op die
gemeente gelaat. Weinig nuwe lede is tot die gemeente bygevoeg,
terwyl talle na ander gemeentes oorgeplaas moes word en ander die
tydelike met die ewige verwissel het.

B A Froneman 1969. In Maart 1969 is Froneman, wat net die
vorige jaar sy studies aan die Seminarium voltooi het, beroep en in
April 1969 is hy bevestig.!¢

Teen hierdie stadium was die omstandighede in die gemeente, ver-
al vir 'n jong leraar, baie ontmoedigend. Daar is baie min kinders in
die Sondagskool, terwyl daar geen sprake van die moontlikheid van
n jeugvereniging is nie. Froneman was jonk en onervare en moes
leiding bied aan manne en vroue wat al jare lank die Here gedien het.
Dit was nie maklik nie. Ongelukkig is daar ook nie werklik ernstige
pogings aangewend om na buite uit te reik nie. Die teleurstellings en
die mislukte pogings van die verlede het sulke pogings ontmoedig.

Ten spyte van die kwynende bestaan van die gemeente word die
gemeentelike program van Sondagdienste, huisbhesoek en die jaar-
likse konferensie nog gehandhaaf, Die volgende statistiese ge-
gewens voorsien besonderhede met betrekking tot die groei en later
die tragiese wegkwyning van die gemeente.

Jaar Gemeentelede Sondagskocl
1942 135 24
1943 150 25
1945 154 35
1950 151 50
1955 148 40
1960 91 6
1965 98 24
1970 73 5
1975 45 15
1976 32 15

HOOFSTUK 10

Durban

Die Afrikaanse Baptistegetuienis te Durban, dateer terug na
1936, toe J M Potgieter, vanaf Vryheid in die hawestad 'n heenkome
probeer vind het, Hy was vas van oortuiging dat die Here hom daar-
heen gelei het om daar 'n getuie vir Hom te wees en om 'n menslike
instrument te wees waardeur die Here daar 'n Afrikaanse Baptiste-
kerk, tot stand kon bring. Die feit dat hy in Vryheid op openlike en
onverskrokke wyse sy stand vir Christus ingeneem het, het hom in
sy geloof versterk.

Aanvanklik het hy in een van die Engelse Baptistegemeentes aan-
bid. Hiermee het hy volhard tot selfs na sy huwelik in 1937 met Ella
Smit van Warden. Hulle het op die 3de April 1923 by die Paasna-
weekkonferensie te Cornelia, saam tot bekering gekom.

Met die “herontwaking” van die Afrikanervolk in 1938, het 'n
Baptistegesin, van Staden, ook hul intrek in Durban geneem. Hier-
die twee gesinne het gereeld vir dienste en bidure byeengekom.

In dieselfde jaar het D J Kiinz van Warden hulle besoek, en is daar
gereél dat J D Odendaal IT die daaropvolgende jaar 'n reeks dienste
vir tien dae, daar sou kom hou. Ten spyte van die feit dat Potgieter
'n konstante getuie vir die Here was; talle siele geestelike hulp ver-
leen het; die twee huisgesinne alles in hul vermoé gedoen het om
mense ha die dienste uit te nooi, het die reeks dienste nie onmid-
delike resultate gelewer nie.

In 1941 is twee nuwe huisgesinne tot die groepie toegevoeg en is
die werk met nuwe ywer aangedurf.!

Intussen het J C Smith, as gevolg van die Tweede Weéreldoorlog,
sy studies aan Spurgeon’s College, Londen, onderbreek, en die Bap-
tiste-Unie se studies voltooi? Smith is in 1941 gevra om die
pastorale leiding van die Durbanse werk op hom te neem.® Teen die
tyd dat hy daar gearriveer het, het meer Baptiste hulle by die
groepie gevoeg.

Net scos dit die geval met ander leraars was wat pionierswerke
moes aandurf, het Smith en sy gade, hierdie werk teen groot op-

offering gedoen. Verblyf en vervoer was twee groot probleme en
hierbenewens moes hulle met R20 per maand, wat later tot R30 ver-
hoog is, die mas opkom.

Die eerste gemeentevergadering is op 21 Junie 1942 gehou. By
hierdie geleentheid was 22 lede teenwoordig. Hierdie jong werk sou
nog onder die toesig van die gemeente van Warden sy werksaam-
hede voortsit.*

In Augustus 1943 is Smith na die Engelse Baptistegemeente,
Sydenham, Port Elizabeth beroep. Hy het op 2 Januarie 1944, sy af-
skeidsboodskap in Durban gelewer.5

P J Raubenheimer 1944-1970. Die gemeente was nie lank vakant
nie, want op 27 Februarie 1944 is P J Raubenheimer (broer van
J H G) as die nuwe leraar van Durban verwelkom. Hy en sy gade het
hulle met geesdrif aan die bou van die gemeenskap gewy.

Tydens sy bediening het die noodsaaklikheid van 'n eie aanbid-
dingsplek al sterker op die voorgrond getree. In 1945 is die
“Congella Baptist Hall'’ vir die gebruik van oggenddienste verkry.

Op die 3de Junie 1945 verkry die gemeenskap die reg tot onaf-
hanklikheid’ en in plegtige toewyding het die lede lojaliteit aan
mekaar en die gemeente beloof. Die verklaring lees:#

“Ons se name tot die Baptiste Gemeente—tak Durban
behoort, en wie met dieselfde doel hier voor God ons
Hemelse Vader is, wy onsself met opsteking van hande
plegtig aan onse Here en Verlosser, en aan mekaar toe, as
broeders en susters in Christus. Ons verklaar onsself as 'n
gemeente van Christus bekend as DIE AFRIKAANSE
BAPTISTE KERK, gemeente te Durban, Natal. n
Tempel van God vir die inwoning van die Gees verenig om
te wandel waardig aan ons roeping, vir die onderhouding
van Sy bevele, die prediking van Sy Woord en vir enige
diens in ooreenstemming met Sy Woord en Wil vir die
redding van ons medemens waarvoor God ons wil ge-
bruik.”

Op 13 April 1949 het die gemeente, in geloof besluit om die
*‘Congella Baptist Hall” aan te koop. Hierdie plek het oorspronklik
uit 'n saal en 'n kombuis bestaan. 'n Pastorie! is kort na die aankoop
van die saaltjie op dieselfde perseel gebou. Met verloop van tyd is
verskeie verbrekings en byvoegings tot die bestaande gebou aan-
gebring. Uiteindelik is in 1967 besluit om die bestaande gebou
gedeeltelik af te breek en om 'n kerkie, wat sitplek vir ongeveer 150
mense bied, met 'n saal aan te bou. Die nuwe kompleks is op die
27ste April 1968 ingewy.

Intussen het Raubenheimer sy aandag aan die bou van die ge-
meente met al die vertakkinge daarvan, gewy.

Benewens die Sondagskool by die kerk is daar ook met buiteson-
dagskole te Malvern en Montclair begin. Sedert 1963 is 'n kinder-
kamp jaarliks tydens die Julie vakansie vir die Sondagskoolkinders

gehou, en sedert 1966 is, tydens een van die kort vakansies, met n
vakansiebybelskool begin. Die gemeente se Sondagskoolaktiwiteite
het kinders vanaf drie jaar oud tot jong mense ingesluit, 'n Bybel-
klas word gereeld vir volwassenes aangebied.

Daar is ook in besonder na die belange van die jeug omgesien. m
Jeugvereniging is reeds in 1945 gestig. Gesprekke met, en dienste
en uitstappies vir die jongmense, is gereeld gereél, en sedert 1954 is
n jeugkamp langs die kus tydens die Paasnaweek vir die jongmense
gehou. Hierdie het groot byval by die jongmense gevind.

Onder die bekwame leiding van die eerste gade van die leraar, is 'n
redelik sterk sustersvereniging op die been gebring. Hierdie vere-
niging het hom op allerlei wyse vir die vooruitgang van die werk
beywer. Met haar dood op 2 Januarie 1955, na ‘n tragiese motoron-
geluk 12 dae tevore, is die gemeente in rou gedompel.’? Rauben-
heimer is daarna met 'n mej Kemp van die gemeente getroud.

Durban is ook een van die weinige gemeentes wat 'n aktiewe man-
nevereniging het. Hierdie vereniging beywer hom in hospitaalbe-
soek op Sondagmiddae, besoeke aan manskoshuise, en vir die ver-
rigting van die nodige sleur- en roetineinstandhoudingswerk by die
Kerk.

Uitreikingspogings is deur die loop van jare op ‘n aantal plekke
begin. Hiervan was die wat te Pietermaritzburg begin is, die sukses-
volste. Hier is sedert ongeveer 1954 met huisbidure begin, en later is
dienste in die Baptistekerk in Chapelstraat gehou. In die vroeé
sestigerjare, is Seminariumstudente se dienste verkry om tydens
die lang somervakansie in Pietermaritzburg met die geestelike werk
behulpsaam te wees.'? Sedert 1966 het G A Agenbag wat in Pieter-
maritzburg werksaam was, onderneem om die geestelike leiding van
die groepie Afrikaanssprekende Baptiste te Pietermaritzburg op
hom te neem. Onder sy leiding het dit vir 'n tyd redelik goed gegaan.
Daar is selfs met 'n Sondagskool en jeugvereniging begin. Agenbag
het later egter belangstelling begin verioor en hom van die werk ont-
trek. Raubenheimer het toe weer gereeld een keer per maand dienste
daar gehou. Die lede in Pietermaritzburg was toe self vir die ander
dienste en verrigtinge verantwoordelik.

In 1970 het Raubenheimer 'n beroep na Kimberley aangeneem.
Die gemeente was toe vir ongeveer een jaar vakant.

L V Prinsloo 1970-1973. L. V Prinsloo wat eers aan die heilsleer
verbonde was, is in 1970 deur die jaarvergadering van die Kerk as
student opgeneem.!® In Augustus het die gemeente van Durban
hom beroep.'® Hy het tydens sy bediening veral aandag aan die
kwynende uitbreidingswerk te Pietermaritzburg gewy. Hierdie
pogings het goeie vrug afgewerp en meer gereelde dienste is gehou.

Met die afstigting van die gemeente van Pietermaritzburg in
1973'" is Prinsloo daarheen beroep en het hy ook die beroep aanvaar.
Enkele tevergeefse pogings is hierna aangewend om leraars te be-
kom.

L J van Heerden 1975-1976. Na voltooing van studies aan die
Seminarium is Van Heerden na Durban beroep. Hy en sy gade,
{Chrissie Lourens), 'n oud-studente van die Seminarium, is aan die
begin van Januarie 1975 in hul eerste gemeente vewelkom.8

Kort na sy koms is planne van verbeterings wat aan die pastorie
aangebring moes word, aan die gemeenteraad voorgelé. Na rype oor-
weging is daar egter besluit om 'n nuwe pastorie aan te koop.?

Om die moeilike vervoerprobleme in die gemeente die hoof te bied
is 'n bussie in 1976 aangekoop.?® 'n Nuwe uitbreidingswerk is vroeg
aan die begin van 1976 te Amanzimtoti van stapel gestuur. Dienste
word nou gereeld hier gehou.

Van Heerden het in Mei 1976 'n beroep van Auckland Parkse ge-
meente gekry en dit aanvaar.

J B Bowmer 1976. J Bowmer het, op sy beurt die beroep van die
gemeente aanvaar en is aan die begin van September 1976 verwel-
kom.?!

Onder Bowmer se aanvoering is daar spoedig besluit om die
pastorie in die mark te plaas en 'n ander nader aan die kerk te be-
kom. Hierdie besluit is in Augustus 1977 deurgevoer toe die
pastorie op die Bluff vir R27,000 verkoop is, en 'n ander in die on-
middelike omgewing aan die Kerk teen R26,000 bekom is.2z

Die volgende tabel toon die lidmaattal van die gemeente deur die
jare.®

1946 33

1950 59

1955 103

1960 114

1965 111

1970 116

1971 83—na hersiening van lederol

1974 64—na afstigting van Pietermartizburg.
1975 75

1976 79

HOOFSTUK 11

Kimberley

Onder die bediening van H U T Bowley, het Afrikaanssprekendes
tot bekering gekom, en is vyf van hulle, onder andere, lede van die
Bothagesin, gedoop.

Volgens oorkonde was die Afrikaanssprekendes meer geneé om
hul identiteit te behou, en in Afrikaans te aanbid, as om as’t ware
hul identiteit in die Engelse gemeente te verloor, Hierbenewens was
hulle ook oortuig daarvan dat daar 'n groot toekoms vir 'n Afri-
kaanssprekende Baptistewerk in die diamantstad was.

Mettertyd was daar toevoegings tot hul geledere. In 1939 het hul
tot stigting van ’'n gemeente oorgegaan. In die vroeé stadium van
die bestaan van die gemeente word daar veral met dank teruggedink
aan hulp wat die gemeente van die broeders Storer en Benade van
die Engelse gemeente ontvang het,

Die de Beers maatskappy het aan die gemeente 'n klein saaltjie,
bekend as die Bethanie-saal, vir aanbidding geskenk. Sodoende het
hulle dan ook as die Bethanie Baptistegemeente bekend gestaan,!

Die behoefte aan “’'n geesvervulde persoon wat voltyds vir die
Heer wil werk”,? is spoedig aangevoel. Daar is sonder sukses by die
sekretaris van die Baptiste-Unie navraag gedoen. Hierna is toe-
nadering tot die Afrikaanse Baptiste Kerk gesoek.

In die skrywe van die gemeente se sekretaris, J W du Plessis, aan
D J Kiinz, die algemene sekretaris van die Kerk, word melding ge-
maak van die feit dat die gemeente op daardie stadium 'n ledetal
van 15 persone gehad het, asook van die oortuiging dat “hier won-
derlike vooruitsigte onder die Afrikaanssprekendes bestaan’. Die
gemeente was ook van sienswyse “‘dat 'n voltydse man wat baie van
sy tyd aan studies en huishesoek kan bestee, tot 'n groot aanwins
vir die uitbreiding van die Meester se Koninkryk kan wees"’. In die
brief word ock om volle besonderhede aangaande die “‘Afrikaanse
Baptiste Vereninging” gevra.?

‘'n Kommissie, bestaande uit Odendaal I1 en Kiinz, is deur die
Afrikaanse Baptiste Kerk se algemene vergadering, benoem, om die

hele aangeleentheid te Kimberley te ondersoek.* Reeds by die vol-
gende vergadering, wat op 28 Maart 1945 gehou is, is die
Kimberleyse gemeente as lid van die Afrikaanse Baptiste Kerk op-
geneem.5

J A Smith 1945-1947. In dieselfde jaar het J A Smith (broer van
J C), wat onder leiding van Kiinz met studies besig was, ingewillig
om as studentleraar na Kimberley te gaan. Onder moeilike om-
standighede het hy probeer om die werk op te bou. Die gemeente het
nog steeds in die onaansienlike Bethanie saaltjie vir dienste byeen-
gekom. Hierdie omstandighede was beslis nie bevorderlik vir die
groei van die gemeente nie. Die aanbevelding van Odendaal II, wat
kort tevore 'n besoek aan die gemeente gebring het, dat 'n saaltjie
vir ongeveer 100 mense te Kimberley beplan moes word, is in April
1947 deur die algemene vergadering, goedgekeur.t Voordat enigiets
hieraan gedoen kon word, het Smith besluit om na Warden terug te
keer en om sy ou ambag as motorwerktuigkundige te volg, terwyl
hy verder ook aandag aan sy studies sou skenk,

Dit wil voorkom asof belemmerde persoonlike verhoudings tot
Smith se bedanking aanieiding gegee het, want in die verslag aan die
algemene vergadering van die Afrikaanse Baptiste Kerk, word
melding gemaak van die feit dat ‘‘die persone wat die foute begaan
het, is nie meer vandag lidmate van Kimberley se gemeenie nie”,
Verder lui die notule “Die afgevaardigdes van Kimberley {(J S F
Botha en F W Smith) het duidelik te kenne gegee dat Br. en Str.
Smith nie aan sonde skuldig is nie en dat die werk op Kimberley be-
lowend is"”

Daar die aangeleentheid van die plasing van 'n leraar te
Kimberley, in die hande van die algemene vergadering gelaat is, is
W J Venter gevra om onder toesig van W S Steyn van Excelsior, vir
'n tydperk van twaalf maande na Kimberley te gaan. Hy het die uit-
nodiging aangeneem,

W J Venter, 1948. Die bevestiging van Venter is deur J D
Odendaal II op 1 November 1947 waargeneem, Hierdie was Venter
se eerste ondervinding in 'n gemeente. Dit het maar moeilik gegaan.
Alhoewel die Baptiste-Unie R700 vir die bou van 'n saal geskenk
het, kon geen vordering hiermee gemaak word nie. Venter het sy bes
probeer, maar na verloop van die dienstermyn van 12 maande,® het
hy besluit om vir verdere studies na Pretoria, waar hy vroeér gewerk
het, terug te keer.1?

S C Spies 1949-1952. Met die algemene vergadering in September
1949, is die gemeente van Kimberley sterk aangeraai om weer 'n
leraar te beroep. Die Kerk sou gewillig wees om R100 tot die leraar
se salaris, in die eerste jaar van sy bediening aldaar, by te dra. Die
gemeente is terselfdertyd aangespoor om onverwyld met die bou
van 'n kerksaal voort te gaan, sodat hulle nie deur uitstel die
skenking van die Baptiste-Unie sou verbeur nie.!!

Die gemeente het hierdie aanbevelings biddend corweeg en het
daarna besluit om S C Spies van Ermelo as hul volgende leraar te
beroep. Hy het aan die begin van 1949 diens aanvaar.!?

In dieselfde jaar het Odendaal 11 dit reggekry dat die Baptiste-
Unie hul geskenk vir die bou van 'n kerksaal te Kimberley na R1 200
verhoog het. 'n Verdere R1 200 is teen 4% rente van ‘‘sekere fondse”
van die Baptiste-Unie verkry. Laasgenoemde lening moes oor 'n
tydperk van 10 jaar terugbetaal word. Dit het die gemeente in staat
gestel om die bouplanne te wysig en om onmiddelik met die bou van
die kerksaal te begin. Volgens beraming sou dit aan die einde van
Oktober 1949 in gebuik geneem kon word.’* Die verbeterde
omstandighede ten opsigte van aanbidding, het belangstelling van
buite laat opflikker. Die gemeente het 'n mate van groei getoon.

In 1951 is 'n huis, wat as pastorie moes dien, aangekoop.!* Tot op
daardie stadium het die gemeente 'n huis vir die pastoriepaar ge-
huur.,

Sy bedanking aan die einde van 1952, om by die Apostoliese Ge-
loofsending aan te sluiit, het die gemeente weer herderloos gelaat.!s

D J Raubenheimer (1953-1957) is in April 1953 na Kimberley
beroep en hy het sy bediening aldaar in Julie begin.’® Raubenheimer
se bediening was deur dieselfde pioniersbestendigheid as wat hy te
Primrose aan die dag gelé het, gekenmerk, Hier was 'n man wat te
alle tye gewillig was om tot die uiterste toe op te offer en om saam
met die gemeente swaar te kry.

Reeds vroeg in sy bediening was daar sprake dat die kerk, as
gevolg van 'n moontlike hersonering van die gebied, verkoop sou
moes word, en dat dit daarom nodig sou wees om 'n ander kerk te
bou. In die verband het die algemene vergadering opdrag gegee dat
daar nie oorhaastig gehandel moes word nie, maar, dat alle doku-
mentasie in gereedheid gebring moes word en dat intussen aansoek
om 'n kerkerf by die munisipaliteit gedoen moes word. Ten opsigte
van die pastorie wat vir Spies in Gladstone aangekoop is, is opdrag
gegee dat dit verkoop moes word en dat 'n erf, verkieslik in die
woongebied New Park aangekoop moes word.”

Hierdie verandering sou egter eers na die bediening van Rauben-
heimer 'n werklikheid word.

Tydens sy bediening het Raubenheimer ook aandag aan omlig-
gende dorpe gewy. Omdat Exelsior, as gevolg van die afsterwe van
W S Steyn'® vakant was, het hy spesiaal aandag aan die lede te
Excelsior en omgewing en te Bloemfontein gewy.!® Voordat hy die
beroep na Parow aangeneem het, was daar 39 lede te Kimberley en
44 te Excelsior en Bloemfontein.

C J Davidson (1957-1960) was 'n lidmaat van die Wardense
gemeente. Reeds in 1953 is toestemming aan hom verleen om die
kursus van die Afrikaanse Baptiste Kerk onder toesig van die oplei-
dingskomitee te neem. Dit was slegs sy begeerte om sodoende
bekwaam gemaak te word, om meer diensbaar vir die Here en vir die
gemeente te wees. Niemand was onder enige illusies nie, Hy is nie as

student van die Kerk opgeneem nie.?! In 1954 is gerapporteer dat hy
een eksamenvraestel met sukses afgeskryf het.z2

Na Kiinz se dood® op 9 Julie 1956, het Davidson dikwels in die
Wardense gemeente dienste gehou, en hy is ook deur ander
gemeentes uitgenooi om as gasprediker op te tree.?* So het dit ook
gebeur dat hy na Kimberley uitgenooi is. Die gemeente was so
opgenome met sy prediking dat hulle hom, feitlik onmiddelik nadat
hulle vakant geraak het, as leraar beroep het.

Nog voordat hy op die beroep gereageer het, het lede van die Uit-
voerende Komitee, hul bes gedoen om hom te oorreed om nie die
beroep te aanvaar nie. Vir die Uitvoerende Komitee sou die aanvaar-
ding van die beroep geheel-en-al ongerymd met die feit wees dat hy
nog nie eers as 'n student van die Afrikaanse Baptiste Kerk opge-
neem is nie. Die gemeente van Kimberley was oortuig daarvan dat
hulle die wil van die Here gedoen het.

Davidson het daarom dadelik by die Uitvoerende Komitee aan-
soek gedoen om as studentleraar opgeneem te word. Hierdie aan-
soek is van die hand gewys. Dit was as volg gemotiveer:

1. Die aansocek kon nie oorweeg word alvorens hy nie sy matrieku-
lasiestudies voltooi het nie.

2. Die Uitvoerende Komitee was teleurgesteld met die optrede
van die Kimberieyse gemeente, aangesien hulle ‘n persoon be-
roep het wat nog nie eers deur die Kerk as student opgeneem
was nie.

3. Die Uitvoerende Komitee het geen aanduiding van die Kim-
berleyse gemeente ontvang dat die Excelsior en Bloemfontein
gedeelte van die gemeente oor die beroep geraadpleeg is, en dat
dit hul goedkeuring wegdra nie.

Indien Davidson dus die beroep sou aanvaar, sou hy nie, volgens
'n besluit waarcor daar coreenstemming bereik is, toegelaat kon
word om die ordinansies te bedien nie. Sou Davidson, desnieteen-
staande, tog besluit om die beroep aan te neem, sou dit van die
gemeente verwag word dat voldoende tyd vir studie aan hom gegun
sou word, en sou dit vir hom verwag word om vir 'n maand saam
met J D Odendaal IT te Pretoria te gaan werk om sodoende prak-
tiese ondervinding op te doen. Indien Kimberley dit sou verlang sou
reélings vir die bediening van die ordinansies getref word. Hierdie
voorwaardes was vir beide Davidson en die gemeente aanvaarbaar.
Hy het die beroep aangeneem,? en is later deur J P Venter van
Standerton as die leraar van Kimberley bevestig.2’

By die eerste algemene vergadering van die Afrikaanse Baptiste
Kerk wat Davidson as leraar van die Kimberleyse gemeente by-
woon, het hy 'n verslag ingedien wat daarop gedui het dat die
gemeente onder sy bediening 'n ongekende bloeitydperk beleef het.
In die eerste ongeveer ses maande van sy bediening “is 18 nuwe lede
bygevoeg wat die ledetal op 49 te staan bring.” Die bywoning van

dienste was bo verwagting goed met ongeveer 30 persone teenwoor-
dig in die oggend en 70 in die aand.?®

'n Besprekingspunt van Kimberley het by dieselfde vergadering
aandag geniet. Dit het gelui:

“Dat wanneer 'n persoon wat alreeds Evangelisasiewerk
gedoen het, en reeds bekend is by die ABK en so 'n per-
soon 'n beroep kry en hy oortuig is dat hy die beroep moet
aanvaar, dié persoon se saak op eie meriete behandel moet
word. En dat so 'n gemeente die reg sal hé om 'n persoon
te beroep soos die Here hulle lei, sonder enige liggaam te
nader.”’#

Die bespreking van hierdie aangeleentheid het gelei tot 'n beroep
op Kimberley ‘‘dat hulle terwille van samewerking en eenheid’’ vir
hulle by die besluite wat deur die algemene vergadering van die
Kerk geneem is, sal neerlé. 'n Beroep is ook op Davidson gedoen dat
hy sy matriekulasiestudies sal voltooi sodat hy as studentleraar op-
geneem kan word.%

By dieselfde vergadering is toestemming aan Kimberley se ge-
meente verleen dat hulle hul kerk teen die bes moontlike prys kon
verkoop.®

In die daaropvolgende jaar het Davidson heelwat aandag aan sy
teologiese studies gewy en eksamen in drie vraestelle afgelé.* Sy
gemeentelike arbeid was doelgerig en het beslis beindruk. Sy ver-
slag by die vergadering van 1959 getuig hiervan:

“Die gemeente kan getuig van groot seéninge. Hulle het
aan die begin van verlede jaar vir die redding van 100
siele gebid en die Here het 102 gegee. Die ledetal het aan-
sienlik gegroei. 'n Nuwe kerk is in aanbou en sal eers-
daags ingewy word.”’®

Toestemming vir die bou van die kerk asook vir die verkoop van
die ou pastorie en die aankoop van 'n ander huis vir die pastorie, nie
ver van die nuwe kerk geleé nie, is van die Uitvoerende Komitee
verkry.® Dit was ook duidelik dat die verhouding tussen gemeente
en Uitvoerende Komitee genormaliseer was.’

By die algemene vergadering van 1959 het die vergadering met
inagneming “van sy baie jare van ondervinding en werk in die
Staatsdiens” vir Davidson van die matriekulasievereistes onthef,
hom as studentleraar opgeneem en hom aangespoor om sy aandag
aan sy teologiese studies te wy. Dit was van hom verwag dat hy
hierdie studies binne die bepaalde tydperk van vier jaar moes vol-
tooi.%®

In Augustus 1960 word 'n brief wat P J Raubenheimer van Dur-
ban aan die voorsitter geskryf het, aan die Uitvoerende Komitee
voorgelees. In die brief word gewag gemaak van ‘‘die losbandige

lewe van Broer Davidson tydens 'n reeks dienste wat hy in Durban
moes gaan hou.””” Die sekretaris het ook 'n brief van Davidson3®
voorgelees. Hierin het hy die Kerk om vergifnis gevra vir alles wat
hy gedoen het. Sy optrede was van so 'n aard dat die Uitvoerende
Komitee besluit het om hom as studentleraar te skors. 'n Kom-
missie bestaande uit J H G Raubenheimer en die algemene sekre-
taris is benoem om die Kimberleyse gemeente in verband met be-
planning vir die toekoms te gaan adviseer.

Te Kimberley het sake met Davidson ook reeds so verloop dat dit
vir hom onmontlik was om met die gemeentelike werk te kon voort-
gaan,

Aan die einde van 1960 het die gemeente 91 lede gehad.’*

Na enkele mislukte pogings® is J P Venter (1961-1969) van
Standerton beroep.*!

Dit was sy taak om as’t ware die naam van die Baptiste in
Kimberley weer in ere te herstel. Dit was geen maklike taak nie. Hy
het hom met toewyding tot sy verantwoordelikheid gerig, en stadig
maar seker is die gemeente uit die asse van verslaentheid en ont-
moediging gebou. Tydens sy bediening is geen bouprogram aan-
gedurf nie. Die nodige fasiliteite was daar. Hy het die geleentheid
benut om volle aandag aan die bou van die gemeente te wy.

In die eerste jaar van Venter se bediening is 189 lidmate van die
rol verwyder.#? Dit het saam met ander wysigings 72 op die lede-
register gelaat. In die jare wat gevolg het, is daar geleidelik nuwe
lede tot die gemeente bygevoeg totdat die 97 kerf bereik is toe hy 'n
beroep na Brakpan aanvaar het.* Die groei in die Sondagskool was
veral bemoedigend: vanaf 23 in 1961 tot 90 aan die einde van 1969.44
P J Raubenheimer (1970~) en sy gesin is in Januarie 1970 te
Kimberley verwelkom. Hy het verder op die goeie werk wat deur sy
voorganger gedoen is, voortgebou en volgens die statistiese verslae
van 1977 was daar 137 lidmate, en 105 kinders in die Sondagskool.*5

Tydens Raubenheimer se bediening is die pastorie te Dalhamweg
verkoop en is 'n standplaas van 460 vk. meter langs die kerk teen 'n
bedrag van R6 000 aangekoop. Die gemeente was van voorneme om
'n pastorie hierop te bou.*¢ Die Uitvoerende Komitee het die aan-
koop van die standplaas goedgekeur, maar, was van sienswyse dat
die erf nie vir die bou van ’n pastorie aangewend moes word nie. 'n
Kommissie is afgevaardig om die saak ter plaatse te gaan ondersoek
en die gemeenteraad ooreenkomstig hul bevindinge te adviseer.
Hulle het hul bes gedoen om die gemeenteraad te oorreed om nie met
hulle planne voort te gaan nie. Volgens die kommissie verslag *(het)
sommige lede van die Kerkraad ingesien dat hulle liewer grond moet
hou vir toekomstige uibreidings”.*” Die saak is na 'n gemeente-
vergadering verwys.*® Die vergadering het besluit om met die
planne voort te gaan.®® Die Uitvoerende Komitee het ‘“‘met diepe
spyt”’ van hierdie besluit kennis geneem en het teésinnig goed-
keuring tot die volvoering van die beplanning verleen.®® Die nuwe

pastorie is reeds in 1971 voltooi.*! Beide die leraar en die gemeente is
heeltemal gelukkig met die nuwe opset.

Raubenheimer werk met ywer. Buiteposte soos Vaalharts en Jan
Kempdorp word gereeld besoek. Hy het hom ook vir die totstand-
koming van 'n kleurlinggemeente in Kimberley beywer.

197



HOOFSTUK 12

Primrose

D J Raubenheimer 1944-1953. In Februarie 1942 is D J
Raubenheimer deur die gemeente van Cornelia genader om die
“werk op Meyerville en onder ons lede op die Rand en langs die
Spoor”’ te behartig.! Hy het hierdie uitnodiging aangeneem, 2 en het
onverwyld met sy nuwe verpligtinge begin. Hy het sy studies in
Julie 1943 voltooi, is met die Wardense konferensie in Oktober 1943
georden, en is op 20 Oktober 1943 met Magrietha Naude getroud.
Sy is in 1948 oorlede.? By 'n vergadering wat op 5 Desember 1943
gehou is, het die gemeente besluit dat hy vir 'n onbepaalde tyd
alleen op die Rand moet konsentreer.* Hierdie besluit is geneem as
gevolg van 'n besoek wat Raubenheimer tydens September aan lede
op die Rand gebring het. Hy het onmiddelik die groot behoefte aan
'n Afrikaanse Baptistegetuienis besef, en het besluit om op die
Rand te bly en al sy kragte hier aan die werk te wy.® J H Coetzee en
sy vrou, twee Baptiste wat in Germiston gewoon het, het hom sterk
in die saak ondersteun.® By die daaropvolgende gemeentevergade-
ring te Cornelia is gerapporteer: “’n Afrikaanse werk is op die
tweede Sondag in Desember in die Engelse Baptiste Kerksaal op
Germiston begin.” Die Engelse gemeente het toestemming verleen
dat die kerksaal elke Sondagmiddag vir 'n Afrikaanse diens gebuik
kon word.”

Op 30 Januarie 1944 is die eerste vergadering van Afrikaanse
Baptiste aan die Rand en Pretoria in dieselfde saal gehou. Sestien
Baptiste was teenwoordig. Raubenheimber is as voorsitter gekies
en D C Odendaal {(kleinseun van D C O seun van J D Odendaal} is as
sekretaris gekies. By die vergadering is 'n plan van aksie opgestel:
dienste sou elke Sondagmiddag in Germiston gehou word; »agmaal
sou tweemaandeliks op 'n Sondag bedien word; een diens per maand
sou op Brakpan en Melville, Johannesburg, onderskeidelik gehou
word en soveel dienste as wat moontlik is, sou op Vlakfontein gehou
word.? Op hierdie stadium is die werk nog as 'n “‘takgemeente’ van
Cornelia beskou.

Hierdie nuwe werk is deur snelle groei gekenmerk. Op 16 Oktober
1944 het 56 lede 'n versoekskrif om toestemming tot die stigting
van 'n selfstandige gemeente onderteken. Die nuwe gemeente sou 'n
aktiewe lid van die Afrikaanse Baptiste Kerk word.? Hierdie ver-
soek is op 3 Desember 1944 deur die gemeente van Cornelia toe-
gestaan, Volgens 'n jaarverslag wat by dieselfde vergadering voor
die gemeente van Cornelia gelé is, is tydens die jaar 9 persone
gedoop, 15 het by die gemeente aangesluit en die totale lidmaattal
was 69. Saam met die toestemming het die nuwe gemeente R300 vir
die aankoop van ’n erf van Cornelia ontvang. Op hierdie stadium
het die gemeente te Primrose reeds ver gevorder met die aankoop
van 'n erf om 'n plek van aanbidding op te bou.!!

Die afstigtingsplegtigheid is deur J D Odendaal II op 7 Januarie
1945 waargeneem. Sy boodskap het gegaan oor ‘‘die Gemeente van
die Here” —die oorsprong en geboorte, die toerusting, die stryd en
die eindbestemming van die gemeente. Drie diakens is gekies: J W
Odendaal (kieinseun van J W O) vir Oosrand, F J Moolman snr. vir
die Wes-Rand en D Botha vir Pretoria.!?

In Julie 1945 is 'n erf te Primrose vir die som van R556 aange-
koop, en daar is besluit om by die Baptiste-Unie om 'n lening vir die
bou van 'n kerk aan te klop.'* Kort daarna is 'n tender vir die bou
van die kerk teen R3 300 aanvaar,4

Omdat dit oorlogsjare was, is daar dadelik aansoek om 'n bou-
permit gedoen. Hiervoor moes die gemeente dertien maande lank
wag. Die boupermit het voorsiening gemaak dat 'n gebou van slegs
1400 vk. vt. opgerig kon word. Die oorspronklike beplanning het dit
reeds in aanmerking geneem. Indien die gemeente 'n groter gebou
sou wou oprig, sou hulle langer vir 'n permit moes wag, en selfs
gevaar moes loop om gladnie 'n permit te kry nie.!s Die kerkie is eers
in November 1946 voltooi. By die inwydingsplegtigheid wat op 15
November 1946 plaasgevind het, was 163 persone teenwoordig. Die
totale koste het R4 000 beloop.!

'n Munisipale huis is in Februarie 1948 aangekoop om as pastorie
vir Raubenheimber en sy gesin te dien."

Raubenheimer het deurgaans in sy bediening 'n besige program
gevolg. Ten opsigte van die hoeveelheid dienste wat hy moes hou het

hy geskryf:

“Plekke waar gereelde dienste gehou is het al meer
geword. Daar is later dienste gehou, maandeliks te
Pretoria op 'n Sondagmiddag in die Engelse Baptiste-
kerk; te Johanesburg op 'n Sondagmiddag in die Engelse
Baptistekerk; op Fairlands ook een keer per maand op 'n
Sondagoggend in 'n huis . . . Elke kwartaal het ons ook 'n
diens gehou op ’'n Sondagoggend te Bronkhorstspruit
anderkant Pretoria, en op 'n aantal ander plekke het ons
bykomstige dienste gereél . . . Elke Sondag moes ek drie
dienste hou op drie verskillende plekke, van twintig tot
dertig myl uit mekaar. Dit was net ry en diens hou. 'n

Paar minute is vir ete afgesonder, dan was dit maar weer
verder ry.”’

Gesien in die lig van die feit dat hy aanvanklik preekplekke per
trein en trapfiets moes bereik was hierdie geen geringe onderneming
nie.

Van gemeentelike grense het hy as volg geskryf: “Ek het besoek
afgelé van Vereeniging tot Pretoria en tot Middelburg, Transvaal, en
van Nigel tot Krugersdorp en ook tot Naboomspruit in Noord
Transvaal”.*

Raubenheimer het 'n ware pioniersgees geken. Hy was gewillig
om onder te begin, en om met die minste klaar te kom. Dit spreek
duidelik uit die volgende:

“Ons het te Primrose aangeland sonder huis, sonder kerk,
sonder voertuig, en byna ook sonder huisraad. Ons eerste
kamer was 'n badkamer waarin ons 'n maand gebly het
totdat ons drie kamers in 'n ander huis kon huur.2

Hy was nie tevrede om net een diens 'n week in Germiston te hou
nie, maar het 'n tent wat hy en J D Odendaal IT saam vir evangelie-
dienste gemaak het, laat kom en dit op 'n oop stuk grond opgeslaan
om dienste daarin te hou. Dieselfde tent is later op die kerkerf wat
aangekoop is, opgeslaan en Sondagdienste is gereeld hierin gehou
tot met die voltoociing van die kerk.2

Raubenheimber het op onbaatsugtige wyse gedien. In Augustus
1945 het hy die gemeente teégestaan toe daar besluit is dat 'n ligte
motor vir hom aangekoop moes word.?? Hy was tevrede om per fiets
en trein te reis. Enkele maande later, nadat sy fiets gesteel is, het hy
ingestem dat 'n motor vir hom gekoop moees word.? Sy bereidwillig-
heid tot onbaatslugtige diens spreek boekdele van die vrou wat hom
tersyde gestaan het.

Sy arbeid was nie vrugteloos nie. Twee gemeentes is tydens sy
bediening selfstandigheid deur Primrose se gemeente toegestaan.
Die gemeente van Pretoria is op 15 Oktober 1949 met 32 lede afge-
stig.?* Dieselfde voorreg is aan die Qosrandse Baptistegemeente te
Brakpan met 22 lede op 8 Junie 1952 verleen.®

Die afstigting van hierdie gemeentes het veel daartoe bygedra om
Raubenheimer se bedieningsgebied te verklein. Hy kon nou meer op
Primrose, Johannesburg en die Vereeniginggebied konsentreer,

Op 3 Mei 1953 het hy die gemeente in kennis gestel dat hy die
beroep na Kimberley aanvaar het.?® Op hierdie stadium het 120 lede
aan die gemeente behoort.*

J H G Raubenheimer (1953-1956), wat destyds leraar van Bethel-
Boven was, is op 23 Mei beroep en hy is op 8 Augustus 1953
bevestig.?® Tydens sy bediening is die pastorie teen 'n koste van
R1 900 vergroot. Soos in die ander gemeentes wat hy bedien het, het
hy hom veral op huisbesoek toegelé.

Op 3 Oktober 1954 is besluit dat 'n reeks dienste te Turtfontein
gehou sou word.?® Na die reeks is daar gereeld dienste in Turffontein
gehou. Uiteindelik het die werk in die gemeente van Johannesburg-
Suid ontwikkel.

Sy broer J W Raubenheimer wat in die vyftigerjare op Carleton-
ville gewoon het, is in 1953 as die sekretaris van die gemeente
gekies. Hy het hom vir die totstandkoming van 'n Baptistewerk op
Carletonville beywer. J H G Raubenheimer het gereeld die Baptiste
hier besoek omdat hulle lede van Primrose was.®® In Januarie 1955
het die gemeente toestemming verleen dat 'n erf te Carletonville
aangekoop word.®! In oorlegpleging met die Afrikaanse Baptiste
Kerk is hierdie eiendom deur die Afrikaanse Baptiste Kerk en die
Baptiste Noordelike vereniging (BNA) gesamentlik aangekoop.
Hierdie werk te Carletonville is dan ook gesamentlik deur die twee
liggame onderneem.

Die gemeente was later vir so baie dienste verantwoordelik dat
H Muller, 'n lekeprediker, as hulpprediker, in deeltydse hoedanig-
heid gekies is.

Dienste is ook onder andere te Vredefort begin. In Mei 1955 is
student Joh. van der Colff van die Kollege gevra om die dienste
aldaar waar te neem, en om die geestelike bearbeiding van die lede te
behartig.’? Hierdie werk is in November 1955 in 'n takgemeente ge-
organiseer.® Die meeste lede het later na Kroonstad verhuis en by
die gemeente van Welkom aangesluit. Die lede wat te Vredefort oor-
gebly het, het hierdie voorbeeld gevolg.*

Aan die einde van 1955 het Raubenheimer 'n beroep na Cornelia
aanvaar.® Hy het sy afskeidsboodskap op die laaste Sondag van
Desember 1956 gebring.” Op dié stadium het 161 lede aan die
gemeente behoort.

W J Venter (1957-1973). Met die oog op die beroep van 'm nuwe
leraar is 'n spesiale gemeentevergadering vir November 1956 belé.
By hierdie geleentheid is W J Venter, leraar van die gemeente te
Pretoria en Algemene Sekretaris van die kerk, eenparig beroep.® Hy
het die beroep aangeneem en aan die begin van Februarie 1957 diens
aanvaar, Die aanvang van sy bediening was uiters teleurstellend.
Slegs 'n klein handjievol mense—ongeveer 30, het die verwelkoming
bygewoon. Hy het onmiddelik besef dat baie harde werk op hom
gewag het.?® Met onvermoeide ywer het hy hom op die groei van die
gemeente toegespits.

Venter het baie vroeg besef dat 'n effektiewe bediening van die
meer onmiddelike omgewing waar die kerk geleé was, slegs vermag
kon word indien die grense van die gemeente meer realisties sou
wees, Om dit te verwesenlik sonder om die Baptistewerk in die
“buiteposte’” van die gemeente te skaad, sou nuwe gemeentes
gestig moes word. Dit, op sy beurt, kon alleen verwesenlik word in-
dien hy met 'n hektiese pas van dienste en besoeke in die uitge-
strekte gebied van Vereeniging, Vanderbijlpark, Carltonville,
Johannesburg en Primrose kon volhard.

Die besnoeiing van die gemeentelike grense het begin toe 24 lede
van Vereeniging-Vanderbijlparkgebied in September 1958 na Brak-
pan oorgeplaas is, 4

Die Maandblad Die Basuin wat sedert Februarie 1959 verskyn
het, het baie bygedra om selfs die lede wat ver van Primrose af was,
op hoogte met gemeentelike sake te hou.

Die feit dat reélings vir die hou van gereelde dienste te Carleton-
ville, Johannesburg en Turffontein getref kon word, het Venter in
staat gestel om meer op die onmiddelike omgewing van die kerk te
konsentreer, Die gevolge was 'n dramatiese wending in die groei van
die gemeente. Vanaf 1 Januarie tot 15 Augustus 1959 is 25 persone
gedoop en het 29 persone by die gemeente aangesluit. Dit het be-
teken dat die gemeente op daardie stadium 195 lede gehad het.t

Die werk te Carletonville het reeds in 1955 ,,takgemeente status
gekry.”*? In 1958 egter het sake aldaar so versleg dat die werk as’t
ware op die rotse geloop het en was hulle verplig om weer direk
onder die sorg van die Primrose gemeente te sorteer.® Die Afri-
kaanse Baptiste Kerk is hierop versoek om die Tuissending te nader
om behulpsaam te wees.* Onderhandelinge het daartoe gelei dat
daar uviteindelik besluit is dat die “Baptist Northern Association’’
en die Afrikaanse Baptiste Kerk die gemeentelike werk te Carleton-
ville gesamentlik sou aandurf.

Die afstigting van die gemeente in Johannesburg het op 30
Augustus 1959 plaasgevind.* Met die oorplasings van 49 lede na
die nuwe, en ander gemeentes, het Primrose aan die einde van 1959
141 lede gehad.* Die gemeentes Kempton Park*” en Turffontein®® is
onderskeidelik in Maart 1965 en September 1965 afgestig.

Venter het nou nie net op Primrose gekonsentreer nie, maar die
belange van Baptiste in Elsburg en Alberton is nie vergeet nie.
Twee standplase is te Tedstoneville, aangrensend aan Elsburg, in
Januarie 1965 teen 'n bedrag van R685 aangekoop. Dienste is hier
aanvanklik deur J van Niekerk en later, afwisselend deur leke-
predikers en studente van die Seminarium gehou. By 'n Kerkraads-
vergadering wat in 1976 gehou is, is die Kerkraad meegedeel dat die
lede aldaar besluit het dat hulle, weens gebrek aan belangstelling en
groei, die werk gaan staak. Daar is ook besluit dat die kapitaal wat
deur die jare opgebou is, aan die Afrikaanse Baptiste Kerk vir die
Ouetehuis geskenk sou word.#® Die Uitvoerende Komitee het die Al-
gemene Sekretaris opdrag gegee om ondersoek na die toekoms van
die werk in te stel.®

In verband met Alberton het die gemeente herhaalde pogings aan-
gewend om 'n Baptistegetuienis daar te vestig. Die verantwoorde-
likheid van die werk aldaar is in 1969 aan M J Griesel, hulpleraar
van Primrose opgedra, maar in Maart 1970 is gerapporteer dat hy
die gemeente versoek het om tot Julie 1971 van sy verpligtinge ont-
hef te word sodat hy sy studies kan voltoois! 'n Student van die
Seminarium, C P Moolman, se dienste is toe verkry. Hy het vir 'n
beperkte tyd die werk gedoen en het toe verantwoordelikheid van

die gemeenskap te Springs aanvaar. Student I H duP van der Walt
het hom opgevolg. Ook hy was net 'n kort tydjie hier toe hy aan die
einde van 1972 die beroep na Kempton Park aangeneem het. Hierdie
werk het veel kommer gebaar totdat daar 'n nuwe wending in sake
ingetree het en die gemeente in April 1973 afgestig is.52

Met betrekking tot die aankoop en verkoop van eiendomme en
boubedrywighede in die gemeente kan die volgende genocem word:

Die gemeente het reeds in 1957 besluit om die pastorie in Pretoria-
weg te verkoop en om dan n erf te bekom om 'n meer geskikte
pastorie daarop te bou.’ In 1959 kon die pastorie vir R5,300 van die
hand gesit word, maar omdat die groei van die gemeente, die hou
van 'n kerk 'n noodsaaklikheid gemaak het, is teen die verkoop van
die pastorie besluit.>* Die besluit om daadwerklik met die bou van 'n
nuwe kerk te begin is in Maart 1960 geneem. Daar is oorspronklik
vir 'n gebou beplan wat ongeveer R24,000 sou kos.?* Toe hierdie
besluit in Junie 1961 bekragtig is, het die beraamde koste van die
gebou reeds na R32,000 opgeskuif.*® Die hoeksteenlegging het op
September 1962 en die inwyding het op 30 Maart 1963 plaasgevind.
Die uiteindelike koste aan die projek het R30015 beloop.

Die ou pastorie is in Februarie 1967 teen n bedrag van R8,000
verkoop.?” 'n Nuwer pastorie is toe in Northridgelaan, Sunnyridge
teen 'n bedrag van R14,625 aangekoop.%®

n Sondagskoolkompleks van tien klaskamers is op n eiendom,
wat naby die kerk geleé is, deur die gemeente self opgerig. Hierdie
onderneming is op 'n kontantbasis teen n bedrag van R5,000 vol-
tooi.

Die werksaamhede in die gemeente is deur goeie spanwerk geken-
merk, Die deeltydse dienste van J van Niekerk, wat aan die land-
droskanteor verbonde was, is in Maart 1960 verkry, Van Niekerk
was 'n getroue hulp vir Venter totdat hy in 1968 as Kampong-
evangelis na Welkom verhuis het. Hierbenewens kon Venter ook
staatmaak op 'n getroue groepie werkers wat gereeld Dinsdagaande
uitgegaan het om persoonlike evangelisasiewerk te doen. Hierdie
poging het baie tot die bekendstelling van die Kerk en die groei van
die gemeente hygedra.

Die Sondagskool het ook veel aandag geniet. Die belangrikheid
van die redding van die kind en van die jeug het 'n gesonde beklem-
toning in Venter se bediening geniet. Die sogenaamde ,,dag van
beslissing’’ wat in die Sondagskool waargeneem is, het tot die red-
ding van kinders en jongmense en die roeping van manne tot die
bediening gelei.

Die feit moet genoem word dat Venter by uitnemendheid
evangelis was. Sy evangelistiese bediening het goeie vrug afgewerp.
Die onvermoeide ywer waarmee hy hom aan sy taak gewy het, het
statisties gesproke, goeie resultate opgelewer. In Februarie 1962
was daar 198 lede en aan die einde van dieselfde jaar het die ledetal
tot 214 gestyg. Aan die einde van 1970 was daar 345 lede.®

Die gemeente van Primrose het in hierdie jare onteenseglik n
beginsel van goddelike rekenkunde—vermenigvuldig deur verdeling

—bewys. Die afstigting van gemeentes het die groei van Primrose
se gemeente gestimuleer. Selfs op finansiéle gebied was die
gemeente, met die afstigting van gemeentes, nie swakker daaraan
toe nie.

In April 1972 is Venter tot voltydse algemene sekretaris beroep.%
Hy het die beroep aangeneem en die gemeente nog tot die einde van
die jaar bedien,

P.J Kruger. 1973-1975.

Op 7 September 1972 het die gemeenteraad beshiit om by die
gemeente aan te beveel om P J Kruger van Waterval-Boven te be-
roep.®' Die gemeente het positief op hierdie aanbeveling gereageer,
Kruger het die beroep aanvaar en het aan die begin van Januarie
1973 in diens van die gemeente getree. :

Aanvanklik het dit baie goed gegaan en was dit duidelik dat die
gemeente die verandering verwelkom het. Daar is selfs van ’n ver-
betering van opkomste by die dienste melding gemaak. Belangstel-
ling het van buite gegroei.®? Terwyl dit nog die geval was, was die
gemeente besig om van sy lidmate te verloor, en kon daar aan die
einde van 1973 van slegs 200 lede rekenskap gegee word.® Talle van
die ou staatmakers het ook belangstelling begin verloor. Sommige
het bedank. Daar was onenigheid en persoonlike wrywing in die
sustersvereniging en 'n bedekte ontevredenheid by 'n groot deel van
die gemeente ten opsigte van die benadering van die leraar tot sy
werk. Hierdie saak is in 1974 tot 'n spits gedryf toe m lys waaroor
daar ontevredenheid in die gemeente was aan R van Rooyen, die
sekretaris van die gemeente, oorhandig is. Hy het enkele van die
senior diakens oor die aangeleentheid geraadpleeg en daar is onder-
ling besluit dat die aangeleentheid op 'n persoonlike vlak met die
leraar bespreek sou word en dat hulle sou probeer om sake op die
wyse uit te stryk. Hulle het blykbaar tot 'n vergelyk met die leraar
gekom. Kruger het later egter sy bedanking by die gemeenteraad in-
gehandig.

Dit was die algemene gevoel van die gemeenteraad dat Kruger sy
bedanking moes terugtrek. Hiervoor is hy twee weke gegun. Daar is
ook besluit dat daar by die sustersvereniging aanbeveel sal word
dat hul konstitusie so gewysig moet word dat die gade van die leraar
nie noodwendig as voorsitster van die vereniging moet dien nie,
maar dat in alle geval 'n geskikte leidster gekies moes word.5

Kruger het sy bedanking teruggetrek en 'n verklaring in die
verband is aan die gemeente voorgelees.5

Na hierdie ongelukkige gebeure het Kruger vir nog 'n jaar die
gemeente gedien. Hy het beslis daarin geslaag om die vertroue van
die gemeente te herwin. In November 1975 het hy die gemeente
meegedeel dat hy die beroep na Oos-Londen aanvaar het.

P J Raubenheimer (1976- )
P J Raubenheimer van Auckland Park is op 8 Februarie 1976
beroep en op 9 Mei, 1976 het hy sy bediening begin.s

Reeds van die aanvang van sy bediening het gemeentelike sake n
gunstige wending geneem. Bywoning van dienste het toegeneem;
besoekersdienste, met 'n filmvertoning het 'n gereelde maandelikse
instelling geword; 'n tyd van gebed wat Saterdagoggende om 7 uur
in die gebedskamer gehou word, is ingestel en die inkomste van die
gemeente het skerp gestyg. By die halfjaarlikse gemeentevergade-
ring wat op 12 Junie 1977 gehou is, is gerapporteer dat daar reeds
R14,850 gein is. Reekse van spesiale veldtogte is met goeie gevolg
gehou en spesiale aandag is weer aan die jeugvereniging en ook aan
jong getroudes gewy. 'n Bandbediening word met goeie gevolg ge-
handhaaf.

Op administratiewe gebied is daar ook wysigings aangebring.
M Pieters, wat vroeér 'n diploma in teologie aan die Seminarium ver-
werf het, en tydens Kruger se bediening as ‘‘sosiale werkster”, aan-
gestel is, behartig sedert Junie 1977 die administratiewe verant-
woordelikhede van die gemeente.®® Geringe aanpassings is ook ten
opsigte van die algemene organisasie van die gemeente gemaak.
Verskillende komitees, soos 'n bou- en finanskomissie is in die lewe
geroep om die gemeenteraad te adviseer; evangelisasiewerkers is
bedrywig en 'n mannevereniging is cok op die been gebring.

Onder leiding van Raubenheimer het die werk te Elsburg weer
lewensvatbaarheid begin toon. Die Sondagskool word deur onge-
veer 30 kinders gereeld bygewoon en by die weeklikse bidure is ‘n
gemiddelde van 15 persone teenwoordig.

HOOFSTUK 13

Frankfort

Nadat die nodige toestemming van die verskillende gemeentes
van die Afrikaanse Baptiste Kerk verkry is, is 'n ‘““Tak Gemeente . . .
onder volle toesig van die Cornelia Gemeente™ op 30 Junie 1946 te
Frankfort gestig.,! Op die stigtersvergadering, is J H G Rauben-
heimer, wat op daardie stadium in Frankfort woonagtig was, en
hoofsaaklik met sendingwerk besig was, as die eerste leraar beroep.
Omdat hy “bewus daarvan was dat dit die Wil van die Here”” was,
het hy die vergadering bedank vir die vertroue in hom gestel, die
aanwesiges meegedeel dat hy die beroep aanvaar en hulle ernstige
voorbidding gevra.

Die ‘“‘takgemeente’” is met 59 lede afgestig. Volle gemeentelike
status is op 21 September 1947 verkry.? Op 31 Desember 1947 het
die gemeente 74 lede gehad. In die jaar en 'n half is 18 persone
gedoop.®

Raubenheimer het in Julie 1949 na Waterval-Boven verhuis nadat
hy die beroep van die gemeente aldaar aanvaar het.*

In Desember 1949 is J P Venter, wat toe nog met studies besig
was, vir ‘n proeftydperk na Frankfort beroep. Sy bediening het
soveel byval gevind dat hy daar gebly het tot Januarie 1954 toe hy
'n beroep na Standerton aanvaar het.t Die leraar van Cornelia moes
toe die pastorale sorg van die Frankfortse gemeente oorneem.

Alhoewel die bedienings van beide leraars geseénd was en daar
duidelike tekens van lewensvatbaarheid in die werk was, was daar
faktore wat daartoe bygedra het dat die gemeente eindelik ontbind
moes word. Die werk was uitgebreid. Die grense van die gemeente
het die distrikte van Reitz, Tweeling Heilbron en Frankfort inge-
sluit. Daar was nie genoegsame groei van die gemeente in sy tuis-
dorp nie. Finansies was 'n baie groot probleem.” Talle huisgesinne
wat 'n leidende aandeel in die werk gehad het, het verhuis.® Na
Venter die beroep na Standerton aangeneem het, het die gebrek aan
'n opvolger die voortbestaan van die gemeente as’t ware 'n onmoont-
likheid gemaak. Die aanbiddingsopset te Frankfort—die ou winkel

as pastorie en gerestoureerde pakkamer as kerk—was nie bevorder-
lik vir die groei van die werk nie.

Na 1954 was daar so 'n afname in lidmate, dat die gemeente op 29
Julie 1956 ontbind moes word.? Die oorblywende ontmoedigde lede
het weer by Cornelia aangesluit.!

T L Pieters was sekretaris vanaf 30 Junie 1946 tot Januarie
1955.'' Hy is deur S J Létz opgevolg.

Die volgende finansiéle gegewens voorsien 'n beeld van die stand
van sake in die gemeente.1?

Jaar Inkomste Uitgawe
1941 £2-0-7 £1-5-0
1946 £53-16-0, £38-17-7
1948 £371-12-10v, £408-10-4
1950 £373-6-9 £456-2-4
1953 £393-16-5 £359-13-11
1956 £134-14-9 £76-14-513

207



HOOQOFSTUK 14
Standerton

J W Odendaal het tydens sy bediening dienste te Standerton
asook op die plaas, Pieter Francois, in die distrik gehou, Dit was juis
vanaf hierdie plaas dat P J Raubenheimer sy vroegste sendingakti-
witeite geloods het,

Op 31 Januarie 1931 het lede te Meyerville, Standerton, toestem-
ming van Corneliase gemeente gevra, dat F Rossouw gereeld vir
dienste te Meyerville verantwoordelik moes wees.! In 1933 het hulle
'n vriendelike versoek tot die gemeente gerig om hulle met die bou
van ‘n plek van aanbidding te Meyerville behulpsaam te wees, 'n
Kommissie is by dieselfde vergadering benoem, om vir die doel
ondersoek na die aankoop van 'n geskikte plek in te stel en om dan
by die daaropvolgende vergadering terug te rapporteer. By die ver-
gadering is melding gemaak van die feit dat J W Odendaal, die
gewese leraar van Cornelia wat toe op Standerton woonagtig was,
aangebied het om die geld vir die bou van 'n aanbiddingsplek aan die
gemeente te leen. Twee van sy broers, P en D C Odendaal het hierop
voorgestel dat hy hartlik vir sy aanbod bedank word ‘‘maar daar dit
teen ons beginsels is siet ons nie kans om op skuld te bou nie, en dat
die Br Sendeling hom sal bedank.”’s In Junie 1934 is besluit om 'n erf
te Meyerville teen n bedrag van R40 te koop,* en 'n jaar later is
toestemming tot die oprigting van die aanbiddingsplekkie verleen,
Toestemming is ook verleen dat J W Odendaal “af en toe” dienste
vir hulle kon hou.®

J D Odendaal het intussen gereeld elke vierde Sondagaand van
die maand, dienste in die eetsaal van die stadsaal gehou. Hierdie
reéling is gehandhaaf tot aan die einde van 1945 toe J J van der
Westhuizen, wat onder Odendaal gestudeer het, deur die gemeente
van Cornelia versoek is om vir 'n proeftyd van een jaar die pastorale
verantwoordelikkhede van die werkie waar te neem.¢

Met hierdie reéling het die werk te Standerton ‘‘takgemeente-
status” verkry. Volle gemeentelike status is met die Afrikaanse
Baptiste Kerk se algemene vergadering in April 1947 verkry.’

Van der Westhuizen se bedrywighede het die stigting van n
“takgemeente van Standerton” te Ermelo ten gevolge gehad.®

In 1949 het F J Ltz vir Van der Westhuizen, wat na Ermelo
beroep is, as leraar opgevolg.® In dieselfde jaar is Ermelo as self-
standige gemeente afgestig. . ’

J P Venter het in 1953 'n beroep na Standerton aanvaar.!? Tydens
sy bediening is 'n groot erf in Standerton bekom en het hy, met die
hulp van lidmate, eiehandig 'n nuwe kerk vir die gemeente gebou.
Hierdie kerk is op 7 Februarie 1959 ingewy. Daarna is 'n nuwe
pastorie op die kerkperseel gebou,!!

Hierna het die volgende kort bedienings gevolg: W Pieters'?
(11/1/1961 tot 23/11/1963); J W S Odendaal jnr waarnemend vir
enkele maande;® P J Kruger vir ongeveer 'n jaar;t J H G
Raubenheimer is op 4/12/1965 beroep; M P van Staden is op
11/12/1968 beroep en in Februarie 1972 het hy as leraar en lidmaat
bedank.'* D J Raubenheimer het op 7 Januarie 1973 diens in die
gemeente aanvaar. Dit beteken dat die gemeente te Standerton,
sedert die stigting van die werk in 1946 tot 1976, tien leraars gehad
het. Die kort bedienings aldaar het nie bestendigheid in die hand
gewerk nie, en dit kon ook geensins die vertroue van die buite-
staander wen nie. Konstruktiewe werk is veral deur Lotz en J P
Venter verrig. Tydens die bediening van J H G Raubenheimer is 'n
hoogtepunt van ledetal bereik, nl 98.1¢

Dit is 'n bekende feit dat menslike verhoudings in die gemeente,
veral sedert 1960, veel te wense oorgelaat het. Die gemeente is gepla
deur dieselfde probleem as die Korintiese gemeente—partyskappe.'?
Dit het die beeld na buite ontsier en vir die leraars uiters ont-
moedigende situasies geskep, en die belangstelling in en die onder-
steuning van die werk, laat kwyn.

D J Raubenheimer het teen die middel van 1977 n beroep as
medeleraar na Bloemfontein aanvaar. Hierna het die gemeente vir
sy broer, J H G Raubenheimer uitgenooi om hulle te bedien. Hy het
in Oktober 1977 daarna verhuis. Dit wil voorkom asof sy koms na
Standerton nuwe lewensvatbaarheid aan n kwynende gemeente
verleen,

F J Létz (jnr) dien sedert 1954 as sekretaris/tesourier van die
gemeente.'®

HOOFSTUK 15

Pretoria

In die vroeé veertigerjare het Baptiste vanuit verskeie Baptiste-
gemeentes na Pretoria verhuis, om daar 'n heenkome te vind.
Primrose was toe die naaste gemeente en D J Raubenheimer het
onder die moeilikste omstandighede, die Baptiste daar besoek en
vanaf 1947 het hy een keer per maand n Sondagmiddagdiens in die
Sentrale Baptistekerk gehou. Sy enigste vervoermiddel was 'n trap-
fiets. Hy moes hiermee tot op die Germistonse spoorwegstasie ry,
verder per trein reis om dan vanaf die Pretoriase stasie, weer met die
fiets na die kerk te ry. Hy het hierdie opofferinge as 'n voorreg
beskou. Die groothartige pioniersgees en die toewyding aan sy taak
wat hy aan die dag gelé het, behoort as besieling vir almal, wat met
pionierswerke besig is, te dien. F J Lotz, wat destyds leraar op
Waterval-Boven was, het terselfdertyd periodieke besoeke aan
Rayton gebring en die lidmate aldaar, wat almal aan die Bethel-
Bovense gemeente behoort het, besoek en dienste vir hulle gehou.

In April 1949 het W J Venter (1949-1957) vanaf Kimberley na
Pretoria verhuis. Hy het intense belangstelling in die bou van n
Afrikaanse Baptistewerk in Pretoria bewys deur die mense per fiets
te besoek. Daar is ook dienste deur hom gehou. Hy was destyds aan
die Mielieraad verbonde en was van plan om buitemuurs verder te
studeer.

Met sy koms na Pretoria, het die groepie Baptiste sterk oor die
stigting van 'n eie gemeente gepraat. Enkeles was uiters skepties en
onwillig om steun aan so 'n beweging te verleen. Op 5 Junie 1949, is
daar by 'n vergadering wat onder voorsitterskap van Venter belé is,
besluit om daadwerklik met die werk voort te gaan en hulle vir die
stigting van ‘n gemeente te beywer. Daar is ook besluit dat beide
Sondagdienste, in 'n bioskoopsaal te Wes-Einde, gehou sou word.

Die ideaal van die daarstelling van 'n eie gemeente, is kort daarna
verwesenlik. Onder voorsitterskap van J D Odendaal I1—die voor-
sitter van die Afrikaanse Baptiste Kerk—bygestaan deur F J Létz,
is die nuwe gemeente op 28 Augustus 1949, met 39 lede gestig.

By dieselfde vergadering! is Venter as deeltydse leraar beroep.
Volgens die traktament sou hy R20 per maand plus reiskoste en die
helfte van die assuransiepremie ontvang. Die gemeente het ook die
reg voorbehou om hom drie maande kennis te gee indien hulle graag
n ander leraar sou wou beroep. Aansoek om finansiéle onder-
steuning sou ook aan die Baptiste-unie gerig word. 'n Kommissie
van 5 lede om na 'n geskikte perseel vir die bou van 'n kerk te soek,
is ook by die geleentheid aangestel.z Die Hamiltonse skoolsaal is vir
die hou van Sondagdienste verkry. Hierdie saal sou vir die daarop-
volgende vier jaar die aanbiddingstuiste van die gemeente wees.

Die gesindheid wat by die vergadering geheers het, spreek
duidelik uit die feit dat die gemeente besluit het om uit hul karige
fondse R20 vir die boufonds van die Sentrale Baptistekerk, te
skenk. Min het hulle geweet dat hierdie 'n geval was van werp jou
brood uit op die water . . . Die gemeente sou later van hierdie
Engelse kerk 'n bouperseel ontvang. Hier moet ook gemeld word dat
lede van die gemeente dit glad nie breed gehad het nie. Net een van
die lede het 'n motorvoertuig besit; die leraar moes met 'n fiets oor
die weg kom. Dit het die bywoning van dienste bemoeilik.

In 1950 word die behoefte aan 'n beter vervoermiddel vir die
leraar, sterk aangevoel, Vir aankoop hiervan is 'n “karfonds” gestig
en spoedig daarna is gerapporteer dat 'n motor vir hom teen die prys
van R350 aangekoop is. Dit het die leraar in staat gestel om met
groter gemak sy pastorale pligte na te kom.

In dieselfde jaar is die eerste pastorie, geleé te Mayville, teen 'n
bedrag van R6000 aangekoop. 'n Boulening van R4500 van die
Permanente Bouvereniging en 'n privaat lening van R1500 van J W
Odendaal (seun van J D Odendaal I) van Cornelia het die koop
moontlik gemaak 3

Aan die begin van Oktober 1950, het die gemeente besluit om
kerksaal vir 'n bedrag van R4000, langs die pastorie, op te rig. n
Boukommissie is aangestel om hierna om te sien.* Planne is
opgetrek, en vir goedkeuring aan die jaarvergadering van die
Afrikaanse Baptiste Kerk voorgelé,’ en in Februarie 1951 het die
gemeente gy besluit om met die bou van die kerk voort te gaan
herbevestig. Hierdie planne is egter nooit deurgevoer nie, want die
Sentrale Baptistekerk het die gemeente 'n stuk grond te 31ste laan
Villieria, wat hulself kosteloos van die munisipaliteit ontvang het,
gratis vir die bou van hul kerk aangebied. Hierdie meevaller is met
dank aanvaar. Die gemeente het toe besluit om n saal op die perseel
te bou. Hulle het hul pastorie in die mark geplaas, en ook vir die bou
van ‘n nuwe pastorie beplan.®

Daar kon eers in September 1952 met die bou van die saal begin
word. 'n Lening van die Baptiste-Unie van R3000 teen 5% rente en
oor 'n tydperk van tien jaar betaalbaar, het hulle hiertoe in staat
gestel.”

Ten spyte van finansiéle knelpunte, is Venter in November 1952 as
voltydse leraar beroep. Met 'n salaris van R70 per maand, vry

inwoning, water, telefoon en ligte, het hy die beroep sonder enige
huiwering aanvaar.8

Die gemeente het besluit om self vir die bou van die kerksaal
verantwoordelik te wees. Daar was heelhartige samewerking, en in
Mei 1953, is die aanbiddingsplek amptelik ingewy.

Reeds in hierdie vroeé stadium het die gemeente 'n begeerte gehad
om op plekke wat die nodige beloftes inhou, met uitbreidingswerk te
begin. Witbank was so 'n plek. Venter het gereeld daar dienste gaan
hou en na 'n reeks van spesiale dienste wat deur hom en T D Pass,
leraar van die Engelse gemeente te Springs, aldaar gehou is, is
student E Hayward van die College gevra om as studentleraar die
werksaamhede aldaar te behartig. Omdat die werk spoedig in m
Engelstalige werk ontwikkel het, was die geleentheid om m Afri-
kaanse werk te Witbank te begin daarmee heen.

Intussen het die gemeente op finansiéle gebied maar noustrop
getrek. Die inkomstes was kwalik genoeg om die noodsaaklike
rekenings te vereffen. Tog het die Here onderneem en kon die
gemeente darem die mas opkom, al moes die tesourier soms die
gereelde bydraers besoek en aan hulle die netelige toedrag van sake
verduidelik. Hulle was altyd gereed om verder te help.

In Februarie 1954 is die Baptiste van Louis Trichardt, Soekme-
kaar, Tzaneen en Pietersburg wat toe nog altyd onder Bethel-Boven
gesorteer het, onder die toesig van die gemeente te Pretoria geplaas.
Venter het hulle dadelik gaan besoek, en waar moontlik dienste
gehou. Die geestelike behoefte van hierdie mense het hom aange-
gryp. Hy het besef dat met die lang distansie tussen Pretoria en die
Verre Noord- Transvaal, dit 'n onbegonne taak was om hulle behoor-
lik te bearbei. J D Odendaal 11, die spesiale prediker, is uitgenooi om
reekse dienste daar te gaan hou. Sodoende sou die moontlikhede van
uitbreidingswerk bepaal kon word. Hy het hierdie gebied vanaf 13
Oktober tot 2 November 1955 besoek. Dit was 'n geseénde poging.
Die lede is aangemoedig om gereeld vir aanbidding byeen te kom en
daar is ook belowe dat pogings aangewend sou word om
Baptisteleraars met gereelde tussenposes daarheen te stuur om
dienste te hou en nagmaal te bedien.

Die jaar 1956 is gekenmerk deur die feit dat leraar en gemeente die
klem op jeugwerk laat val het. As gevolg van suksesvolle jeugbe-
drywighede, het die gemeente die vreugde gesmaak om M J G
Coetzer vir opleiding aan The Baptist Theological College te Johan-
neshurg aan te beveel.? '

Aan die einde van die jaar het Venter besluit om die beroep wat hy
van Primrose ontvang het, aan te neem. Die laaste jaar van sy
bediening was besonder geseénd. Talle siele het tot bekering gekom
en nie minder nie as 24, is gedoop. Tydens die sewe jaar van sy
bediening, waarvan die eerste drie jaar op deeltydse basis gedoen is,
het die gemeente van 39 tot 190 lede gegroei. Dit is duidelik dat die
Here se rykste seéninge op Venter se bediening gerus het. Hy het
groot aansien in die gemeente geniet. Dit was 'n teleurgestelde

212



gemeente wat op 27 Januarie 1957 van hom en sy gesin afskeid
geneem het.

Na Venter se bediening het jare van beproewing op die gemeente
gewag. Beroepe is op P U Louw van Nelspruit en J J Oberholster
van Parow uitgebring. Beide het dit van die hand gewys.'* J D
Odendaal I1 (1957-1962) was vir 'n tyd lank tydelik behulpsaam en in
April word hy as leraar beroep.'! Hy het die beroep aanvaar en op 1
Julie 1957 het hy diens in die gemeente aanvaar. Intussen het die
gemeente n nuwe erf te Waverley vir die oprigting van 'n nuwe
pastorie, aangekoop. D Grové een van die gemeentelede sou as
boukontrakteur vir die gemeente optree.!2

Tydens die eerste twee jaar van Odendaal se bediening, het die
gemeente gegroei. Sy ouderdom!® het blykbaar 'n bietjie teen hom
getel, daarom het die gemeente besluit om pastorale hulp vir hom te
kry. Mej Marie van Niekerk! is uitgenooi om die werk te doen.!® Sy
het op 1 Januarie 1960 diens aanvaar, en het vir etlike jare uitne-
mende diens aan die gemeente gelewer. Benewens die dienste wat sy
met goeie gevolg te Rayton waargeneem het, het sy ook na die
belange van die Sondagskool, die jeugvereniging en die susters-
vereniging omgesien.

In 1960 het die ledetal tot 203 siele gestyg. Die pionierswerk in die
verre Noord-Transvaal het stadig maar seker tot 'n selfstandige
gemeente in Louis Trichardt ontwikkel,'® en P A W Schnetler, wat
so pas sy studies aan die Baptist Theological College voltooi het, is
na Louis Trichardt beroep en het op 15 Januarie 1961 diens daar aan-
vaar. Die selfstandigwording van Louis Trichardt het daartoe gelei
dat 21 lede van Pretoria daarheen oorgeplaas moes word.!?

Sedert 1961 het Odendaal se gesondheid veel te wense oorgelaat.
Dit was slegs fisiese gedetermineerdheid wat hom aan die gang
gehou het. P U Louw is toe as medeleraar beroep met die cog op
verligting vir Odendaal in sy swaar gemeentelike program en om
terselfdertyd deeltyds lesings aan die pasgestigde Baptistesemi-
narium te gee.'® Hy het weer die beroep van die hand gewys.

Intussen het Odendaal se gesondheidstoestand so versleg, dat die
gemeente hom 'n maand siekteverlof toegestaan het.’®* Hy het op
4 Februarie 1962 die tuig neergelé. Op 4 September 1962, het hy aan
'n trombose-aanval, aan die huis van sy seun die skrywer, beswyk.
Hy is onder blyke van groot belangstelling op 6 September 1962 te
Cornelia begrawe.

P A W Schnetler (1964-1966) was die volgende leraar ven die ge-
meente. Hy het op 1 Augustus 1962 diens aanvaar. Moeilike dae is
beleef. Daar was geen vooruitgang in die werk nie en om die haglike
omstandighede in die jeugvereniging die hoof te bied, is student C
Fourie van die Seminarium uitgenooi om teen 'n beloning van R20
per maand, met die jeugwerk te kom help.?® Later is groter verant-
woordelikhede op hom geplaas. Hy moes die gemeente ook tydens
vakansietye behulpsaam wees en sy salaris is na R25 per maand ver-
hoog.”’ Pas hierna bedank Schnetler om “gesondheidsredes’ as

leraar. Hy en sy gade het egter besluit om as lidmate van die
gemeente aan te bly. Schnetler het op 3 Julie 1964 sy afskeidspreek
gelewer.

Met hierdie ontwikkeling van sake, was dit Fourie se verantwoor-
delikheid om die dienste waar te neem. Nadat W J Venter, die éerste
leraar, 'n beroep?? van die hand gewys het, word Fourie (1964-1966)
as leraar bheroep.?® Hy moes na die voltooiing van sy studies aan die
einde van die jaar, diens aanvaar, Hy het aan die begin van Januarie
1965 diens aanvaar en aan die einde van Junie 1966 om ‘‘persoonlike
redes”’ sy bedanking as leraar ingedien.?

Na die onverwagte wending van sake, het die gemeente virJ W S
Odendaal (Jnr) (1266-1976), wat pas tevore van die VSA teruggekeer
het, waar hy aan die Suidelike Baptisteseminarium te Louisville,
Kentucky gestudeer het, uitgenooi om vir 'm tydperk van ses
maande die gemeente behulpsaam te wees.?® Hy het die uitnodiging
gangeneem en in November is hy as leraar beroep.2

Teen hierdie tyd het die gemeente baie sterk aan die bou van 'n
groter kerk begin dink. Dit was dringend noodsaaklik. Daar is ook
besluit om 'n ander erf te bekom en die kerk daar te bou. Hierdie
besluit is ook as 'n dringende noodsaaklikheid beskou, omdat die erf
wat oorspronklik van die Engelse Baptistekerk ontvang is, eintlik
weggesteek en swak geleé was. Dit was langs ’'n redelike besige
spoorlyn geleé. Met die verbygaan van treine kon die prediker hom
net nie hoorbaar maak nie en was hy verplig om stil te bly totdat die
geraas verby was.

Terwyl Odendaal die gemeente se sentiment ten opsigte van ver-
andering gedeel het, kon hy net nie daarmee saamstem dat die bou
van 'n kerk die hoogste prioriteit verdien nie. Hy wou baie graag die
ideaal van 'n gesinsbybeluur op Sondagoggende verwesenlik sien,
en hiervoor was 'n saal met Sondagskoolklaskamers nodig. Die wyse
waarop die leraar sy saak gestel het en op die noodsaaklikheid van
gesinsbybeluur aangedring het, het ongelukkig daartoe gelei dat m
groot gedeelte van die gemeenteraad en selfs sommige lede in die
gemeente, teen die ‘“‘nuwigheid”’ gekant geraak het. Omdat hulle
reeds so lank in 'n klein saaltjie ingehok was, en sé sterk 'n kerk-
gebou as aanbiddingsplek begeer het, het die gemeenteraad net nie
hiervoor kans gesien nie. Die besluit om n kerk te bou, is onherroep-
lik deurgeloods. Eiendom van drie erwe is te 15de Laan Rietfontein
aangekoop; die hoeksteenlegging het op 8 Junie 1968 plaasgevind en
die kerk is op 23 November 1968 ingewy. Weer was D J Grové die
boumeester.

Die gemeente het ook beplan om die pastorie te Cunninghamlaan
te verkoop en om 'n pastorie langs die kerk te bou.?” Hiervoor het die
predikant net nie kans gesien nie en die plan is op die langebaan
geskuif, '

Hierdie meningsverskil tussen leraar en gemeenteraad het seker
tot 'n mate verhoudinge versuur. Gelukkig is daar aan albei kante
groot selfbeheersing aan die dag gelé, die strydbyl is gebére en ver-

214



houdinge is tot so 'n mate genormaliseer, dat daar gelukkige same-
werking was. Teen die einde van 1968 het die gemeente 203 lidmate
gehad.2®

Tydens die jare na die bou van die kerk, is aandag op konsolidasie
en uitbreiding van die gemeente toegespits.

Deur spesiale besoekprogramme en deur gereeld spesiale dienste
te hou, is daar gepoog om die Kerk bekend te stel en om meer be-
soekers na die dienste te trek. Alhoewel daar nie van fenominale ver-
betering in kerkbywoning sprake is nie, toon die grafiek wat die
leraar in die verband gehou het, 'n bemoedigende stygende tendens,

Met betrekking tot uitbreiding, is daar in Januarie 1971 'n lang-
termynprogram voor die gemeenteraad gelé. Die program het Rus-
tenburg, Louis Trichardt, Brits, Witbank, Cullinan en sekere ge-
biede in Pretoria ingesluit.?®

Om die kolossale taak van uitbreiding op meer effektiewe wyse
aan te durf, was daar reeds in 1968 sprake van die moontlikheid van
die beroep van 'n tweede leraar.?® Hierdie droom sou eers in 1973 'n
werklikheid word. In die jaar besluit die gemeenteraad® om ’n uit-
breidingsleraar te beroep. Die raad het hiermee veral die begin van
nuwe gemeentes in gedagte gehad. Gestalte is aan hierdie besluit
gegee toe die gemeente enkele maande daarna besluit het om JH G
Raubenheimer vir die doel te beroep.3? Hy het dan ook aan die begin
van 1974 met werk te Cullinan begin.

Die werk te Cullinan het reeds in 1968 met die hou van gereelde
weeklikse bidure 'n aanvang geneem. In 1971% het die groepie
Baptiste te Cullinan die gemeenteraad versoek om die ou N G kerk-
gebou aan te koop. Na deeglike ondersoek en na onderhandelinge is
daar besluit om die koop te bekragtig.?* Na die aankoop van die
kerk, het een van die lede van die Pretoriase gemeente, H A du Toit,
'n oud-student van die Seminarium, die dienste te Cullinan waar-
geneem. Met die beroep van Raubenheimer het hy die werk voort-
gesit. Dit het so voorspoedig met die werksaamhede gegaan, dat 'n
selfstandige gemeente op 6 Junie 1975 gestig is.’> Hierna het
Raubenheimer die gemeente net vir 'n kort tydjie bedien. Omdat hy
die uitbreidingsleraar van Pretoria gemeente was, is hy van
Cullinan onttrek. Cullinan se gemeente het toe vir C Lehmkiihl, n
student wat bykans sy studies aan die Seminarium voltooi het,
beroep.* Hy is aan die begin van Oktober 1975 as eerste voltydse
leraar van die gemeente verwelkom.

Uitbreidingswerk te Sunnyside, Pretoria, is in 1967 deur die
gemeente aangedurf. Een van die Seminariumstudente J A G van
Niekerk het dienste waargeneem. Pinksteroortuigings het gemaak
dat hy in April 1968 die verantwoordelikheid gestaak het. Dit het
daartoe gelei dat die gemeenteraad besluit het om voorlopig die uit-
breidingspoging te Sunnyside te staak.’

In 1973 het W J Venter, die algemene sekretaris van die Kerk, die
gemeente genader met die oog op die hervatting van uitbreidings-
aktiwiteite in Pretoria.®® Die hele aangeleentheid is in sy hande

gelaat. Hy het met die hou van dienste in Arcadia begin en omstan-
dighede was so belowend dat die gemeenteraad goedkeuring aan die
stigting van 'n Baptistegemeenskap aldaar verleen het.?® Onder die
bekwame leiding van Venter het sake goed gevorder. Dienste is
aanvanklik aan huis van mnr en mev Naude gehou, en later is die
Nasarenerkerk in Jeppestraat vir al die verrigtinge van die ge-
meente gehuur. Hierdie verandering het tot vreugde van almal,
nuwe momentum aan die werk verleen, sodat die stigting van 'n self-
standige gemeente op 10 Augustus 1974 'n werklikheid geword het.

Die gemeente het ook 'n uitbreidingspoging in Augustus 1972 in
Pretoria-Wes aangedurf. Hierdie poging was aan wisselvallige
vordering onderworpe en as gevolg van Pinksterinvioede, is die
poging in 1975 gestaak.

Met die ontbinding van die Louis Trichardtse gemeente in
Januarie 1971, is die Baptistewerk in die verre Noord-Transvaal
onder die toesig van die gemeente van Pretoria geplaas. 'n Poging
wat onmiddelik daarna aangewend is om 'n werk, onder die leiding
van H A du Toit, op Pietersburg, op die been te bring, het ten spyte
van ruimskootse hulp wat deur Pretoria aangebied is, ook misluk,
en is in September 1971 gestaak.*? Die leraar van Pretoria het daar-
na periodieke besoeke aan die gebiede van Pietersburg en Louis
Trichardt gebring,

In Februarie 1974 bedank S J van Niekerk die bediening te Kroon-
stad en verhuis hy na Louis Trichardt om daar 'n betrekking te aan-
vaar. Hy het dadelik met die hou van gereelde dienste begin. Ten
spyte van 'n besige program het hy ook probeer om Baptiste in die
hele Noord Transvaal gereeld te besoek. Hierdie pogings was nie
vrugteloos nie. Stadig maar seker is die gemeenskap weer opgebou
en in Mei 1976 het die gemeenskap besluit om hom te versoek om
voltyds tot die diens toe te tree. Hy het dit egter van die hand
gewys. Sedert die begin van 1977 is van die dienste van C Vercueil
gebruik gemaak.

Die lotgevalle van die Baptistewerk te Rustenburg, was uiters
wisselvallig, 'n Groepie Baptiste wat in 1968 aldaar intrek geneem
het, het sedert September 1968 gereeld dienste gehou. Die bywoning
hiervan was aanvanklik so bemoedigend, dat 'n Baptistegemeen-
skap op 31 Januarie 1968 gestig is. Dieselfde jaar nog het die
belangstelling getaan, Hierdie toestand het voortgeduur totdat die
gemeenteraad vir student Isak van der Walt gevra het om pastorale
verantwoordelikhede tydens naweke te behartig.

Dit het 'n belowende opflikkering meegebring, wat ongelukkig net
8o lank geduur het as wat hy daar die verantwoordelikhede behartig
het. Toe hy aan die einde van 1971 weg is, het die werk feitlik tot
stilstand gekom. In 1974 is die hulp van student Johan Botha ver-
kry. Seke het weer net redelik belowend verloop, solank as wat hy
daar besig was. Die gemeenteraad hou egter 'n wakende oog oor die
situasie en vertrou dat d4ar eerlank 'n nuwe poging, met blywende
resultate, aangewend sal kan word.

Die uitbreidingspoging van die gemeente op Brits behels tot sover
net die hou van gereelde bidure.

Intussen het die gemeente se bouprogram ook gevorder. n
Boukommissie met die opdrag om ten opsigte van 'n kerksaal te
beplan, is in 1970 in die lewe geroep.*® Hierdie het uiteindelik
gestalte gevind in die daarstelling van 'n kompleks wat ‘n ruim saal
en n opvoedkundige blok met agt klaskamers ingesluit het. So is
J W S Odendaal se droom van die daarstelling van fasiliteite vir 'n
Gesinsbybeluur verwesenlik. Hierdie kompleks is op 7 September
1974 ingewy.

Odendaal het in Maart 1976 'n beroep van die Arcadiase gemeente
aangeneem.* Op 22 Mei 1976 het die gemeente van hom en sy gesin
afskeid geneem.

Hiernais I H du P van der Walt (1976-) beroep. Hy is op 3 Oktober
1976 as leraar bevestig. 'n Bemoedigende toename in belangstelling
en bywoning, veral van oggenddienste, is in 1977 belewe.

HOOFSTUK 16

Ermelo

Tydens J J van der Westhuizen se bediening te Standerton, het
hy, onder andere, ook aandag aan die lede van die Standertonse
gemeente wat in Ermelo en in die omgewing gewoon het, gewy.

In Oktober 1947 het lede te Ermelo, die Afrikaanse Baptiste Kerk
versoek om in 'n Baptistegemeenskap (gemeentetak) gestig te word
en dat ‘n leraar deur die Kerk aan hulle gestuur moet word. Hulle
was gewillig om so 'n persoon van gratis losies en ’n toelae van R20
per maand te voorsien.!

Die algemene vergadering het aan hul versoeke voldoen. Die
gemeenskap sou 'n ‘“‘gemeentetak” van Cornelia wees, en 8 C Spies
het ingewillig om die Kerk se uitnodiging aan te neem om vir 'n
tydperk van 12 maande, vir werksaamhede te Ermelo verantwoorde-
lik te wees. Hy sou op 26 Oktober 1947 te Ermelo bevestig word.?
Spies het op daardie stadium die eerste deel van sy studies onder die
leiding van D J Kiinz voltooi.

Na die verstryking van die dienstydperk van 'n jaar, is daar
besluit om met die werk te Ermelo voort te gaan. Spies het kort
daarna ‘n beroep na Kimberley aanvaar.?

Na die vertrek van Spies, het die gemeenskap te Ermelo, vir J J
van der Westhuizen (1949-1953) van Standerton beroep. Beide
Standerton en Ermelo was nog op daardie stadium “takgemeentes”
van Cornelia. Van der Westhuizen en sy gesin het aan die begin van
1949 na Ermelo verhuis.

By die algemene vergadering van die Afrikaanse Baptiste Kerk
wat in April 1949 gehou is, is toestemming verleen dat in
Standerton 'n selfstandige gemeente gestig kon word. Ermelo sou
voortaan onder die toesig van hierdie gemeente staan.*

Teen hierdie tyd het van der Westhuizen die voorgeskrewe studies
wat hy onder die toesig van J D Odendaal IT geneem het, voltcoi® en
kon hy sy volle aandag aan gemeentelike werk wy.

By dieselfde vergadering is ook gerapporteer dat twee erwe, met
'n woonhuis op een, vir die kerk aangekoop is. Die woonhuis sou as

pastorie gebruik word en op die aangrensende erf kon later 'n kerk
gebou word.®

Ermelo het toestemming tot selfstandigwording by die daaropvol-
gende vergadering gekry,” en is in Oktober 1949 as lidgemeente van
die Baptiste-unie opgeneem,?

In 1950 het die gemeente dit baie sterk oorweeg otn 'n Hervormde
Kerk wat in die mark was, te koop. 'n Kommissie van ondersoek na
die aangeleentheid, was sterk hierteen gekant. In die notule is geen
redes hiervoor aangevoer nie, behalwe dat daar genoem is dat dit
meer voordelig sou wees indien 'n saal op die gemeente se eie perseel
gebou word.® Die skrywer het later verneem dat die komitee van
mening was dat die gemeente werklik nog te klein'® was (slegs 25
lede wat redelik wydverspreid gewoon het) en dat hulle nie oor
genoegsame kapitaal beskik het nie. Op daardie stadium is Ermelo
reeds swaar deur ander gemeentes ondersteun, en was die gemeente
self nog nie in staat om bydraes tot die Kerk se fondse te maak nie.}!

Weens Pinksterinvloede het Van der Westhuizen in April 1953 die

kerk bedank.12
Na die onverwagte wending van sake, het die werksaamhede van

die gemeente normaalweg voortgegaan. Die lede het nog 'n groot
mate van ywer aan die dag gelé. Van die gemeenteraadslede het die
dienste en die bidure waargeneem, terwyl leraars van buurge-
meentes van tyd tot tyd die gemeente besoek het. Die Kerk het ook
nie sy finansiéle steun aan die gemeente onttrek nie.!?

Herhaalde pogings! is hierna aangewend om die werk in Ermelo
weer rigting te laat kry. By gebrek aan 'n voltydse leraar het die
pogings misluk.

In Januarie 1956 is toestemming verleen dat die gemeente ont-
bind word, en die gemeente van Bethel-Boven is versoek om die oor-
blywende lede onder hul sorg te neem.!* Met die ontbinding van die
gemeente, het die eiendom die direkte verantwoordelikheid van die
Afrikaanse Baptiste Kerk geword. Hierdie feit het daartoe gelei dat
Ermelo nie deur die Kerk vergete gebly het nie.

In Oktober 1967 was daar so 'n mate van opflikkering in die werk
te Ermelo dat die Seminariumraad toestemming verleen het dat n
student die Baptistegemeenskap in Ermelo tydens die somer-
vakansie kon bedien, en dat met 'n naweekbediening voortgegaan
kon word.’* Student Steyn Raubenheimer het die taak onderneem.
Die werksaamhede het gunstig verloop. In Julie 1968 egter, is daar
gerapporteer ‘‘dat die dienste wat deur 'n student gehou was,
gestaak is as gevolg van onderlinge verskille tussen die lede.”” n
Kommissie bestaande uit J M Botha en die skrywer, is aangestel om
die saak te ondersoek.!®

By die vergadering van ondersoek was slegs drie uit sewe huis-
gesinne teenwoordig. Die lede het by die geleentheid die gemeente
van Evander versoek om onder hul toesig geplaas te word en om
hulle met twee dienste per maand hehulpsaam te wees.!® Hierdie
versoek is deur die Uitvoerende Komitee tot Evander gerig. Hulle
reaksie hierop was dat ““die kerkraad van Evander sien nie kans dat

hul leraar nog met die werk te Ermelo ook moet help nie. 20

Die gemeente van Bethel-Boven is toe gevra om hulp te verleen,?!
Van die persone wat 'n leidende aandeel in die werk gehad het, het
toe uit Ermelo getrek. Dit het tot die ontbinding van die gemeen-
skap gelei. Die bankrekening is ook gesluit en die finansiéle state is
aan die tesourier oorhandig.?

Dit was die verwagting dat die lede wat Baptiste wou bly by die
naaste gemeente om lidmaatskap sou aanklop, om sodoende die
voordele van gemeentelike sorg te kan geniet.

In 1976 het S Raubenheimer van Evander weer besoeke aan lede
daar afgelé en dienste begin hou.2

HOOFSTUK 17
Vryheid

Die Baptistegetuienis te Vryheid dateer terug na 1927 toe J M
Potgieter van Harrismith, en lidmaat van die Baptistegemeente,
Cornelia, na Vryheid verhuis het. Hy het onmiddelik met bidure in
Vryheid begin. Belangstelling het gaandeweg gegroei en later is die
verantwoordelikheid deur sy seun J M Potgieter (Marthinus) oor-
geneem. Laasgenoemde het hiermee volhard tot in 1939 toe hy deur
die spoorweé na Durban verplaas is. Hierna het sy jonger broer
Johannes met bidure en dienste voortgegaan.

Intussen het Odendaal en Kiinz asook Raubenheimer, die
sendeling, die groepie Baptiste in Vryheid so gereeld as moontlik
besoek en dienste gehou.

In 1944 het J H P Steyn, leraar van die Volle Evangeliekerk, met
ongeveer dertig lidmate, die Kerk bedank en 'm “Free Beaptist
Church” gestig. Hy het tweetalige dienste gehou. Hierdie nuwe
gemeente het 'n standplaas van een van die Baptiste—Garnett-
Bennett—tans nog 'n lid van die gemeente, ontvang. Daar is dadelik
met die bou van 'n kerkie begin.

Hierdie nuwe gemeente het later by die Afrikaanse Baptiste Kerk
om lidmaatskap aansoek gedoen en in 1950 is die gemeente dan ook
deur die Kerk opgeneem.? Met hierdie ontwikkeling het die persone
wat aan die gemeente van Warden behoort het, by die nuwe
gemeente aangesluit.

Die oorspronklike kerkie is in ongeveer 1950 afgebreek en 'n nuwe
kerk, wat vir nagenoeg 150 persone sitplek gebied het, is toe op-
gerig. Hierdie gebou is met materiaal wat deur die publiek van Vry-
heid geskenk is, gebou.

J H P Steyn is in 1951 na Parow waar hy verantwoordelik was vir
die totstandkoming van die Engelse gemeente te Vishoek. Na sy
vertrek het sy seun P Steyn die gemeente vir ongeveer agtien
maande as leraar bedien. Hy het vir verdere studie na die VSA
vertrek. Op sy aanbeveling is J Fagle uitgenooi om die gemeente te
bedien. Hy was vir slegs ongeveer 'n jaar te Vryheid werksaam.

J H P Steyn het hom intussen weer op die dorp kom vestig en die
gemeente was baie gretig om sy dienste te kon verkry. Hy het
ingewillig. Onder sy bediening het die werk tot so 'n mate gegroei
dat daar veertig kinders in die Sondagskool was, terwyl ongeveer 54
lidmate aan die Kerk behoort het.? Steyn het aan die einde van 1958
afgetree en hom in Durban gaan vestig.

J W S Odendaal (snr). is aan die begin van 1959 as nuwe leraar te
Vryheid verwelkom.t Hy het die gemeente tot Februarie 1966
bedien. Hy moes as gevolg van swak gesondheid aftree.

Hierna was die gemeente vir meer as 'n jaar vakant. Intussen is 'n
pastorie aangekoop,® en aan die begin van 1969 is G J Fourie as
nuwe leraar verwelkom. Hy het net vir 'n kort tyd daar gebly toe hy
bedank en hom tot die sekulére sfeer begeef het.

Die gemeentelike omstandighede was teen hierdie tyd in so 'n
toestand dat aanbeveel is dat die gemeente te Vryheid as sulks moet
ontbind en in kombinasie met die nuwe werk te Newcastle moet
fungeer. Hierdie reéling wou net nie werk nie.

Intussen het die Uitvoerende Komitee vir J van Niekerk, wat met
kampongsendingwerk te Welkom besig was, uitgenooi om die
situasie op Vryheid te probeer red. Teen hierdie tyd is die kerkdeure
reeds gesluit, die bruikbare ameublement is aan Newcastle geskenk,
die dienste is gestaak, en die meeste van die dertig lede, wat met die
ontbinding van die gemeente oorgebly het, het by ander Kerke
aangesluit.

Van Niekerk het op 10 Januarie 1972 te Vryheid gearriveer. Hy
sou aandag aan die kampongsending by die steenkoolmyne in die
omgewing skenk, en hy sou ook trag, om met betrekking tot die
gemeente, te red wat daar te red was. Die kerkgebou was teen die
tyd in so 'n haglike en bouvallige toestand dat dit nie gebruik kon
word nie. Vir die eerste diens het Van Niekerk sewe lede bymekaar
gekry. Die diens is in 'n skoolsaal gehou.”

Daar is onmiddelik ten opsigte van die kerkgebou besin. Die
besluit om dit teen 'n bedrag van R6000 te restoureer was n goeie
besluit. Op 28 Oktober 1972 is die herstelde kerk ingewy en is 'n
nuwe gemeente met twee-en-twintig lidmate gestig. Van Niekerk is
eenparig as leraar beroep en op 29 Oktober 1972 bevestig.? Aan die
einde van 1973 is die skuld op die kerk gedelg. Dit kan ook net
genoem word dat die gemeente van Newcastle weer al die besittings
van Vryheid aan hulle terug geskenk het.

Tydens die bediening van Van Niekerk het die ledetal in 1974 tot
sewe-en-dertig aangegroei. Hierna het die gemeente deur 'n baie
moeilike tyd gegaan en gedurende die eerste ses maande van 1975
het nie minder as vyftien lede uit Vryheid verhuis nie. Tog het die
Here voorsien en was daar, desnieteenstaande, nog 38 persone wat
aan die einde van 1976 aan die gemeente behoort het, terwyl daar 33
kinders in die Sondagskool was.?

J van Niekerk behartig nog steeds die gemeentelike werksaam-
hede en die kampongsending,

HOOFSTUK 18

Nelspruit

Reeds in 1947 het Baptiste hulle in Nelspruit bevind. Die notule
van die eerste vergadering van die gemeenskap dui op die besoek
van Sheasby, die leraar van Boksburg, wat Nelspruit besoek het “in
answer to an urgent appeal to Rev J D Odendaal (The President of
the Baptist Union of SA) for a Baptist work to be commenced
here.”’!

Hierdie eerste besoek van Sheasby is in November 1974 deur n
tweede opgevolg. By die geleentheid is 'n reeks dienste gehou wat
tot die doop van agt persone in ‘n swembad, op die plaas van ene
Brauds, gelei het. By 'n vergadering wat na afloop van die recks
dienste gereé! is, is eenparig besluit om met ‘n Baptistewerk, wat as
die Nelspruitse Baptistegemeente, bekend sou staan, te begin. J
Frangekis en L Penney is as diakens gekies. Laasgenoemde sou ook
as sekretaris dien en G Penney is as tesourier van die gemeenskap
aangestel. Daar is ook besluit dat leraars van die Rand en Pretoria
genooi sou word om met die hou van dienste behulpsaam te wees.?

Die gemeenskap het stadig gegroei, In Maart 1949 is daar in
terme van 'n eie konstitusie gedink en daar is selfs gespekuleer ten
opsigte van die moontlikhede om 'n voltydse leraar te beroep.?

Die konstitueringsvergadering het op 16 Januarie 1950, onder
leiding van W Morrow Cook, leraar van die Sentrale Baptistege-
meente Pretoriat plaasgevind. Veertien persone het die stigtersrol
geteken, die modelkonstitusie van die Baptiste-Unie is, met geringe
wysigings, as gemeentelike konstitusie aanvaar, 'n kerkraad is
gekies en die gemeente is ock in kennis gestel van die aankoop van
n erf in 'n woonbuurt in Nelspruit, teen die bedrag van R500.°
Hierdie gemeente het, uit Engelssprekendes bestaan.®

Die gemeente het vroeg in sy bestaan met 'n sterk Pinksterin-
vloed te doen gekry. Dit het tot 'n groot mate van verdeeldheid
gelei, en as gevolg van die bedanking van lede, tot verbrokkeling
van die werk. Dit spreek duidelik uit die feit dat desar by mn

gemeentevergadering in April 1953, slegs nege lede teenwoordig
was.”

In 1953 is die dienste van een van die studente van die Kollege in
Johannesburg, P I/ Louw, verkry. Intussen is die belangstelling van
Afrikaanssprekende persone ook gaande gemaak en is daar begin
om dienste in Engels en Afrikaans te hou. Sommige van die Afri-
kaanssprekendes was destyds lidmate van die Bethel-Belfastse
gemeente. By 'n spesiale vergadering wat deur die gemeente gehou
is, het een van hierdie lede, J C de Kock, gewag gemaak van die feit
dat hy as gevolg van die afstand na (Goedeverwagting, liewer by die
Nelspruitse gemeente sou wou aansluit. Die feit dat laasgenoemde
egter net 'n Engelse gemeente was, het sake vir hom en veral vir sy
kinders bemoeilik. Na bespreking is die Afrikaanse lidmate aange-
moedig om by die gemeente aan te sluit totdat hulle sterk genoeg
sou wees om hulle eie gemeente te stig.® Daar is terselfdertyd besluit
om by 'm volgende spesiale vergadering die volgende sake van
aktuele belang te bespreek:?

1. Taalmedium tydens dienste

2. Beroep van 'n leraar

3. Affiliasie by die Baptist Northern Association en by die

Afrikaanse Baptiste Kerk.

4, Sake rakende eiendom.

Tydens die vergadering'® waarop genoemde bespreek sou word,
het J C de Kock die vergadering meegedeel dat n Afrikaanse
gemeente intussen te Barberton gestig is, en hy het 'n beroep op die
Engelse gemeente gedoen, om met hulle saam te werk. Daar is toe
besluit!! dat

1. Die twee gemeentes sal saamwerk

2. Die dienste in albei gemeentes ten volle tweetalig sal wees.

3. 'n Leraar beroep sou word en dat Nelspruit n kwart en
Barberton 'n drie-kwart van die onkoste sou dra totdat die
werk tot so 'n mate gegroei het dat elk van die gemeentes hul
eie leraar sou kon bekostig.

4. P U Louw as leraar beroep sou word. Hy is R60 vir sy dienste
aangebied en moes hieruit sy eie losies voorsien. 'n Ou motor
wat van J Staats as geskenk ontvang is, sou as vervoermiddel
dien.

Louw het die beroep aanvaar en is op 17 Januarie 1954 as leraar
van Nelspruit/Barberton bevestig. Dieselfde jaar, op 25 September
1954, is hy in die huwelik bevestig met mej M van Niekerk. Die feit
dat die twee 'n huis as 'n trougeskenk van mej van Niekerk se ouers
ontvang het, het geen bykomstige laste op die gemeente gelé nie,!?

Louw se bediening was ryklik geseénd. Na vyf maande van vol-
tydse diens, kon gerapporteer word dat dertig siele die Here gevind
het en dat die Afrikaanse ledetal gegroei het van 15 tot 26 en die van
die Engelse van 4 tot 16.12

Aangesien die werk vir een leraar te veel geword het, is daar in
1955 besluit om 'n tweede te beroep, wat in Barberton sou woon en

werk. Daar is ook besiuit om 'n kerksaal teen 'n koste van R6000 op
terig.*

Hierdie kerksaal wat op 15 September 1956 ingewy is en sitplek
aan 120 persone gebied het, was van die staanspoor af te klein. Daar
is feitlik onmiddelik met beplanning vir die oprigting van 'n nuwe
kerk begin. Hierdie gebou is onder blyke van groot belangstelling op
30 Augustus 1958 geopen. J D Odendaal II was die geleentheid-
spreker.'s

Met die bou van die kerk het gemeentelike skuld na R18,000
gestyg. Die inkomste van die gemeente het nie tred gehou met die
snelle aanwas van lidmate nie. In Junie 1959 het die tesourier gerap-
porteer dat die inkomste vir die eerste vyf maande van die jaar
gemiddeld slegs R372 per maand was. Groot probleme is ondervind
om al die rekeninge te vereffen.'® Hierna het die gemeente hom nie
weer in ernstige finanseiéle nood bevind nie.

Intussen is Joh van der Colff na Barberton beroep. Hy was in
1959 daar werksaam. Aan die einde van 1959 en die begin van 1960
het hy die Engelse gemeente van Hatfield bedien. Hy en sy gade het
in Maart 1960 na die buiteland vir spesiale evangeliesasie-veldtogte
vertrek.'” In Augustus 1960 is hy as hulpleraar na Nelspruit beroep.
Met dieselfde vergadering is die aansoeke om toelating tot die Semi-
narium van C Fourie, G Fourie, M Griesel, P Kruger en mej F Botes,
behandel en het Louw die gemeente in kennis gestel dat hy die uit-
nodiging as deeltydse dosent aan die Seminarium, aanvaar het.
Hierdie het die eenparige goedkeuring van die gemeente geniet.!®

Joh van der Colff is op 31 Desember 1960 as hulpleraar verwel-
kom. Met die bedanking van P U Louw as leraar van die gemeente in
Mei 1961," het van die Colff die ‘‘leraar’’ van die gemeente geword.
Die omstandighede? van Louw se bedanking uit die gemeente, was
'n groot terugslag vir die Baptistegetuienis in Nelspruit.

Tydens die bediening van Jokannes van der Colff te Nelspruit het
die gemeente, met ondersteuning van die Afrikaanse Baptiste Kerk,
met sy eie sendingwerk in die Laeveld begin.?! Hierbenewens was
daar ook 'n sterk gevoel dat die gemeentelike werk te veel vir een
man was. Alle pogings om die nodige hulp te verkry was onsukses-
vol, totdat W Marais, wat vir 21 jaar lank 'n leraar van die N G Kerk
was in 1965 beroep is.?2 Marais het kort vantevore, onder geloofs-
oortuiging, die doop van gelowiges deur onderdompeling te Parow
ondergaan,® en hy het ook by die Afrikaanse Baptiste Kerk aansoek
gedoen om as leraar van die Kerk opgeneem te word.?* Hy is op 23
Mei 1965 as medelelaar te Nelspruit bevestig. Op 25 Augustus 1965,
het hy bedank.?

Van der Colff het in Maart 1967 na Bloemfontein vertrek, Op
daardie stadium was daar 188 lidmate in die gemeente en 72 kinders
in die Sondagskool .26

Nadat die gemeente vir agt maande vakant was, is J M Botha as
leraar beroep,”” en op 3 Desember aldaar bevestig. Hy het ' kort,
dog geseénde bediening, te Nelspruit gehad. Hy het aan die einde

van November 1969 afskeid van die gemeente geneem, nadat hy 'n
beroep na die Engelse gemeente in Parkhurst Johannesburg aan-
geneem het.?® Op daardie stadium het die lederol op 210 gestaan.
Sewe hiervan was in die omgewing van Barberton woonagtig. Daar
was 70 kinders in die Sondagskool.?

F J Coertze het as vierde leraar van die gemeente op 11 Januarie
1970 diens aanvaar.®® Aan die einde van dieselfde maand was daar
groot vreugde in die gemeente, toe daar verslag gedoen is dat al die
skuld op die kerk gedelg was en dat daar slegs nog R422 op m
tweede pastorie,® wat tydens die bediening van van der Colff aan-
gebou is® verskuldig was. Hieruit blyk dit duidelik dat die
finansiéle omstandighede van die gemeente kerngesond was en baie
sedert 1959 verbeter het.

Op 27 Mei 1973 is 'n nuwe Sondagskoolkompleks met 10 klas-
kamers ingewy. Die gebou is teen slegs R13,600 deur Bruwer,* een
van die gemeentelede voltooi. Hierbenewens het die gemeente ook n
pastorie te Barberton vir R20,000 aangekoop.?

Met die gemeente het dit goed gegaan. In 1971 is 35 nuwe lidmate
—“the largest increase in any one year since 1959”—tot die
gemeente toegevoeg.’’ In die jare wat gevolg het, was daar ook
snelle aanwas van lidmate in die omgewing van Barberton. Dit het
die verkryging van pastorale hulp n dringende noodsaaklikheid
gemaak. W du Pisanie is met die oog op die werk te Barberton be-
roep en op 2 Maart 1974 verwelkom. Hierdie werk was op daardie
stadium feitlik reeds gereed vir onafhanklikwording. Met die erken-
ning hiervan in Oktober 1975% was die totale ledetal van Nelspruit
en Barberton, 276, met 'n Sondagskool van 103 kinders.

Die werk te Barberton was hoofsaaklik Engelssprekend. Ten
spyte van 'n mondelinge belofte en 'n broederlike verstandhouding
dat Barberton die konstitusie van die moedergemeente sou huldig,
is dit nie gedoen nie, maar is 'n konstitusie met n klousule wat vir
“opelidmaatskap’’ voorsiening maak, aanvaar,3®

Barberton het egter “tweetaligheid”’ gehandhaaf.

HOOFSTUK 19

Oosrand

Met die Paasnaweek-konferensie wat in 1952 te Cornelia gehou is,
het D J Raubenheimer, leraar van Primrose, die skrywer genader
met die oog op die moontlikheid om 6f in Johannesburg, of in Brak-
pan, met 'n nuwe Baptistekerk te begin. Die feit dat die skrywer en
sy gade toe reeds vir meer as viér maande tuis was na studies in die
VSA, en tot op daardie stadium nog geen beroep ontvang is nie en
geen ander moontlikheid in sig was nie, het daartoe bygedra dat
daar met groot gretigheid na so 'n moontlikheid uitgesien is.

So het dit gebeur dat die Oosrandse Baptistegemeente onder
leiding van die voorsitter van die Afrikaanse Baptiste Kerk, J D
Odendaal 11, op 8 Junie 1952, in die Engelse Baptiste Kerk te Brak-
pan gestig is en die skrywer as die eerste leraar van die gemeente
bevestig is. Twee-en-twintig lede het onder die gemeente sorteer en
die leraar is die bedrag van R60 per maand aangebied (indien die
fondse beskikbaar is). Vervoer en huisvesting moes hy self
voorsien,!

Daar is dadelik met die organisasie van die gemeente begin.
Tydens die eerste jaar is dienste in die lesingkamer van die stadsaal
gehou. Gereelde maandelikse dienste is in Springs en Mapleton-
stasie gehou.

By 'n vergadering in Februarie 1953, word aanbeveel dat navraag
gedoen sal word na die aankoop van erwe vir die oprigting van 'n eie
kerkgebou. Hierdie ideaal word in Mei dieselfde jaar verwesenlik toe
twee erwe in Mitchelsingel, Brenthurst vir die doel aangekoop is.
Een van die erwe was 'n geskenk van W J Odendaal (seun van J D
Odendaal I) aan die gemeente.?

In dieselfde jaar word J D Herholdt en sy gade as lede van die
gemeente verwelkom en word sy status as leraar deur die Afri-
kaanse Baptiste Kerk aan hom teruggegee.

Nadat die gemeente vir twee jaar in die St Peter saal vir dienste
byeengekom het, is die nuwe kerk op 30 Julie 1955 ingewy, en is 'n
reeks dienste deur J D Qdendaal II gehou.*

'n Baie geslaagde reeks spesiale dienste is in 1956 deur P U Louw
van Nelspruit waargeneem,® en in Januarie 1958¢ het W Schnetler n
reeks kinderdienste waargeneem wat van groot reklamewaarde vir
die gemeente, en tot groot seén vir die ongeveer 330 kinders wat dit
bygewoon het, was.

Met die aanvaarding van die leraar se beroep na die Kollege in
Johannesburg as voltydse dosent in 1958 het die gemeente sy woon-
huis vir R6460 as pastorie aangekoop, en is 'n motor aan die nuwe

leraar voorsien.’
J H G Raubenheimer wat op 5 Julie 1958 diens aldaar aanvaar

het, het 'n baie geseénde en aggressiewe uitbreidingsbediening
gehad.? Hy het met 'n maandelikse omsendbrief begin,® die uit-
breidingswerk van Vanderbijlpark onder sy vlerk geneem,!® en 'n
baie besige besoekprogram gevolg. Hierdie het goeie vrug afgewerp,
want na twee jaar se bediening, was daar 'n toename in die lidmaat-

tal van 68 na 173."!
Tydens die bediening van Raubenheimer te Brakpan is die Semi-

narium gestig en het die gemeente 'n reusebydrae in die vorm van
die huisvesting van die studente by gemeentelede, en van die Semi-
narium in die kerk, in die eerste jaar en 'n half van die bestaan van
die instansie, gelewer.!?

Raubenheimer het ook 'n groot belangstelling in die kleurling-
gemeenskap in Benoni getoon, en met die hulp van gemeenteraads-
lede, veral met die van Schlebusch, is die Baptistegemeenskap te
Benoni vir etlike jare vanaf Brakpan bedien.!®

F Coertze het in Januarie 1962 die pastorale verantwoaordelikheid
van die gemeente aanvaar, nadat sy voorganger 'n beroep na
Cornelia aangeneem het.!4

Ag gevolg van aanpassingsprobleme het 'n aanmerklike afname in
belangstelling ontstaan, Ernstige finansiéle probleme het nou op die
gemeente gewag. Rekenings was agterstallig en selfs die leraar se
salaris kon nie elke maand bygebring word nie.'Dit het verdere
belangeloosheid en onverskilligheid van lidmate in die hand gewerk.
Sommige lidmate kon later nie eers meer opgespoor word nie, met
die gevolg dat in 1965, in 'n poging om die ledetal in ooreenstem-
ming met die werklike toedrag van sake te bring, 34 lede van die rol
geskraap is.}

Hierdie omstandighede het Coertze se entoesiasme vir die saak
geensins gedemp nie, want daar is uitgereik na die omgewing. Son-
dagskole het te Nigel, Dunottar, Benoni, Modder-B, Sasolburg en
Springs ontspring. Bidure en dienste is gereeld in Benoni, Sasolburg
en Springs gehou en in Payneville het 'n sterk kleurlingwerk onder
die leiding van J J van der Schyff, een van die gemeenteraadslede,
ontstaan.'

Pogings is cok aangewend om op Witbank uitbreidingswerk te
doen. Die Baptistegetuienis in Sasolburg het in 1964 n ontwik-
kelingsvlak bereik dat daar besluit is om gereeld 'n student daar-
heen te stuur. S van Niekerk wat toe in sy finale studiejaar aan die
Seminarium was, het met die pionierswerk daar begin.

Die Finansiéle beperkinge ten spyt, word daar in Augustus 1964
besluit om 'n moederskamer aan te bou.® 'n Erf wat te Nigel as ge-
skenk ontvang is, is aan die begin van 1969 verkoop om hierdie
projek te finansier en om 'n gedeelte van die kerkskuld wat toe
R9000 beloop het, te delg.’®

Volgens die notule van Februarie 1967 het die gemeente 89 lede
gehad. Op daardie stadium het die werk te Springs momentum ge-
kry. Meer mense het die weeklikse bidure bygewoon, 'n reeks
spesiale dienste is vanaf 20-25 November 1967 in die stadsaal deur
Coertze gehou,? en 'n standplaas vir die bou van 'n kerk is met die
hulp van die Afrikaanse Baptiste Kerk, te Strubenvale bekom.?!
Hierbenewens is 'n Sondagskoolwerwingsveldtog in die tweede
helfte van 1968 te Springs geloods. Die vrug wat al hierdie pogings
afgewerp het, het die lede aldaar aangevuur om op afstigting aan te
dring.?2 Omdat hulle nog nie sterk genoeg was nie, is hulle aangeraai
om tot 'n later tydstip te wag.

Met Coertze se afskeid op 4 Januarie 1970, om diens te Nelspruit
te aanvaar, het die lederol die 140-tal weer bereik en kon die
finansiéle posisie van die gemeente as gesond bestempel word.?

J P Venter van Kimberley het Coertze in Januarie 1970 opgevolg.
Met die eerste gemeentevergadering wat hy in dieselfde maand
waargeneem het, is 'n petisie waarin 24 ondertekenaars op die af-
stigting van Springs aangedring het, ter tafel gel8. Toestemming is
hiertoe verleen en 21 lede het besluit om by die nuwe gemeente te
Springs aan te sluit.*

Venter het hom sterk op Jeug- en Sondagskool-aktiwiteite toe-
gelé. Om beter fasiliteite vir hierdie deel van die gemeentelike werk-
saamhede te voorsien, het hy eiehandig, met die hulp van enkele
lede, 'n saal by die kerk aangebou. 'n Rolprentprojektor is ook aan-
gekoop.

In 1971 word 'n gemeentekamp met groot sukses gereél en het die
gemeente 'n geestelike verskeidenheidskonsert in die stadsaal aan-
gebied. Hierdie was 'n reuse sukses wat deur ongeveer 1000 mense
bygewoon is, en wat 'n wins van R650 opgelewer het.

Die finansiéle omstandighede in die gemeente, het nou 'n kern-
gesonde peil gehandhaaf en die gemeente kon selfs hulle weg oop-
sien om R300 per jaar aan die Seminarium ter stywing van hul
beursfonds, te skenk.?

Toe Venter n beroep na Parow aanvaar het en Brakpan in April
1973 verlaat het, het hy 'n ledetal van 133 agtergelaat.2

Op 1 Augustus 1973 het L F Lourens, wat voorheen in die Vaal-
driehoek gedien het, tot die diens van die gemeente toegetree. Aan-
passingsprobleme, reg van die begin af, het belangstelling laat daal.
Hierdie toedrag van sake het voortgeduur tot 1974, toe 'n hele aan-
tal lede na die gemeente van Springs oorgeplaas is.?” Terselfdertyd
is die lederol weer hersien.?

In 1975 het die gety egter verander. Belangstelling het toe-
geneem. n Unieke poging waardeur vier verskillende predikers

tydens September 1975 vir die Sondagdienste verantwoordelik was,
het veral vrugte afgewerp.
Aan die einde van 1977 het die gemeente 101 lidmate gehad.?®

HOOFSTUK 20

Barberton

Ten spyte van die feit dat die lotgevalle van die Barbertonse
gemeente met die van Nelspruit ineengestrengel was, moet dit nie-
temin onthou word dat die Barbertonse gemeente as aparte self-
standige gemeente beskou is.

Die gemeente van Barberton is vir die eerste keer op 3 Oktober
1953 op 'n Afrikaanse Baptiste Kerkvergadering verteenwoordig.
By die geleentheid is gerapporteer dat 15 persone die konstitusie
van die Afrikaanse Baptiste Kerk op 20 September 1953 onder-
teken, n gemeentelike konstitusie aanvaar het, en sodoende m
gemeente gestig het. Daar is ook gewag gemaak van die feit dat
hulle in samewerking met die Baptiste van Nelspruit besluit het om
n leraar te beroep. Die werk sou met betrekking tot taalgebruik
dubbelmedium wees.2

Twee standplase is spoedig deur die gemeente te Barberton aan-
gekoop.?

Die eerste voltydse leraar was D B Swanepoel,* wat studies aan
die “Bible Institute of SA’’ voltooi het. Hy het ongeveer n jaar in
Barberton gebly toe hy as leraar bedank het.?

Onder die bediening van Johannes van der Colff wat in Januarie
1959 aldaar bevestig is, het dit met die werksaamhede goed gegaan.®
Sy verblyf was egter van korte duur omdat hy nog in dieselfde jaar
vir 'n evangelisasieveldtog oorsee vertrek het.”

Ondertussen is 'n onderhoud deur die Uitvoerende Komitee met
B J Badenhorst, wat reeds die volledige kursus van die Nuwe
Protestantse Kerk voltooi het, gevoer.? Hy is in Januarie 1960 as die
leraar van Barberton bevestig,® by die daaropvolgende algemene
vergadering van die Afrikaanse Baptiste Kerk is hy as leraar van
die Kerk verwelkom.!° Op daardie stadium het die gemeente 22 lid-
mate gehad."! Met die volgende algemene vergadering is gerap-
porteer dat Barberton herderloos is, aangesien Badenhorst 'n
beroep na Cornelia aangeneem het.!2

In hierdie vroeé dae het die gemeente die stoere ondersteuning
van Staats, Steinmann en van Rooyen geniet.

Nadat Badenhorst die beroep na Cornelia aanvaar het, het dit nie
goed met die gemeente gegaan nie. 'n Ondersoekkommissie’® het
gevind dat terwyl die Sondagdienste nog gereeld gehou is, was die
opkomste baie swak, Finansieél het die gemeente ook noustrop
getrek en dit is twyfelagtig of die gemeente m voltydse leraar sou
kon onderhou.

In 1962 het lede van die gemeente aansoek gedoen om onder Nel-
spruit se bediening te sorteer.” Op 29 November 1963 is verslag van
die onthinding van die gemeente aan die Afrikaanse Baptiste Kerk
gedoen.'®

Dit was onder die bediening van F J Coertze te Nelspruit dat daar
‘n oplewing in die werk te Barberton gekom het en dat daar uiteinde-
lik weer 'n gemeente gestig is.’® Die gemeente het nie aansoek om
lidmaatskap by die Afrikaanse Baptiste Kerk gedoen nie.

HOOFSTUK 21

Welkom

In Oktober 1952 word daar aan die Afrikaanse Baptiste Kerk ver-
slag gedoen dat 12 Baptiste in die Welkom-Odendaalsrus-gebied hul
in Baptistegemeenskap met 'n voorsitter, sekretaris en kassier ge-
organiseer het. Dienste is gereeld gehou. Op versoek van die ge-
meenskap is toestemming verleen dat die Baptiste in 'n tak-
gemeente onder die toesig van Primrose gestig kon word. Wessel J
Venter, wat op deeltydse basis die pastorale verantwoordelikhede
behartig het, het die versekering ontvang dat hy tot die bediening
georden sou word indien hy in die loop van die volgende 12 maande
beproefd bevind sou word en indien hy 'n minimum van “ses
eksamens’’ in dieselfde tydperk sou aflé.

By die volgende vergadering is toestemming verleen dat die
huidige perseel van die gemeente, te Milnerweg Rheederpark, Wel-
kom, vir 'n bedrag van R1000 aangekoop kan word.? Kort hierna het
die gemeente 'n tydelike geboutjie aangekoop en self opgerig. Dit
het in die dringende behoefte van 'n eie aanbiddingsplek voorsien.
Ongelukkig was die swak materiaal en die gehalte van die werk van
so 'n aard dat die geboutjie 'n uiters swak indruk geskep het en nie
'n goeie advertensie vir die gemeente was nie. Die geloofspoging van
die groepie het, nietemin, die goedkeuring van die algemene ver-
gadering weggedra en daar is selfs besluit dat afgevaardigdes hul
gemeentes sal versoek om die Baptiste te Welkom finansieél te
ondersteun sodat hulle die R134 wat nog op die gebou verskuldig
was, asook die uitstaande skulde op die standplaas wat aangekoop
is, sou kon delg.?

In 1957 het die gemeente kennis ontvang dat die kerkie teen die
einde van 1958 afgebreek en verwyder moes word. Op hierdie
stadium het die werk uiters moeilike tye beleef omdat baie van die
lede weggetrek het. Daar was op daardie stadium meer lede te
Kroonstad as op Welkom. Ernstige oorweging is ook geskenk aan
die moontlikheid om die werk na Kroonstad te verskuif.? Daar was
egter weer 'n geleidelike verbetering in omstandighede en op 24

Februarie 1959 word toestemming vir die aankoop van 'n stand-
plaas vir die oprigting van 'n pastorie te Bothastraat, Rheederpark,
nie vér van die kerkperseel nie, verleen. Die kosprys hiervan was
R505.° Die algemene toestand van die gemeente was egter nog
sorgwekkend.® Venter het nog steeds die werk op 'n deeltydse basis
behartig. Dit was dringend noodsaaklik dat voltydse aandag aan die
werk geskenk sou word.”

Met die afstigting van die gemeente op 13 Junie 1959 is daar
besluit om dadelik met die bou van 'n kerksaal te begin. Die
gemeente sou weer self vir die oprigting hiervan verantwoordelik
wees. Volgens beraming sou die koste daaraan verbonde R2000
beloop. C J Davidson, van Kimberley is as voitydse leraar beroep.?
Daar is ook besluit om 'n pastorie te bou. 'n Lening van R9000 is van
die Suid-Afrikaanse Permanente Bougenootskap vir die finansie-
ring van die bouprojekte bekom.?

Davidson het die beroep van die hand gewys. Hierna is Wessel J
Venter beroep en as voltydse leraar bevestig.’® Die voltooiing van
die kerk en die pastorie asook die feit dat Venter nou voltyds sy aan-
dag aan die gemeentewerksaamhede kon wy, het 'n heilsame uit-
werking op die groei van die gemeente gehad. Ses persone is %ledoop
en die ledetal het van 33 tot 57 gegroei.! Op finansisle gebied het dit
egter nog uiters moeilik gegaan: die gemeente was nie in staat om
meer as ‘n derde van die uitgawes by te bring nie.!? Hierdie
ongelukkige omstandighede was te wyte aan die feit dat 'n aantal
van die boului in die gemeente op daardie stadium werkloos was.!*

Wessel J Venter het in Februarie 1965 die gemeente in kennis
gestel dat hy 'n beroep na Parys se gemeente aanvaar het.14

Hierna het G Fourie die gemeente vir enkele maande as leraar
bedien.'*Die gemeente het enkele kere met die oog op 'n beroep by-
eengekom. By een geleentheid was die vergadering deur groot on-
enigheid gekenmerk'® en by 'n ander was daar nie 'n kworum teen-
woordig nie.!” In Maart 1966 is J J Jordaan gevra om die gemeente-
werk waar te neem.'® Hy het ingewillig. Op die stadium was Jordaan
nog nie n erkende student of leraar van die Afrikaanse Baptiste
Kerk nie. Sy bediening aldaar was gevolglik aan 'n jaarlikse her-
bevestiging daarvan onderworpe.”® So 'n bekragtiging het op 12
Augustus 1967 geskied. Terselfdertyd is sy salaris na R150 per
maand verhoog.20

Tydens Jordaan se bediening het die gemeente bestendige groei
getoon. Uitbreidingspogings te Kroonstad, Allenridge en Virginia
het asndag geniet.

Aan die einde van 1968 het die werk te Kroonstad so ontwikkel
dat die gemeente S Raubenheimer as medeleraar vir Kroonstad
beroep het.?! Hy het die beroep aanvaar en in Augustus 1969 is die
Kroonstadse gemeente afgestig.? Twee-en-dertig lede is aan die
nuwe gemeente afgestaan. Welkom het 66 lede oorgehou.

" Die dienste te Welkom is goed bygewoon en daar is aan die begin
van 1971 besluit om 'n daadwerklike poging aan te wend om al die

skuld te delg en om dan met die bou van 'n nuwe kerk te begin. Aan-
vanklik is beraam dat die kerk die gemeente ongeveer R30,000 sou
kos. Toestemming vir die verkryging van 'n lening vir R30,000 is
ook van die Afrikaanse Baptiste Kerk verkry.¢ In Augustus 1972
het die gemeente besluit om met die bou van die kerk te begin.?

‘n Kerkgebou met 300 sitplekke is in vooruitsig gestel. Die
gemeente het na veel oponthoud, in 1975 self met die werksaamhede
begin.?® Die sustersvereniging het hulle op besonder entoesiastiese
wyse vir die groot onderneming beywer. In 1972 het die vereniging
R2000 tot die boufonds bygedra?” en in 1974 is R4291 ingesamel.?®
Die inkomste van die gemeente het terselfdertyd ook groot ver-
betering getoon. Met die vergadering wat in Februarie 1974 gehou
is, is gerapporteer dat die inkomste van die gemeente in 1973
R10,649 beloon het. Die leraar se salaris is by dieselfde vergadering
na R280 pm verhoog.?*

Aan die einde van 1976 het 109 lede aan die gemeente behoort.3

Die gemeente is ernstig besig om die werk te Virginia op te bou en
hopelik eerlank na selfstandigheid te lei.

Omdat die kerk deur die gemeentelede self gebou is sou dit eers
aan die begin van 1978 ingewy kon word.

HOOFSTUK 22

Auckland Park

Reeds tydens die bediening van D J Raubenheimber het die
gemeente van Primrose verantwoordelikheid aanvaar om een Son-
dagmiddag van elke maand, vir lede in Johannesburg ‘n Afrikaanse
diens in die sentrale Baptistekerk van die stad, te hou. Daar is tot in
1958 hiermee voortgegaan, toe daar besluit is om gereelde dienste te
Westdene te hou. Vir hierdie doel is die Adventistekerk te Westdene
bekom. Die skrywer is versoek om vir twee Sondae 'n maand vir die
hou van dienste verantwoordelik te wees. Die ander dienste is deur
lekepredikers, H Muller van Primrose en J Filmalter van Johannes-
burg, waargeneem,

Op 23 Augustus 1959 is die werk in Johannesburg met 23 lede,
deur Primrose, afgestig.! By die eerste gemeentevergadering wat
enkele weke later gehou is, is Johannes van der Colff van Barberton
as leraar beroep,” en op 20 September is die gemeentelike konsti-
tusie aanvaar, en by die Afrikaanse Baptiste Kerk om affiliasie
aansoek gedoen. W Botha, F du Toit, F Moolman en D Pringle is as
die eerste diakens, Sannie Ennis as eerste orreliste en Danie Ennis
as die eerste Sondagskoolsuperintendent, gekies.?

Sedert Maart 1960 het M J G Coetzer, 'n finalejaarstudent aan die
Baptist Theological College, die gemeente bedien.t Later in die jaar
is die Mothklinieksaal in Sunburylaan vir Sondagdienste teen R4
per maand bekom.® In dieselfde jaar nog is 'n saaltjie met die hulp
van ‘n bougenootskaplening teen 'n bedrag van R3000 aangekoop.®

Coetzer is by 'n gemeentevergadering in Augustus 1960 as leraar
beroep’en op 28 Januarie 1961, is hy as eerste volwaardige leraar
van die gemeente verwelkom,

Daar is gepoog om 'n verdere boulening van R2,500 van die Per-
manente Bougenootskap vir die verbetering van die geboutjie te
verkry. Die lening is aanvanklik toegestaan, maar onvoorsiene prob-
leme het daartoe gelei dat die verbeterings deur die gemeente self
gedoen is.8

Onder die bediening van Coetzer het die gemeentelike werksaam-
hede blymoedige tekens van groei getoon. Op 30 Julie 1961 het 71
lidmate tot die gemeente behoort; 'n jear later was daar 54 kinders
in die Sondagskool; 'n sieletal van 200 en 'n ledetal van 82. Aan die
einde van 1967 het 155 lidmate tot die gemeente behoort en was
daar 115 kinders in die Sondagskool.?

In die eerste maand van sy bediening sien “Die Ou-Ou Tyding”’,
amptelike orgaan van die gemeente, die lig.’® Coetzer het hierdie
blad vanaf September 1963 tot met sy vertrek na Bloemfontein in
Desember 1967 behartig. !

Pieter J Raubenheimer (seun van J H G) is by 'n gemeentever-
gadering op 16 Januarie 1968 na Auckland Park beroep.!? Hy het
diens op 1 Februarie 1968 aanvaar. Hy het 'n frisse benadering tot
gemeentelike sake gehad en het spoedig sy weg na die harte van die
gemeentelede en belangstellendes gebaan. Sy jeugdigheid, erns en
toegewydheid aan die saak van die Here, en sy lewende belangstel-
ling in mense, het hom 'n minsame leraar gemaak. Sy hele be-
nadering tot sake het selfs daartoe bygedra dat weerstand wat deur
enkele Coetzer-aanhangers geopenbaar is, spoedig afgekraak is.

Die optrede van Coetzer tydens die laaste twee jaar van sy
bediening is in 'n groot mate in onverklaarbare duisternis gehul. In
1967 het hy die werk nog met groot entoesiasme as president gelei,!®
en hy was selfs gewillig om onmiddelik na sy uittrede, hom weer as
vise-president verkiesbaar te stel. Hierin was hy nie suksesvol nie.
Tydens die eerste sitting van die Uitvoerende Komitee, het hy op
ongemotiveerde wyse eksepsie geneem teen optrede ten opsigte van
toegewings aan studente, en sy bedanking uit die Uitvoerende
Komitee mondelings ingehandig. Alles is gedoen om sy goeie
gesindheid te herwin, Die skrywer het selfs lang besprekingsessies
met hom oor die aangeleentheid gehad. Deur die navolging van
universiteitstudies het hy die weg na die onderwyswéreld gebaan.

In die verband moet dit net genoem word dat Raubenheimer, nog
voordat Coetzer en sy gesin na Johannesburg in Januarie 1969
terugverhuis het, om aldaar 'n betrekking in die onderwys te aan-
vaar, hulle baie hartlik terug verwelkom het.!* Na enkele maande's
word melding gemaak van die feit dat die Coetzer gesin weer as lede
aangesluit het. Terwyl sy gade heclhartig ondersteuning verleen
het, het Coetzer spoedig van standpunt verander en het hy sy ver-
bintenis met die Baptiste verbreek en by die N G Kerk aangesluit.
Hy het geskryf;

“Op die oomblik is ek nou 'n lidmaat van die N G Kerk, en ek is
verlede Sondag as diaken opgeneem. Soveel geleenthede is ook
hier om vir die Here te getuig. Hier kan ek 'n lig vir die Here in
die duisternis wees. Ek is bly dat ek niks verruil het of in-
geboet het nie. Hulle het my aanvaar soos ek is, en gee my
geleentheid om vir Hom te getuig.’’1¢

Raubenheimer het veral “‘Die Ou-Ou Tyding” benut om leraar en
lidmaat n4 aanmekaar te bring. Gelukwensing met verjaarsdae, die

aankoop van nuwe motor of huis en seénbedes met verandering van
werk, het gereeld in die blad verskyn. Elke blad het ook
toewydingsartikel behels en baie dikwels is leiding in verband met
aktuele sake gegee.'” Raubenheimer het ook die vermoé besit om
ander te motiveer om hom in sy werksaamhede behulpsaam te wees.
So het hy die redakteurskap van die gemeenteblad, vanaf Januarie
1969 tot Januarie 1972, in die bekwame hande van J Kruger,
gelaat.”® Daarna was hy weer vir die redaksie van die blad verant-
woordelik. Op ander terreine het hy dieselfde beginsel gehandhaaf.
Waar hulp beskikbaar was, het hy daarvan gebruik gemaak.

'n Boufonds is in Februarie 1971 gestig, 'n boukommissie is ook
benoem, en 'n bekende argitek, H Taljaard, van die stad, is gevra om
met die beplanning van die nuwe kerk te begin. Die entoesiasme wat
hierdeur aangewakker is, het gelei tot 'n dankdiens op 25 Mei 1972,
omdat die skulde van die gemeente gedelg was.!®

In Junie 1971 is geringe veranderinge aan die konstitusie aan-
gebring en is die naam van die gemeente verander na “‘die Baptiste-
kerk van Auckland Park"’ 2

Intussen het die Sondagskool so gegroei en het die vervoerpro-
bleem daaraan verbonde so akuut geword, dat besluit is om twee
Toyota bussies vir die gemeente aan te koop.? Daar was altyd
manne gereed om met die bestuur hiervan behulpsaam te wees.

Die gemeente is deur middel van “Die Ou-Ou Tyding” op hoogte
gehou met die vordering van die bouplanne.?? Op 8 November 1973
is die tender van R76,928 van F J Oosthuizen Edms Bpk, vir die
konstruksie van die kerkgebou aanvaar.”? n 90% Lening is van die
Permanente Bouvereniging verkry. Die hoeksteenlegging het op 8
Junie 1974 plaasgevind en op 11 Januarie 1975 is die kerk op luister-
ryke wyse ingewy.?* Op daardie stadium het die gemeente 210 lid-
mate gehad.?®

Met betrekking tot uitbreiding, kan genoem word dat, met die af-
stigting van die werk te Krugersdorp, onder die aanvoering van die
Uitvoerende Komitee van die Afrikaanse Baptiste Kerk,? het 'n
hele aantal lede van Auckland Park, hul gewig by die nuwe werk
ingegooi. In 1974 het die gemeente volle samewerking verleen en
toesig vir 'n werk wat deur M Slabbert, 'n student aan die Semi-
narium, te Randburg begin is, aanvaar.?” In Junie 1975 is verdere
uitbreidingswerk begin met die aanvang van dienste in Claremont
se Hulpkliniek.

Een van die uitstaande gebeure in die gemeente was toe die alge-
mene jaarvergadering in November 1974, goedkeuring verleen het
aan 'n weeklikse radioprogram ‘‘Kom na My toe” wat oor Trans
World Radio uitgesaai is.?®

Op Finansiéle gebied was 1974 'n uitstaande jaar omdat die in-
komste van die gemeente vir die jaar R48,625 was.?®

Aan die einde van sy bediening het 217 lidmate tot die gemeente
behoort en was daar 220 kinders in die Sondagskool.® Rauben-
heimer het in April 1976 sy bediening te Auckland Park afgesluit

nadat hy 'n beroep na Primrose aanvaar het. Hier moet gemeld word
dat Raubenheimer se uitgesproke Calvinistiese gesindheid, by n
klein groepie in die gemeente, 'n mate van agterdog gewek het. Hy
was egter verseker van die liefde en lojaliteit van feitlik die hele
gemeente. Hier het hy hoé aansien geniet. Sy vrou Elize, het baie
daartoe bygedra om sy bediening te Auckland Park 'n uitstaande
bediening te maak.

L van Heerden van Durban was die volgende leraar. Hy is in Mei
1976 beroep en het op 1 September 1976 diens aanvaar.?!

HOOFSTUK 23

Port Elizabeth

Die Engelse Baptistegetuienis het reeds in die vyftigerjare van
die vorige eeu sy beslag in die Baai gekry. In die eeu wat daarop
gevolg het, het nie minder as ses nuwe Engelse gemeentes ontstaan
nie. Die pogings wat in 1952-54 aangewend is om met 'n Afrikaanse
Baptistewerk aldaar te begin, het egter misluk en die Afrikaanse
Baptiste Kerk is toe versoek om aandag aan die saak te skenk.! Dit
was egter eers nadat n mej Prins sterk onder oortuiging van die
Bybelgebondenheid van die doop van gelowiges gekom het, haar in
1958 laat doop het en gereeld dienste van een van die Engelse Bap-
tistekerke bygewoon het, dat die moontlikheid van n Afrikaanse
Baptistegetuienis in Port Elizabeth, sterk onder die soeklig gekom
het. By haar het die bede gebly: ‘“Here, as dit U wil is, beskik tog dat
ek U woord weer in my eie taal kan hoor”’.? Na 'n gesprek met S
Hudson-Reed, leraar van die Cape Road se Baptistekerk, het hy aan
die hand gedoen dat die skrywer uitgenooi sou word om n reeks
dienste in die ou Queenstraatse kerk te gaan hou. Hierdie dienste is
vanaf 15 tot 19 Julie 1959 waargeneem en het gelei tot die stigting
van 'n Afrikaanse Baptistegemeenskap op 19 Julie 1959, Daar is
deur die groepie teenwoordig, besluit dat daar voortaan elke Son-
dagaand 'n Afrikaanse diens in die stad gehou sou word, totdat daar
genoeg lede sou wees om ’'n gemeente te stig. John Smith, 'n plaas-
like lekeprediker, was die gemeenskap baie behulpsaam met die hou
van dienste. Nadat hy later tot voltydse diens toegetree het, is J M
Botha 'n plaaslike skoolhoof, versoek om die pastorale leiding van
die gemeente op hom te neem.* Op 7 Oktober 1960 is 'n gemeente
bekend as “Die Adcockvale Baptistekerk””, met 15 lede gestig. In
hierdie vroeé jare van die bestaan van die gemeente, het mej Prins
en mev de Lange (nou Coertze) 'n groot aandeel in die groei van die
werk gehad.

-J M Botha (1961-1966} het die gemeente sedert 1 Januarie 1961 in
voltydse hoedanigheid as leraar bedien.® Hy moes hierdie pioniers-

werk onder baie moeilike omstandighede doen: die gemeentelike
finansies was uiters swak en daar was 'n knellende behoefte aan 'n
eie plek van aanbidding. In dieselfde jaar nog het Botha studieverlof
geneem en is hy en sy gesin terug na die VSA, waar hy aan Wheaton
College die voorbereidende studies vir die MA graad voltooi het. Hy
het die graad in 1965 verwerf.

Hy het na sy terugkeer die gemeente tot 1966 as leraar gedien.”
S J van Niekerk {1966-1971) het Botha as leraar opgevolg en die
gemeente tot 1971 gedien toe hy 'n beroep na Kroonstad aanvaar
het.® Dit was tydens sy bediening dat die gemeente na jare van
rondswerf van die een aanbiddingsplek na die ander, 'n eie kerksaal
in gebruik kon neem.?

J P du Preez (1972- ) het van Niekerk as leraar in 1972 opge-
volg.'® By 'n gemeentevergadering in 1974,!! is 'n tienjaarplan wat
die bou van 'n pastorie, n opvoedkundigeblok en 'n groter kerk-
gebou, insluit, aanvaar. Die eerste fase daarvan—die bou van n
pastorie—is in November 1975 voltooi, en is daar besluit om dit die
eerste naweek in Desember in te wy.!? As gevolg van onvermydelike
omstandighede het die inwyding eers teen die einde van Januarie
1976 plaasgevind.!3

HOOFSTUK 24

Carletonville

Die Stasiemeester van Oberholzer, Carletonville, J W Rauben-
heimer (4de seun van sendeling P J R) het in die laat veertigerjare
met huisdienste in die omgewing van Carletonville begin. Op daar-
die stadium het die werk onder toesig van Primrose gemeente
gestaan.! Reubenheimer was sterk van oortuiging dat n Baptiste-
werk te Carletonville alleen lewensvatbaar sou wees as dit op twee-
talige basis gedoen sou word. Die dienste is daarom ook, om die
beurt, in Afrikaans en Engels gehou.

In 1953 het die Afrikaanse Baptiste Kerk die inisiatief geneem en
die Baptist Northern Association uitgenooi om die werk saam met
hulle op 50/50 basis te doen. Daar is ook toe besluit om twee erwe in
Reyneckestraat aan te koop.2

Met die ooreenkoms tussen die Afrikaanse Baptiste Kerk en die
Baptist Northern Association is die gemeente van Primrose van alle
verantwoordelikheid onthef. In 1958, egter, is daar deur die verant-
woordelike liggame besluit om Carletonville se werk weer onder die
toesig van die gemeente van Primrose te plaas.?

In 1959 is die Tuissending Komitee genader om finansieél behulp-
saa::ll te wees sodat ‘n tweetalige leraar op Carletonville geplaas kon
word.*

F.J Buchler (1960-1969), 'n eertydse leraar van die Vrye Baptiste-
kerk het in 1960 die uitnodiging aanvaar om die leraar van 'n twee-
talige Baptistekerk in Carletonville te word.* Onder sy leierskap het
die Baptiste in Carletonville hulle, op 2 September 1960, in 'n
Baptistegemeenskap gestig, en op 28 Oktober 1960 is die werk in 'n
gemeente gekonstitueer,”

Planne vir die bou van 'n pastorie is spoedig opgetrek, maar voor-
dat daar nog met die bou hiervan 'n begin gemaak is, is 'n eiendom
van 10 morge met 2 woonhuise deur J P van den Berg aan die
Afrikaanse Baptiste Kerk geskenk, en kon die leraar met sy gesin
intrek in een van die huise neem.®

In Februarie 1966 is toestemming tot die aangaan van 'n lening
van R14,000 met die oog op die bou van 'n kerk, verleen$ As gevolg
van die dolomietformasie van die grond te Carletonville, is daar
besluit om n kerk en Sondagskoolklaskamers van voorafvervaar-
digde materiaal op te rig. Die nodige toestemming is hiervoor
verkry en die dienste van Prefabricated Housing Corporation, n
firma in Germiston, is bekom om die oprigtingswerk te behartig.
Hierdie firma het n deposito van R2000 vir die konstruksiewerk
aangevra en het onderneem om die balans van die totale koste van
R14,300 aan die Kerk te leen. Die deposito is vanuit die fondse van
die Afrikaanse Baptiste Kerk voorgeskiet en die Afrikaanse
Baptiste Kerk het ook die lening gewaarborg.! Die gebou is teen die
einde van 1966 ingewy.

In 1969 is die 10 morg plot verkoop en is 'n ander huis in die dorp
as pastorie aangekoop.!!

Buchler het 'n goeie bediening in Carletonville gehad en het deur-
gaans toegesien dat 'n goeie verhouding tussen die gemeente en die
Afrikaanse Baptiste Kerk gehandhaaf word. Die feit dat hy so
volkome tweetalig is, het daartoe bygedra dat reg aan die twee taal-
groepe in die gemeente gedoen is. Hy het in sy bediening n sterk
piétistiese benadering gevolg.

Hy het aan die begin van 1970 'n beroep na die gemeente van
Umtata aangeneem. Die gemeente was vir ongeveer twee jaar
vakant.

D Werge (1972-1974) Hierdie seun van 'n eertydse Deense Konsul
in Suid-Afrika is na voltooiing van sy studies aan die “Baptist
College” na Carletonville bercep. Alhoewel hy nie volkome twee-
talig was nie, het hy tog probeer om die Afrikaanssprekendes te
bedien. Uit die aard van die saak moes die Afrikaanse deel van die
bediening skade gely het.

Werge het 'n sterk charismaties-pentekostalistiese beklemtoning
in sy bediening gevolg. Hy het in 1975 'n beroep na Greenfields,
Oos-Londen aangeneem.

Ondertussen het omstandighede so ontwikkel dat du Toit na
Pietersburg verskuif is.!” Dit het gelei tot die ontbinding van die ge-
meente van Louis Trichardt. Die lede het by Pietersburg aange-
sluit.’® Die fondse op hande, R212, is aan die tesourier H Venter,
uitbetaal, wat die geld in trust vir Louis Trichardt hou.® Twee
standplase wat die gemeente besit het, is vir die som van R600 ver-
koop.2®

Nadat Du Toit sy intrek op Pietersburg geneem het is 'n stand-
plaas vir die bou van 'n kerk aangekoop.?!

Ten spyte van beplanning® en spesiale dienste,”*wou die werk op
Pietersburg nie eintlik vorder nie. Die lede te Pietersburg het toe be-
sluit om by die gemeente van Pretoria aan te sluit. Laasgenoemde
het hiermee geno& geneem en het self ook die verantwoordelikheid
van Du Toit oorgeneem.?* Hy is later na Pretoria ontbied om die
leraar aldaar in sy werksaamhede behulpsaam te wees.?

Na die onttrekking van Du Toit vanuit Pietershurg het n aantal
lede die Kerk bedank en sommige het verhuis. Die erf is vir R9500
verkoop.®

Die gemeente van Pretoria het intussen sorg gedra dat pastorale
aandag, van tyd tot tyd, aan die gemeentelede in Noord-Transvaal
gegee is.

In 1974 het S J Van Niekerk sy bediening op Kroonstad beéindig
en intrek in Louis Trichardt geneem. Vanaf Mei 1974 is daar weer
gereeld dienste gehou. Aanvanklik is dit op n plot naby die dorp
gehou, maar sedert Oktober 1975 is 'n ou winkel ingerig en word die
dienste nou in die dorp gehou. Benewens die pastorale besoeke en
dienste van die leraar van Pretoria, doen Van Niekerk huisbhesoek en
hou hy een keer in 6 weke dienste te Levubu en Pietersburg,

Die Baptiste in Noord-Transvaal vorm nou weer 'n gemeenskap.
‘n Pragtige erf is onlangs as geskenk ontvang en die toekoms word
met groot moedigheid tegemoet gegaan. Sedert Maart 1977 is weer
van studentebedienings op 'n tweeweeklikse basis gebruik gemaalk,

Die werksaamhede het 56 bemoedigend gevorder dat die gemeente
van Pretoria (Rietfontein) op 27/3/1977 besluit het om P W van
Heerden van Johannesburg-Suid te beroep om op voltydse basis die
Baptistewerk in Pietersburg te behartig.?* Hy het die uitnodiging
aangeneem en is op 16/7/1977 te Pietersburg verwelkom. Gereelde
dienste word in die Engelse Baptistekerk gehou. Alhoewel daar 'n
opdraande stryd gevoer word, is daar tog bemoedigende tekens van

groei.

P T Vaughan (1976- ). Nadat Vaughan studies aan die “Bap-
tiste College’’ voltooi het, is hy na die gemeente beroep. Anders as
sy onmiddelike voorganger, is Vaughan volkome tweetalig. Hy doen
sy bes om die Afrikaanssprekendes vir die koninkryk van God en vir
die gemeente te bereik. Hy glo dat dit die voordeligste is indien hy
hom vir die daarstelling van 'n Afrikaanse en Engelse gemeente sal
beywer.12

Volgens die finansiéle verslae van die Afrikaanse Baptiste Kerk is
dit duidelik dat die gemeente deurgaans die Kerk getrou ondersteun
het.?®

Aan die einde van 1977 het die gemeente 99 lidmate gehad.

HOOFSTUK 25

Louis Trichardt:

Die klimaks van 'n reeks van spesiale dienste wat Louw te Louis
Trichardt gehou het, was die stigting van 'n gemeente met 23 lede
op 13 November 1960.2 Kort daarna is P A W Schnetler, 'n student
wat S0 pas studies aan die Kollege voltooi het, beroep. Hy het die
beroep aangeneem. Die gemeente het ook lede in Pietershurg en
Tzaneen gehad. Teen Maart 1961 is verslag gedoen dat 26 lede aan
die gemeente behoort.? 'n Jaar later het die ledetal op 31 gestaan.4
Schnetler het in 1962 'n beroep na Pretoria aanvaar.

Vanaf die begin van 1965 het M J Griesel, 'n oudstudent van die
Seminarium die gemeente van Louis Trichardt as leraar bedien.®
Die gemeente was egter nog so klein, en dit ten spyte van be-
moedigende aanduidings van groei,” dat hulle nie werklik 'n vol-
tydse leraar kon onderhou nie.? Griesel het “met die oog op verdere
studies,” as leraar bedank en hom in Pretoria gaan vestig.?

Die gemeente was hierna vir meer as 'n jaar sonder 'n leraar. In-
tussen het 'n aantal van die lede bedank en by ander kerkgenoot-
skappe aangesluit. Aan die einde van 1967 het die gemeente egter
weer die hoop gekoester om 'n leraar te beroep.”® Student H du Toit
se dienste is vir die somervakansie (Desember 1967 en Januarie
1968) bekom.!! Daarna het hy met 'n naweekbediening voort-
gegaan.'? Aan die einde van die jaar is hy as leraar van die gemeente
beroep.!® Intussen is 'n Afrikaanse Baptistegemeenskap te Pieters-
burg in die lewe geroep. Hierdie gemeenskap was gretig om die voor-
regte en die verantwoordelikhede van Louis Trichardt te deel. Hulle
het dearom met 'n voorstel gekom dat hulle Louis Trichardt se
leraar een week per maand met hulle wil deel; dat hy die nodige
pastorale werk gedurende die week sal doen en dat twee dienste op
die Sondag, wat hy hom op Pietershurg bevind, gehou sal word.
Pietersburg sou losies verskaf en die res van die verantwoordelik-
hede proporsioneel met Louis Trichardt deel.* Hierdie voorstel het
algemene byval in die gemeente van Louis Trichardt gevind.'® Daar
was aanvanklik belowende tekens van groei. Daar is selfs 'n aanbod

gemaak vir die aankoop van die Pinkster Protestantse Kerk, maar
die onderhandelinge het skipbreuk gelei '8

Ondertussen het omstandighede so ontwikkel dat du Toit na
Pietersburg verskuif is.!” Dit het gelei tot die ontbinding van die ge-
meente van Louis Trichardt. Die lede het by Pietersburg
aangesluit.’® Die fondse op hande, R212, is aan die tesourier H
Venter, uitbetaal, wat die geld in trust vir Louis Trichardt hou.®
Twee standplase wat die gemeente besit het, is vir die som van R600
verkoop.20

Nadat Du Toit sy intrek op Pietersburg geneem het is 'n stand-
plaas vir die bou van 'n kerk aangekoop.2!

Ten spyte van beplanning?® en spesiale dienste,?wou die werk op
Pietersburg nie eintlik vorder nie. Die lede te Pietersburg het toe be-
sluit om by die gemeente van Pretoria aan te sluit. Laasgenoemde
het hiermee genoé geneem en het self ook die verantwoordelikheid
van Du Toit oorgeneem.? Hy is later na Pretoria ontbied om die
leraar aldaar in sy werksaamhede behulpsaam te wees, 2

Na die onttrekking van Du Toit vanuit Pietersburg het 'n aantal
lede die Kerk bedank en sommige het verhuis. Die erf is vir R3 500
verkoop.

Die gemeente van Pretoria het intussen sorg gedra dat pastorale
aandag, van tyd tot tyd, aan die gemeentelede in Noord-Transvaal
gegee is.

In 1974 het S J Van Niekerk sy bediening op Kroonstad beéindig
en intrek in Louis Trichardt geneem. Vanaf Mei 1974 is daar weer
gereeld dienste gehou. Aanvanklik is dit op m plot naby die dorp
gehou, maar sedert Oktober 1975 is 'n ou winkel ingerig en word die
dienste nou in die dorp gehou. Benewens die pastorale besoeke en
dienste van die leraar van Pretoria, doen Van Niekerk huisbesoek en
hou hy een keer in 6 weke dienste te Levubu en Pietersburg.

Die Baptiste in Noord-Transvaal vorm nou weer n gemeenskap.
'n Pragtige erf is onlangs as geskenk ontvang en die toekoms word
met groot moedigheid tegemoet gegaan. Sedert Maart 1977 is weer
van studentebedienings op 'n tweeweeklikse basis gebruik gemaalk.

Die werksaamhede het s bemoedigend gevorder dat die gemeente
van Pretoria (Rietfontein) op 27/3/1977 besluit het om P W van
Heerden van Johannesburg-Suid te beroep om op voltydse basis die
Baptistewerk in Pietersburg te behartig.2* Hy het die uitnodiging
aangeneem en is op 16/7/1977 te Pietersburg verwelkom. Gereelde
dienste word in die Engelse Baptistekerk gehou. Alhoewel daar n
opdraande stryd gevoer word, is daar tog bemoedigende tekens van

groei.

HOOFSTUK 26

Excelsior'—Bloemfontein

Tydens 'n reeks spesiale dienste wat deur H von Staden van die
AEB (tans van Dorotheasending) in April 1930 te Excelsior, OVS,
gehou is, het J C Bornman, sy gade en seun M J Bornman, twee sus-
ters, Gertruida en Anna Borman (niggies van J C ) en twee van Ton-
der dames, Annie en Marthie, tot bekering gekom, Almal van hulle,
behalwe Marthie van Tonder is op 16 November 1935 deur D J Kiinz
te Excelsior gedoop. Hulle het ook lede van die Baptistegemeente
Cornelia geword, en na die afstigting van die Wardense gemeente, is
hulle lidmaatskap na die gemeente oorgedra.

Hierdie groepie het ywerig vir die Here getuig. Later het hulle 'n
woonhuis aangekoop en dit in 'n aanbiddingsplek omskep. Nuwe
lede van Ventersburg en Winburg het mettertyd ook hier aan-
gesluit,

P J Raubenheimer 1939-1943. Nadat P J Raubenheimer in 1938
studies in Skotland voltooi het, en vir 'n tydlank J D Odendaal II te
Cornelia behulpsaam was, en Baptiste-Uniestudies voltooi het, is hy
na Excelsior beroep. Hy is in Mei 1939 as eerste leraar van die
gemeenskap te Excelsior bevestig.?

Raubenheimer het ten spyte van die moeilikste omstandighede
die werk met groot ywer aangedurf. Die eerste maand het hy R6 as
salaris ontvang. Hy het aanvanklik ook nie n voertuig gehad om
hom oor die weg te help nie. Indien hy lede wou gaan besoek moes
hy of 'n voertuig leen, of te voet loop. Mettertyd is die werk ook
baie wyd aangevoor. Dienste is benewens Excelsior ook te Winburg,
Clocolan, Hobhouse en Bloemfontein gereeld maandeliks gehou.
Teen die tyd het die gemeente so gegroei dat hy van 'n motor voor-
sien is. 'n Enkele huisgesin, wat aan die gemeente behoort het, het te
Sakrivier, distrik Calvinia gewoon. Hierdie mense is ook van tyd tot
tyd besoek.* Raubenheimer is in 1940 met Anna Bornman, een van
die oorpronklike lede getroud.

Hy het te Excelsior 'n ware pioniersgees aan die dag gelé en 'n
moeilike werk met bemoedigende gevolge verrig. Nog voordat hy

die beroep na Durban in 1943 aanvaar het, is 'n nuwe aanbiddings-
plek vir die gemeente opgerig.

W S Steyn (1944-1949). Vir 'n hele aantal jare was W S Steyn 'n
beproefde hulp in die gemeente van Cornelia. Nadat F J Lotz na die
Bethel-Belfastse gemeente beroep is, het Steyn die mantel van die
sekretarisskap van Cornelia ge-erf. Hy was baie dikwels verant-
woordelik vir die hou van dienste tydens J D Odenaal I1 se afwesig-
heid en vanaf 1938 tot 1943 was hy verantwoordelik vir dienste en
die geestelike bearbeiding van die Baptiste te Frankfort OVS. Hy is
op 24 April 1943 vir voltydse diens afgesonder.’

Nadat Raubenheimer die beroep na Durban aanvaar het, is Steyn
na Excelsior beroep. Hy is in Februarie 1944 as leraar bevestig.t Hy
is in Maart 1945 met Annie van Tonder een van die eerste lidmate
van die gemeente, getroud. Steyn het op pligsgetroue wyse die werk
wat sy voorganger aangevoor het, voortgesit. Hy is tydens 'n
vakansie, na 'n kort siekbed op 28 November 1949, te Paarl oorlede
en is op 2 Desember 1949 te Excelsior begrawe.”

J Myburgh (1950-1951). In 1950 is Johan Myburgh, een van J D
Odendaal II se studente,® vanaf Loeriesfontein na Excelsior beroep.
Na ongeveer 'n verblyf van 'n anderhalf jaar het hy na Bloemfontein
verhuis. 'n Verslag van 'n kommissie van ondersoek ten opsigte van
die werksaamhede te Excelsior, is as volg opgesom:

*. .. Excelsior en omliggende dorpe sal bly ressorteer as
'n takgemeente van Warden, met Br, J C Bornman as ver-
antwoordelike persoon en Str. A S Steyn as Tesouriere
van die Tak-Gemeente, terwyl Br. J Myburg op Bloem-
fontein konsenteer, maar nie 'n gemeente sal stig nie.””®

Hierna wou die werksaamhede net nie vlot nie. Op Bloemfontein
was daar ook geen vordering nie. Myburgh het in 1955 as studente-
leraar bedank. Hierdie bedanking is vanaf 10 April 1955 aanvaar.1
Teen 1958 was daar nog slegs ongeveer 11 lede in Excelsior en is die
gemeente van Kimberley versoek om hierdie mense as lede op te
neem en te bedien.!!

Onder die bediening van Kimberley het die werksaamhede te
Excelsior in so 'n mate 'n oplewing ondervind dat daar weer in
terme van die beroep van 'n leraar gedink is.12

Daar was in werklikheid so 'n mate van oplewing in Excelsior en
Bloemfontein dat toestemming tot selfstandigwording op 31
Oktober 1960 deur die Uitvoerende Komitee verleen is.!? Die afstig-
ting is op 27 November 1960 deur J D Odendaal 11 waargeneem!* Op
hierdie stadium het 32 lede aan die gemeente behoort.

S S Brits 1962-1965. Hierdie eertydse AEB-werker en leraar van
die Vrye Baptistekerk het teen die einde van 1961 aansoek gedoen
om as leraar van die Afrikaanse Baptiste Kerk opgeneem te word.
Na 'n onderhoud met hom en nadat daar ooreengestem is om sy op-
name as leraar by die volgende algemene vergadering aan te beveel,

het die Uitvoerende Komitee sy naam voor die gemeente van
Excelsior gelé as 'n persoon wat hulle moontlik kan beroep.!®

Met die algemene vergadering van 20 Februarie 1962 het hy reeds
die gemeente as leraar verteenwoordig.'”

By hierdie vergadering is daar ernstig besin en gebid oor 'n
Afrikaanssprekende Baptistegetuienis in Bloemfontein, Enkele
Afrikaanssprekende Baptiste te Bloemfontein het die dienste in die
Engelse gemeente bygewoon. 'n Tevergeefse poging is deur hulle
aangewend om die Engelse gemeente te beweeg om een hoofdiens
per maand in Afrikaans te hou. Die Engelse was bevrees dat die
poging sou misluk en sou daarom liewer die totstandkoming van 'n
Afrikaanse Baptistegemeente verwelkom.!®

Ondertussen het M J Filmalter en sy huisgesin vanaf Johannes-
burg na Bloemfontein verhuis. Hy was bewus van die onderhande-
linge'® wat die Uitvoerende Komitee met die gemeente van
Excelsior en die Afrikaanse Baptiste in Bloemfontein gevoer het,
om 'n werk op Bloemfontein te begin. Dit was sy begeerte om daad-
werklik met 'n Afrikaanse Baptistegemeente in Bloemfontein mee
te werk.

Bloemfontein het groter vooruitsigte gehad. Excelsior het die
leraar gehad. Dit sou baie beter wees as die leraar op Bloemfontein
gewoon het en as hy daarvandaan na Excelsior en die ander
omliggende dorpe sou uitreik. Excelsior was groothartig en het hier-
mee saamgestem.”® Die pastorie, wat reeds voorheen te Excelsior
aangekoop is, is verkoop, en 'n pastorie is in Bloemfontein aan-
gekoop.” Volle konsensus is tussen die lede van Bloemfontein en
Excelsior bereik. Laasgenoemde sou vir alle praktiese doeleindes
ontbind,? en die lede van Excelsior sou nou lede van die Bloemfon-
teinse gemeente word.

Brits het op 15 Februarie 1963 na Bloemfontein verhuis.??

Die dienste is aanvanklik in huise gehou. Die opkomste het toe-
geneem sodat later ruimer akkommeodasie gevind moes word. Vir
hierdie doel is die St. John’s Ambulans Brigade se saal verkry. Hier
het die gemeente vir etlike jare aanbid.?

In 1965 het die gemeente hom reeds instaat gevoel om ’'n siendom,
redelik sentraal geleé teen ongeveer R12 000 aan te koop. Dit was
die gedagte om 'n eie plek van aanbidding hier op te rig.

Teen hierdie tyd, egter, het Brits hom genoodsaak gevoel om
weens finansiéle redes te bedank en om vir ’'n tydlank sekulére werk
in Windhoek te gaan doen. M J Filmalter is toe genader om die
gemeentelike werk op deeltydse basis te behartig.?* Hierdie reéling
het tot die einde van 1967 gegeld. Die pastorie is in Augustus 1967
verkoop.?

M J @ Coetzer 1958. Die beroep op Coetzer om die gemeente te
Bloemfontein te kom bedien het aan die einde van 1967 uitgegaan,?’
Hy is in die begin van 1968 daar bevestig en het 'n baie kort be-
diening van slegs nege maande in die gemeente gehad. Sy hart was
nie meer in die bediening nie.

Na sy bedanking is daar weer 'n beroep op M J Filmalter gedoen
om die gemeente in deeltydse hoedanigheid te help.

Reeds vroeg in 1969 is onderhandelinge met die Gereformeerde
Kerk van Wilgehof aangegaan om hul kerkgebou te koop.?® In Junie
1969 is die koop beklink.” Die gemeente het R25 000 plus rente vir
die gebou betaal, Oordrag moes binne 6 jaar geneem word.

Hierdie transaksie met die gepaardgaande veranderings wat deur
die gemeentelede self aangebring is, het 'n nuwe bedeling van same-
horigheid en toewyding in die gemeente ingelui. Dit, het ook groter
belangstelling van buite gaande gemaak.

Met die oog op die finansiering van die onderneming is pogings
onmiddelik aangewend om die eiendom, net buite die sentrale gebied
van die stad te verkoop. Dit was vir die gemeente 'n wonderlike dag
toe hulle, kort na die verstryking van die ses jaar periode, oordrag
kon neem. Vir die fasiliteite wat die gebou bied moet die totale koste
van R35 000 as minimaal gesien word.*

Nadat Filmalter die beroep aanvaar het, het die gemeente vir on-
geveer twee jaar 'n tydperk van onderlinge verdeeldheid ondervind.
Dit het tot 'n groot mate die groei van die werk belemmer, Hierdie
verdeeldheid is egter later deur middel van konfrontasie uit die weg
geruim.®! Met die harmonie herstel, kon daar op uitreiking na buite
gekonsentreer word.

Tydens hierdie deeltydse bediening van Filmalter wat tot 1972
geduur het, het die gemeente gegroei van 75 lede tot 109,

M J Filmalter 1973—1In Mei 1973 is Filmalter as voltydse leraar
van die gemeente beroep.’® Hy het reeds in Mei 1972 aansoek gedoen
om as studentleraar opgeneem te word.3 Hierdie aansoek is deur die
algemene vergadering goedgekeur en opdrag is aan die Seminarium-
raad gegee om 'n kursus vir hom voor te skryf.3

Op die huidige tydstip in die bediening van die gemeente word
spesiale aandag aan die kinders en jongmense gewy.%

Die gemeente het ook 'n uitsaaiprogram oor Trans World Radio
wat deur Filmalter behartig word.

In Junie 1976 het die gemeente 'n pastorie aangekoop.®”

Volgens die jongste gegewens het die gemeente 'n ledetal van 146
met 64 kinders in die Sondagskool.

HOOFSTUK 27

FEvander

Met die opening van die goudmyne te Evander, is 'n aantal van
Brakpan se lede daarheen verplaas en is deur F' J Coertze, leraar van
Brakpan, met besoek en die hou van dienste bedien. Die eerste diens
is op Saterdag 18 Maart 1962 deur hom gehou. Na afloop daarvan,
het agt lidmate besluit om in die Naam van die Here met 'n werkie
aldaar te begin. S Badenhorst en J van den Heever is onderskeidelik
as voorsitter en sekretaris/tesourier benoem.!

Die opkomste was aanvanklik baie swak. Daar is nietemin met die
werk voortgegaan; nuwe intrekkers wat Baptiste was, is opgespoor
en aangemoedig om die dienste by te woon, belangstelling het ge-
groei en weldra het S Badenhorst met die afrigting van 'n koor begin
en is daar ook met die hou van aenddienste begin.

Op 5 Augustus 1962 word Badenhorst ernstig siek as gevolg van
‘n hartaanval. Dit was 'n groot terugslag vir die werk in die sin dat
alle aktiwiteit feitlik gestaak is, Met die hulp van Seminarium-
studente tydens die daaropvolgende somervakansie, kon die werk
weer voortgesit word.?

Aan die begin van 1963 het sake so gevorder dat ’n selfstandige
gemeente in Mei met 17 lidmate gestig is.® Die ontwikkeling het tot
groot aansporing vir die ywer van die lede gelei, en 'n jeugvereni-
ging het ook kort daarna tot stand gekom.

Dienste is op verskillende plekke gehou: huise, 'n lesingkamer by
die Staatsmynskool, 'n klaskamer van 'n laerskool en ’n gerieflik-in-
gerigte motorhuis van F Fairman.

P J Raubenheimer (seun van J H G) 1956-1968. Die gemeente het
in 1964 vir P J Raubenheimer uitgencoi om as 'n studentleraar die
gemeente te bedien.

Hy het met werksaamhede feitlik onmiddelik begin en aan die
einde van 1965 is hy as eerste voltydse leraar van die gemeente
beroep.!

Teen hierdie tyd het die gemeente een van die klaskamers by die
hoérskool as aanbiddingsplek bekom.

Aan die begin van 1968 het hy die beroep na die Aucklandparkse
gemeente aanvaar.’

J P du Preez {1968-1972). Na 'n bediening van ongeveer drie jaar is
Raubenheimer in 1968 deur J P du Preez, wat pas tevore sy studies
aan die Seminarium voltooi het, as leraar opgevolg. Laasgenoemde
het hom veral vir die bou van 'n eie aanbiddingsplek, op 'n perseel
wat in die middel van die dorp verkry is, beywer.¢ Die gemeente het
die redelik ambisieuse onderneming eiehandig aangedurf en het hul
bes probeer om die kerk sonder enige skuld te voltooi. Gemeentelede
en belangstellendes het ywerig gehelp. Klippe en sement is byvoor-
beeld deur die myn geskenk; 'n belangstellende het sy vragmotor
kosteloos tot diens van die gemeente gestel. Hout en stene is ook as
geskenk ontvang, Du Preez het 'n reuse aandeel in die onderneming
gehad.”

J H G Raubenheimer (1973) Voordat die kerk voltooi is, het du
Preez 'n beroep na Port Elizabeth aanvaar?® Hierna is J H G
Raubenheimer van Kempton Park beroep. Hy het diens in
Desember 1972 aanvaar.® Die kerk is op 9 Junie 1973 ingewy. J Pdu
Preez was die geleentheidspreker.1® Aan die einde van dieselfde jaar
is Raubenheimer as uitbreidingsleraar vir die Rietfonteinse
gemeente, Pretoria aangewys.

S Raubenheimer (Seun van J H G) (1874-1977). Hy is aan die begin
van Januarie 1974 in die gemeente bevestig.!! Tydens sy bediening
was die gemeente aan wisselvallige omstandighede onderworpe.
Sake het aanvanklik goed verloop, die belangstelling van buite was
bemoedigend, maar finansiéle tekorte en onoordeelkundige reklame
vir buitegemeentelike fondse ten koste van gemeentelike inkomste
het die werk gestrem. Aan die begin van 1976 het Raubenheimer
hom nog in ’n verdere dilemma bevind toe 'n aantal gemeenteraads-
lede bedank het, weens die feit dat hulle geglo het dat hulle nie aan
die Nuwe Testamentiese vereiste voldoen het nie. Raubenheimer se
piétisme en pastorale idealisme het in 'n groot mate tot die krisis
bygedra. Sake is later egter weer tot 'n mate herstel.

Neo-pentekostalistiese oortuigings het hom genoop om die ge-
meente en die Kerk in Maart 1977 te bedank, !

J J Barnard 'n derdejaar student san die Seminarium, is in
Oktober 1977 uitgenooi om pastorale werksaamhede aan die begin
van 1978 te aanvaar.1¥

Die volgende statistiese gegewens verstrek 'n beeld van die lid-
maattal van die gemeente:

Jaartaal Lidmaattal
1968 57
1970 50
1973 30
1974 50
1975 67
1976 68 14

HOOFSTUK 28

Kempton Park

Ongeveer vier Baptistegesinne het hul reeds in Kempton Park
bevind toe die skrywer en sy gesin in Julie 1960 hul intrek hier
geneem het. Daar is dadelik met die hou van huisbhidure begin. Tot in
1963 het die Baptiste van Kempton Park na Primrose vir die by-
woning van Sondagdienste gegaan.

Die Baptiste van Kempton Park is op 13 November 1963 vir n
vergadering by die Seminarium byeengeroep. By die byeenkoms het
W J Venter, die leraar van Primrose die aanwesiges meegedeel dat
die gemeenteraad geen beginselbesware teen die afstigting van 'n
gemeente te Kempton Park gehad het nie. Die vergadering het egter
besluit om die nuwe poging te Kempton Park aan ’n proeftydperk
van ongeveer drie maande te onderwerp voordat daar finaal oor
afstigting besluit sou word. Die moontlikheid van samewerking tus-
sen die Seminarium en die gemeente, het hier sterk ter sprake
gekom. Die gedagte is gelug dat 'n persoon wat deeltyds as dosent
by die Seminarium en deeltyds as leraar in die gemeente, deur beide
instansies bekom kan word.

By dieselfde vergadering is J W Albertse, 'n student aan die Semi-
narium versoek om die Sendagdienste en die bidure tydens die
somervakansie waar te neem. Hy het die uitnodiging aanvaar.!

'n Komitee bestaande uit J Grové (tesourier), F van Vuuren
(sekretaris), Botha en Bosman is geldes om ‘‘alle sake” namens die
Baptiste te Kempton Park te reél.?

Dienste en bidure is gereeld in een van die klaskamers by die
Seminarium gehou. Omdat hierdie fasiliteite redelik ongerieflik was,
is daar naarstig na 'n behoorlike plek van aanbidding gesoek.?

By 'n gemeentevergadering wat in Desember 1963 gehou is, is
daar op die naam ‘‘Afrikaanse Baptistekerk—Kempton Park” vir
die toekomstige gemeente besluit.?

Met die oog op die toekomstige stigting van die gemeente is die
modelkonstitusie vir gemeentes van die Afrikaanse Baptiste Kerlk,
met geringe wysigings, vir aanname voor die vergadering gelé. Tot

tyd en wyl die gemeente as sulks afgestig sou word, sou die konsti-
tusie van die Primrose se gemeente van krag bly.5

Teen die tyd dat Albertse versoek is om die dienste tydens die
somervakansie waar te neem, is hy alreeds deur die Seminariumraad
en die Uitvoerende Komitee® oor sy oortuigings ten opsigte van die
Sabbat gekonfronteer, Omdat die saak nog nie op die spits gedryf
was nie, het hulle, ten spyte van sy standpunt, hom nie verhinder
om die dienste waar te neem nie. Sy standpunt en algemene gesind-
heid wat hy in die verband geopenbaar het,” het hom in direkte
konflik met die rektor van die Seminarium gebring. Dit het veel by-
gedra tot die versuring van persoonlike verhoudings. 'n Apologie®
en viteindelik die onvoorwaardelike bekentenis dat hy ten opsigte
van die Sabbat gedwaal het, sy verloéning daarvan en die aanvaar-
ding van die standpunt®soos in die Sabbat in Skriftuurperspektief
uiteengesit, asook sy publieke belydenis voor die studente!! in die
verband, het persoonlike verhoudings weer in die reine gestel.

Intussen was daar geen oorhaastigheid by die gemeente om af-
stigting af te dwing nie. Na die proeftydperk van drie maande is
daar besluit om ’'n takgemeenie van Primrose te word.!?

Albertse se standpunt ten opsigte van die Sabbat het daartoe by-
gedra dat daar op gemeentelike komitee- en Seminariumraadsvliak
baie ernstig oor samewerking besin is. Die moontlikheid dat 'n
leraar van die gemeente as dosent aan die Seminarium kon dien, en
dat beide instansies tot die koste hieraan verbonde, kon bydra, is
deeglik ondersoek. Die praktiese uitvoerbaarheid hiervan is as 'n
baie sterk moontlikheid gesien. Dit kon vir gemeente en Semina-
rium groot voordeel inhou.'® Met die oog hierop is A J Erasmus deur
die gemeente, in volle samewerking met die Seminariumraad!s
beroep. Hy het die beroep nie aangeneem nie.!¢

By dieselfde vergadering waarop die beroep na Erasmus uit-
gegaan het, is daar ook besluit dat die gemeente as sulks afgestig
sou word."” Twintig persone het die stigtersregister geteken.'® Die
skrywer is ondertussen aangestel om die nodige resling vir die
dienste te tref.!?

Nominasies met die ocog op die beroep van 'n leraar is weer aan-
gevra,

J W Albertse: Die Sabbatsepisode was nou iets van die verlede en
op 25 Junie 1964 is Albertse as studentleraar van die gemeente
beroep.” Op hierdie stadium was hy besig met sy derde jaar van
studies aan die Seminarium.?

n Behoorlike aanbiddingsplek was nog steeds 'n probleem. Op
hierdie stadium is verskillende moontlikhede vir die oplossing van
die probleem gesoek.?? Een hiervan was die versoek aan die Afri-
kaanse Baptiste Kerk, om ’'n deel van die Seminariumterrein vir die
doel aan te koop. Die aansoek het nie geslaag nie.?s Hierna is volmag
aan die kerkraad verleen om 'n standplaas of standplase vir die bou
van 'n kerk en ’'n pastorie aan te koop.?* In April 1965 is gerappor-
teer dat drie pragtige standplase in Commissionerstraat, regoor

Kreftskool, teen 'n bedrag van R4 200 aangekoop is. 'n Lening is
van die Permanente Bougenootskap verkry.?

Na die voltooiing van Albertse se studies is hy as die eerste vol-
tydse leraar van die gemeente beroep.2* Hy is op 22 Januarie 1966 as
voltydse leraar van die gemeente bevestig.?” Ondersteuning is van
die ‘““‘Home Missions vir die eerste jare van sy bediening verkry.

Sedert ongeveer die begin van Maart 1966 is die Barnardsaal by
die Kreftskool vir die hou van dienste, bidure en ander gemeentelike
verrigtinge verkry.® Slegs die sonskynhoekie vir kinders is nog by
die Seminarium gehou. Toe hierdie program aan die begin van 1965
van die Seminariumstudente oorgeneem is, is dit deur 'n gemiddeld
van ongeveer 40 kinders weekliks bygewoon. Daar is vir ongeveer 'n
jaar daarmee volhard totdat die belangstelling daarin so gekwyn
het dat die hou van die sonskynhoekie gestaak is.

Onder die bekwame leiding van die leraar het sake in die gemeente
spoedig sy roetine gang begin gaan. Gereelde gemeenteraads- en
gemeentevergaderings is gehou. 'n Maandblaadjie “Die Lig" het
onder die redakteurskap van die leraar verskyn, en daar was 'n rede-
like mate van belangstelling van buite by die dienste. Deur die jare
is talle nuwe lidmate tot die gemeente bygevoeg. Die volgende tabel
gee 'n aanduiding van die groei van die gemeente:

Jaar Lidmaat register Sondagskoolregister
196520 37 38
196630 38 47
1967x 40 50
196832 49 65
19693 58 54
19703 58 60

Ondertussen het die finansiéle sake van die gemeente so verbeter
dat daar aan 'n bouprogram begin dink is. Teen Junie 1969 is daar al
so ver gevorder dat die gemeente® besluit het dat 'n pastorie op een
van die standplase gebou moes word. Albertse het sy eie huis besit
en die gemeente het hom vir ‘n huis wat hulle andersins vir hom sou
moes huur, vergoed.* Hierdie pastorie is in Augustus 1970 betrek.*

Nadat die grond aangekoop is, is daar reeds met die oog op die bou
van 'n kerksaal beplan.®® Hierdie droom sou egter nie tydens die
bediening van Albertse verwesenlik word nie.

By 'n gemeenteraadsvergadering wat op 5 November 1970 gehou
is, is 'n bedankingsbrief van Albertse aan die aanwesiges voor-
gelees. Na “‘openhartige besprekings’ is Albterse versoek om 8y be-
skuldiging op band en op skrif vas te 18. Die gemeenteraad wou die
saak nie daar laat nie, en het 'n onderhoud met die Uitvoerende
Komitee aangevra.’®

Hierdie ontmoeting tussen die Uitvoerende Komitee en gemeente-
ragd het op 9 November 1970 plaasgevind.® Sommige van die
gemeenteraadslede kon net nie hulself bedwing om openlik hul on-
geduld en misnoé teencor die Uitvoerende Komitee en veral die
skrywer ten opsigte van die bedanking van Albertse te kenne te gee

nie. Albertse, op sy beurt het, in 'n lang toespraak die gebeure van
die afgelope agt jaar, wat hom in botsing met die skrywer en die Uit-
voerende Komitee gebring het, geskets. In antwoord hierop het die
skrywer daarop gewys dat sommige van die aantygings heeltemaal
buite perspektief gestel is, andere is sover terug as 1968 in persoon-
like gesprek in die reine gestel, ander het te doen gehad met die
onvermoé van die klaer om hom as student, en later as predikant
wat pas sy studies voltooi het, aan die reéls en reélings van die
Seminariumowerhede en die Uitvoerende Komitee of die Afrikaanse
Baptiste Kerk, te onderwerp. Hierdie het van hom ’n soort van
kontensieuse karakter in Baptistekringe gemaak en het daartoe
bygedra dat daar gebrek van vertroue en aanvaarding van hom by
talle ontwikkel het. Dit het ook moontlik daartoe gelei dat Albertse
self 'n toenemende mate van afsydigheid teenoor die ander geopen-
baar het.

Voor hierdie ontmoeting was daar ontevredenheid by 'n gedeelte
van die gemeente.* Sy beklemtoning van sonde ten koste van so
baie onderwerpe wat nie aangeraak is nie, is gekritiseer en die skry-
wer moes ook ander klagtes ten opsigte van Albertse aanhoor. Hy is
sterk hieroor vermaan. Hierna het die skrywer en sy gade hom gaan
besoek en in openhartige gesprek is sake uit die weg geruim.

In teenwoordigheid van die Uitvoerende Komitee en die lede van
die gemeenteraad het Albertse en die skrywer mekaar die hand van
vrede gereik.*? Hierna het Albertse sy bedanking as leraar van die
Afrikaanse Baptiste Kerk teruggetrek en homself beroepbaar
gestel.¥? In 'n emosiebelaaide brief het hy weer as leraar van die
Afrikaanse Baptistekerk op 15 Januarie 1970, bedank.#

J H G Raubenheimer, 1971-1972. Al die gebeure het daartoe by-
gedra dat die verhoudings tussen die gemeenteraad en die skrywer
vertroebel was. In 'n “‘openhartige bespreking’’ is hierdie ver-
houding in Maart 1971 in die reine gestel, en is “onderlinge same-
werking tot voordeel van die gemeente, Seminarium en die Kerk . . .
weereens bevestig.’’4s

Nadat J H G Raubenheimer vir 'n tweede keer*® beroep is, het hy
die beroep aangeneem, en is hy op 17 Julie 1971 in die gemeente ver-
welkom.

Ten spyte van enkele bedankings van lede, wat voor en na die
koms van Raubenheimer ingehandig is, het dit aanvanklik voor-
spoedig met sy bediening verloop. Mettertyd is verhoudinge weer
vertroebel. Op die oog af wil dit voorkom asof dit wat die krisis ver-
oorsaak en uiteindelik tot die bedanking van die sekretaris en die
sondagskoolsuperintendent gelei het,® eintlik op onbenullighede
neerkom. Dit het gegaan om ‘“die toenemende wysigings van
bepaalde gebruike” wat deel van die gemeentelike leefwyse gevorm
het.** Die opneem van kollektes in die banke, die gebruik van open-
bare getuienis van 'n doopskandidaat’®® die verandering van die
buiteblad van die gemeentelike maandblad, “Die Lig’’, die saak van
die gesamentlike opening van Sondagskool en Bybelklas, en die

plasing van traktaatjies®! van die vorige leraar op die tafel in die in-
gangsportaal van die saal, het in knelpunte ontwikkel. Vir sommige
was hierdie veranderinge steurend en faktore wat daartoe bygedra
het dat Kempton Park, wat as 'n ‘“unieke gemeente’ beskou is, in 'n
“gewone gemeente”, ontaard het.5? Baie het die veranderinge met
gelatenheid aanvaar, terwyl 'n hele aantal dit verwelkom het. Die
polarisering van gemeenteraadslede en gemeentelede, die onaan-
gename binnegevegte in die gemeenteraad, ongegronde kritiek van
lede®® het Raubenheimber onder groot spanning geplaas. Tog het hy
probeer om die gemeente na die beste van sy vermoé te dien.

Ten spyte van ernstige pogings in die rigting is 'n plek van aan-
bidding ook nie tydens die kort bestek van sy bediening opgerig nie,

Op 7 Oktober 1972 het hy die gemeenteraad meegedeel dat hy 'n
beroep na Evander aanvaar het en dat hy sy bediening aan die einde
van November sou afsluit. Die feit dat ongeveer 140 persone sy af-
skeid bygewoon het, is 'n aanduiding van die aansien wat hy van die
lede van die gemeente en talle buitestaanders geniet het.

I H du P van der Walt 1975-1975. Tydens 'n spesiale gemeentever-
gadering wat op 9 November 19725 gehou is, is I H du P van der
Walt, wat so pas sy studies aan die Seminarium voltooi het, as leraar
beroep. Hy het dit aanvaar® en is aan die begin van Januarie wer-
welkom.

Van der Walt het op 'n tydstip in die gemeente gekom waarin die
bou van 'n eie aanbiddingsplek druk bespreek is.55 Dit was asof hier-
die projek 'n nuwe gees van eenheid en entoesiasme in die gemeente
teweeggebring het. Gemeentelike aktiwiteite was spoedig in die
hoogste versnelling; dit het met feitlik al die vertakkinge van die
werksaamhede goed gegaan. Met die juniorj eug het dit op 'n tydstip
so goed gegaan dat vervoerprobleme opgeduik het.’” Om hierdie
probleem die hoof te bied is besluit om vir een maand 'n proef-
neming te maak en om 'n munisipale bus teen R52 vir die maand te
huur.5®Hierdie proefneming is later na drie maande verleng.5® Vol-
gens 'n verslag aan die kerkraad in Maart 1974 het 55 kinders van
die bus gebruik gemaak terwyl 'n gemiddelde van 55 die verrigtinge
van die juniorjeug bygewoon het.%Gebrek aan die nodige hulp en 'n
onverwagte afname in belangstelling het daartoe gelei dat die
busreélings in April gekanselleer is. Dit het tot groot ontevreden-
heid by die gemeenteraadslid wat vir die juniorjeug verantwoorde-
ik was, gelei. Die hele situasie, saam met bykomstige irritasies,
soos persoonlike botsings, teologiese verskille, het groot onmin by
enkele huisgesinne gewek. Die gevolg was die bedanking van som-
mige leiers uit sleutelposte,s! en later die bedanking van sommige as
lede van die gemeente.521974 Was dus nie sonder sy probleme nie.
Hierdie het die feit dat 1974 as Evanglisasiejaar in die gemeente
beskou is, tot 'n groot mate oorheers. Daar was nie werklik van
evangelisasie sprake nie. In 1975 was alle o0& op die bou van die kerk-
kompleks gerig. Planne is reeds in 1974 goedgekeur en in Maat 1975
is aangekondig dat 'n boulening van R80 000 van die United Bouge-

nootskap bekom is. Die socoisteekseremonie is vir 12 April 1975
gereél,®® die hoeksteenlegging het op 13 September 1975 plaas-
gevind®® en die inwydingsplegtigheid het op 31 Januarie 1976 onder
blyke van groot belangstelling plaasgevind. Die eerste reeks van
spesiale dienste in die kerk is tydens die eerste week van Maart 1976
deur W J Venter gehou.t” Alles in ag geneem was hierdie 'n ge-
slaagde reeks.%®

Saam met die nuwe kerk het groter finansiéle verantwoordelik-
hede gekom. Dit sou vir die gemeente noodsaaklik wees om hulle in-
komste met bykans 50% te verhoog om alle verantwoordelikhede na
te kom. Die halfjaarlikse finansiéle verslag was baie bemoedigend.
Daar was wel 'n tekort, maar die kerkraad het reeds planne beraam
om te trag om die finansiéle bronne van die gemeente op optimale
wyse te benut. Daar word op die genadige voorsieninge van die Here
staat gemaak.

Vergelykenderwyse het die bywoningsyfer by die dienste aan-
merklik gestyg. Dit is duidelik uit die volgende tabelle.®®

Eerste Kwartaal 1976 Eerste Kwartaal 1975
Oggend 85 68
Aand 78 45
Tweede Kwartaal Tweede Kwartaal
Oggend 73 53
Aand 58 30

Tydens die eerste 6 maande van 1976 is 12 persone gedoop, en 23
nuwe lidmate is verwelkom.™

W J Venter (1976-1977). Nadat I H du P van der Walt in Oktober
1976 na Pretoria verhuis het, het W J Venter, die algemene sekre-
taris, die verantwoordelikheid van die bediening in die gemeente
aanvaar. Hiervoor is die toestemming van die Uitvoerende Komitee
verkry.”

Na die onderhoud wat die Uitvoerende Komitee met F J Pelser
gehad het is die gemeente genader om Pelser vir 'n tydperk van 6
maande uit te nooi om die bediening waar te neem. Die Afrikaanse
Baptiste Kerk sou die finansiering hiervan waarneem.” Hy het in
Oktober 1977 sy intrek geneem en die gemeente as leraar bedien.

2568



HOOFSTUK 29
Parys

Die gedagte van 'n Afrikaanse Baptistewerk in Parys het in 1959
in die Uitvoerende Komitee ter prake gekom.! Die Engelse Baptiste-
kerk wat reeds sedert 19372 bestaan het, het weinig tekens van groei
getoon. In die lig van die feit dat Parys se gemeenskap hoofsaaklik
Afrikaanssprekend is, is dit te verstaan.

'n Reeks dienste wat aan die einde van Januarie 1961 deur W J
Venter, die algemene sekretaris, in Parys gehou is, was geseénd en
die belangstelling van die Afrikaanssprekendes se kant was be-
moedigend.® Venter was van mening dat die gebied Vanderbijlpark,
Sasolburg, Potchefstroom en Parys deur 'n leraar—verkieslik 'n
tweetalige leraar—bedien kon word.* In Maart 1961 het die
gemeente van Parys 'n ernstige versoek tot die Afrikaanse Baptiste
Kerk gerig om iemand vir die werk aldaar te probeer vind. So 'n per-
soon sou een diens op 'n Sondag in Engels moes hou, terwyl die
ander verrigtinge in Afrikaans kon wees. Hierdie versoek is deur die
algemene vergadering aanvaar en die Uitvoerende Komitee is op-
drag gegee om aandag aan die saak te skenk.’ Reélings is onmidde-
lik getref om van die studente van die Seminarium daarheen te
stuur. Die lot het op M J Griesel geval omdat hy preekondervinding
gehad het en tweetalig was. Hy het tot die einde van 1961 die
gemeente naweke bedien.®

In 1962 het die gemeente die dienste van die uitgetrede Engels-
sprekende leraar A B Jack verkry. Hierdie wending het vir 'n tydjie
die tweetaligheidsopset in die gemeente belemmer.’

In Junie 1963 het die algemene sekretaris 'n brief van die Parys se
gemeente ontvang waarin hulle hul voorneme om by die Afrikaanse
Baptiste Kerk aan te sluit, gelug het.® Na goedkeuring van hul kon-
stitusie is toestemming tot opname verleen. Daar was egter ook 'n
voorwaarde hieraan verbonde: 'n klousule wat hulle identifikasie
met die Afrikaanse Baptiste Kerk en aanvaarding van die konsti-
tusie van die Kerk, met die onderneming om “’n proporsionele by-
drae tot die tiende van tiende-kas” te lewer, moes bygevoeg word.?

Intussen het die gemeente ene Sahling uitgenooi om hul leraar te
wees en op versoek van die Baptiste-Unie is eerstejaarkursus aan
hom voorgeskryf."? Tydens sy bediening is daar nie veel van die
Parys se gemeente verneem nie, en is geen verteenwoordigers na die
algemene vergaderings van die Afrikaanse Baptiste Kerk gestuur
nie.!t

Wessels J Venter, leraar van Welkom en neef van die algemene
sekretaris, het teen die einde van 1965 'n beroep na Parys aan-
geneem. By die algemene vergadering van 1966 het hy die gemeente
verteenwoordig.!? Aangesien hy ook op die Uitvoerende Komitee
gedien het, is nou kontak met die gemeente van Parys gehandhaaf.!?
Dit moet ock genoem word dat hy met die algemene vergadering
van Februarie 1964 as assistent-sekretaris gekies is.'* Die feit dat 'n
nouer verbintenis met die gemeente gehandhaaf is, spreek onteen-
seglik duidelik uit die finansiéle bydraes wat van die gemeente ont-
vang is.'”

Venter se gemeentelike verpligtinge het die Vaaldriehoek
—Sasolburg, Vereeniging en Vanderbijlpark—ingesluit. Met die tot-
standkoming van 'n selfstandige gemeente in hierdie industriéle
gebied, is die ledetal van Parys se gemeente baie uitgedun.'® Hy het
in 1968 weer na Welkom verhuis, 'n vennoot in "n besigheid geword
en as sekretaris van die uitbreidingsfonds gedien,!”

Hierna is Parys vir 'n tyd lank deur 'n student bedien.'® Later is
L F Lourens, leraar van Sasolburg versoek om daar behulpsaam te
wees. In 1970 het hy egter te kenne gegee dat hy nie langer met die
werk sou kon voortgaan nie.!” Daarna het 'n lekeprediker van
Auckland Park, P W van Heerden, weekliks die dienste in Parys
gaan hou en die nodige huisbesoek gedoen en sielsorg behartig.?
Met hierdie reéling het dit so voorsproedig gegaan dat die gemeente
begerig was dat van Heerden na Parys moes verhuis terwyl hy nog
in die polisiediens bly en dat hy op deeltydse basis die werk moet
doen.?! Teen hierdie tyd is hy reeds as eksterne student aan die
Seminarium opgeneem. Later het hy die beroep na die gemeente
Johannesburg-Suid aanvaar.

P J Visser, 'n eertydse sendeling in die Kongo, en Baptisteleraar
te Welkom (Engels) en St Helena, is in 1974 na Parys beroep.”? Hy
het by herhaling die versekering gegee dat hy graag met die Afri-
kaanse gemeentes wil saamwerk, maar was blykbaar nog nie in
staat om enige van die algemene vergadering, ten spyte van uit-
nodigings, by te woon nie.

Die werk te Parys is vir die afgelope jare n moeilike proposisie.
Sommige van die enkele Engelse bejaarde dames wil hul identiteit
en die reg om in Engels bedien te word, behou. Hierdie feit belem-
mer enige poging om die corwegende Afrikaanse populasie effektief
te bereik.

HOOFSTUK 36

Suid-Rand

'n Vereniging van Johannesburg-Suid
en Alberton

Hierdie gemeente het sy ontstaan te danke aan 'n vereniging van
die gemeentes van Alberton en Johannesburg-Suid, wat op hulle
beurt, uit die gemeente van Primrose afgestig is.

Johannesburg-Suid

Tydens die agtereenvolgende bedienings van die twee broers D J
en JHG Raubenheimer, te Primrose, is besoeke en dienste te Turf-
fontein gehou. In Oktober 1954 is die skrywer uitgenooi om reeks
evangeliedienste te hou. Die spesifieke doel hiervan was om vas te
stel of 'n Afrikaanse Baptistegetuienis nie met mening in die suide-
like voorstede van Johannesburg aangedurf kon word nie.

Dit was egter eers tydens die bediening van W J Venter te Prim-
rose, dat die werksaamhede alhier momentum verkry het.

Op 24 Junie 1960 word 'n intensiewe besoekprogram deur Venter
en die gemeente, met die hulp van FJ Coertze, student aan die Bap-
tistekollege te Johannesburg, in die omgewing geloods.! Dit het
gelei tot die stigting van 'n Sondagskool, die hou van weeklikse
bidure, en vanaf 14 Augustus 1960 die hou van gereelde dienste. Die
eerste doopdiens is 'n week later, 21 Augustus 1960, gehou. Hierna
is die saaltjie van die SDA Kerk in Turffontein, vir die hou van
dienste verkry.? Coertze is deur Primrose gencoi om die werksaam-
hede in Turffontein te behartig. Hy het hiermee volhard tot aan die
einde van 1961 toe hy studies aan die Kollege voltooi en 'n beroep na
die Oosrandse gemeente, Brakpan, aanvaar het. Op daardie stadium
het die gemeenskap uit 21 lidmate bestaan terwyl daar 24 kinders in
die Sondagskool was,?

Hierna het die Seminariumstudente agtereenvolgens in die per-
sone van J W S Odendaal en PJ Kurger, voorsien om die gemeen-
skap met hul werksaamhede behulpsaam te wees.

In 1965 het die gemeenskap besluit om 'n onafhanklike gemeente,
by name die Baptistegemeente van Booysens te konstitueer,! en om
die moedergemeente, Primrose, dienooreenkomstig in te lig.? L F
Lourens, wat student aan die Seminarium was, is as studentleraar
van die nuwe gemeente beroep.® Na die voltooiing van sy studies, is
hy deur PJ Vermeulen as studentleraar opgevelg. Vermeulen is na
die voltooiing van sy studies as die eerste voltydse leraar van die
gemeente beroep. Tydens sy bediening is twee standplase te
Glenanda, vir die oprigting van 'n pastorie en 'n kerk aangekoop.’
Voordat die eiendom op die wyse benut is, het die gemeente besluit
om 'n kerkgebou te Nelsonweg, Wes-Turffontein, aan te koop.? Na
die nodige opknappingswerk, is dit op 10 Maart 1974 aan die Here
toegewy.

Intussen het die gemeente sy naam na Johannesburg-Suid ver-
ander. Studentleraar P W van Heerden het Vermeulen op 6/2/1972
as leraar van die gemeente opgevolg.

In 1975 het ernstige samesprekinge onder leiding van W J Venter
tussen die gemeente van Johannesburg-Suid en Alberton met die
oog op samesmelting, plaasgevind. 'n Ooreenkoms is op 10 Augus-
tus 1975 tussen die twee gemeentes bereik,?

P W van Heerden is as leraar van die nuwe gemeente beroep.l®° Hy
het diens op 1 November 1975 aanvaar.

Kort hierna is 'n gemeentevergadering gereél. By die geleentheid
was daar nie 'n kworum nie, Die gemeenteraad was nou baie gretig
om die werklike stand van die ledetal te bepaal. Sommige persone
wie se name op die lederol verskyn het, kon nie opgespoor word nie
en dit was 'n bekende feit dat 'n aantal nie meer belang gestel het
nie. Gemeentelede is hierna versoek om die gemeenteraad nie later
nie as die begin van Januarie 1976 skriftelik in kennis te stel of hulle
nog in die gemeente belangstel. Hierop het slegs een persoon
gereageer. Die geleentheid om belangstelling te verklaar is by die ge-
meenteraadsvergadering na die einde van Februarie verleng.!! By 'n
gemeentevergadering wat op 22 Mei 1976 gehou is, het die gemeente
die aanbeveling van die gemeenteraad aangeneem om die mense wat
nie meer belang gestel het nie van die lederol te verwyder. Die
gevolg was dat daar toe slegs 'n totaal van 54 lede oorgebly het.!2
Nadat die gemeente besluit het om 'n kerk op die standplaas te
Glenanda op te rig!® het nog enkele lede bedank, Aan die einde van
1976 het die ledetal na 47 gedaal.’*

Intussen is die kerkgebou te Wes-Turffontein aan die Sjinese Bap-
tistekerk van Johannesburg verkoop.!” Hierdie stap is wenslik geag
vanweé die feit dat die ligging daarvan nie in die beste belang van
die gemeente was nie en ook omdat vertoé om toestemming tot die
oprigting van sondagskoolklaskamers tevergeefs tot die munisipale
owerhede gerig is. Daar was net nie genoegsame ruimte daarvoor
nie.

Die nuwe gemeente het aanvanklik dienste in die saal van die laer-
skool, Suid-Rand, gehou.'® Sedert September 1976 word van die
fasiliteite van die Engelse Baptistekerk te Rosettenville gebruik ge-
maak.!” Planne vir die oprigting van 'n kerk op die perseel in
Glenanda is reeds by die Johannesburg se stadsraad vir goed-
keuring ingehandig. Die gemeente hoop om binnekort met die bou
hiervan te begin. Die perseel van Alberton word behou met die cog
op die uiteindelike hervesting van die Albertonse gemeente.

Volgens P W van Heerden het die vereniging tussen die twee
gemeentes sy voordele ingehou. Vir die lede van Johannesburg-Suid
het dit die uitdaging van verbreide verantwoordelikhede van same-
werking en van groter groei-potensiaal ingehou. Vir die gemeente
van Alberton het dit die geleentheid gebied om 'n nuwe begin te
maak en om die verlede met sy probleme te vergeet. Enkele lede van
Alberton het reg van die begin van samesprekinge ten opsigte van
vereniging, hulle onttrek. Ander het later dieselfde voorbeeld ge-
volg.

In April 1977 het Van Heerden die uitnodiging van die Rietfon-
teinse gemeente {Pretoria) aanvaar om as uitbreidingsleraar die
werksaamhede op Pietersburg te behartig.

M Slabbert van Randburg is in Mei 1977 as leraar beroep.!® Hy het
die beroep aangeneem en arbei aldaar sedert die begin van Julie
19717.

HOOFSTUK 31
Alberton:

In Maart 1973 het die algemene sekretaris die volgende ten op-
sigte van Alberton gerapporteer:

“Dit is duidelik dat daar 'n nuwe bedeling aangebreek het
vir hierdie werk . . . Invloedryke Baptiste (het) in die ge-
bied ingetrek en hulie stel belang in die vestiging van 'n
gemeente alhier. Mnr B Bothat is gevra om met die werk
behulpsaam te wees.”

“Die dienste word baie goed bygewoon en die toekoms
lyk rooskleurig.”

‘““Onderhandelings is tans aan die gang vir die aankoop
van twee standplase. Hierdie aankoop geniet die steun
van Primrose se Gemeente.”’

Op 24 Maart 1973 het die Baptiste te Alberton “besluit om aan-
soek te doen vir afstigting in 'n selfstandige gemeente. Hier is tans
35 lede wat hulle by die gemeente wil skaar’.* Die algemene ver-
gadering het op 5 Februarie 1974 goedkeuring hieraan verleen.t

In April 1973 is toestemming aan die gemeente verleen om 'n
standplaas, met die oog op die bou van ’n plek van aanbidding teen
R9 000 aan te koop.

Botha se bediening moes weens persoonlike probleme gestaak
word. Alhoewel sy bedanking veel tot die vertraging van die werk
bygedra het, was die gemeente nie moedeloos nie, en het hulle be-
sluit om spoedig weer te beroep.”

J P Nel, leraar van Bethel-Boven se gemeente, is teen die einde
van 1974 beroep en hy het in Januarie 1975 diens aanvaar. Hy is ook
deur die Seminariumraad genader om die Seminarium met die gee
van lesings behulpsaam te wees.? Nel was terselfdertyd besig met
honeursstudies aan Unisa. Die driedubbele las van werksaamhede
het hom spoedig gedwing om prioriteit te bepaal. Sy hart was in die
studies en hy het homself tot 'n doserende bediening aan die Semi-

narium geroepe gevoel. Hy het daarom slegs na enkele maande van
bediening die gemeente ingelig dat sy bediening te Alberton teen die
einde van die jaar beéindig sou word.

Kort na hierdie aankondiging is die Uitvoerende Komitee in
kennis gestel dat die gemeentes van Alberton en die van
Johannesburg-Suid samesmelting oorweeg.?

Onder die leiding van W J Venter, die algemene sekretaris, het die
leraars en die gemeenteraadslede van die twee gemeentes 'n ooreen-
koms van vereniging opgetrek. Dit het onder andere die volgende
behels:!°

1. Die nuwe gemeente sou bekend staan as die Suid-Randse Bap-
tistekerk, (1)

2. Die konstitusie van die Johannesburg-Suid se gemeente sou as
sulks deur die nuwe gemeente aanvaar word. (2)

3. Die sondagskoolsuperintendente en die gemeenteraadslede sou
as sulks aanbly totdat die verkiesing vir die nodige vakatures aan
die einde van die jaar sou geskied. (3, 9)

4. Die eiendomme van die gemeentes sou tot die beste voordeel
verkoop word en geskikte eiendom aangekoop word. (4)

5. Beide leraars sou nog vir drie maande aanbly. Daarna sou albei
bedank sodat 'n leraar beroep kon word. (7)

Hierdie beplanning is deurgevoer.

HOOFSTUK 32
Vaaldriehoek

Reeds tydens die bediening van D J Raubenheimer te Primrose, is
besoeke gedoen en dienste in die Vaaldrichoekse gebied gehou. Huis-
dienste is sporadies deur J H G Raubenheimer, wat sy broer in Prim-
rose opgevolg het sedert die vroeé vyftigerjare in Vanderbijlpark
gehou. Pogings om die werk op 'n vaste grondslag te plaas, het
telkens mislulk,

In 1964 het S van Niekerk, 'n finalejaarstudent aan die Semina-
rium, gereeld Sondagdienste in Sasolburg gehou.! Sedert die einde
van 1965 het W J Venter wat toe 'n beroep na Parys aangeneem het,
die verantwoordelikheid van die bearbeiding van die streek ook aan-
vaar en is dienste gereeld in die Saffassaal te Sasolburg gehou.

In September 1967 word 'n takgemeente bestaande uit lede woon-
agtig te Vereeniging, Vanderbijlpark en Sasolburg, en met die aan-
vaarding van die Afrikaanse Baptiste Kerk se konsepkonstitusie vir
gemeentes, gestig. By dieselfde vergadering is L F Lourens beroep
om die werk vanaf 30 November 1967 te behartig.? 'n Komitee is
gekies om die finansiéle omstandighede noukeurig dop te hou, voor-
dat die besluit om ’'n leraar te beroep, gefinaliseer word. Intussen
het Lourens in die werksaamhede aldaar betrokke geraak en op 'n
gemeentevergadering, wat op 19 November 1967 gehou is, word die
vorige besluit om L F Lourens te beroep, bekragtig.? Hy is op 7
Januarie 1968 bevestig. In Mei het die lede eenparig besluit om tot
die stigting van 'n outonome gemeente oor te gaan. Die nodige
reélings vir die fungering van so 'n gemeente is getref, 'n kerkraad
met ampsdraers is verkies en daar is besluit om aansoek om lid-
maatskap by beide die Afrikaanse Baptiste Kerk en by die Baptiste-
Unie te doen.*

Aanvanklik is dienste en Sondagskool in Vereeniging, Vanderbijl-
park en Sasolburg gehou. As gevolg van swak ondersteuning moes
sekere aktiwiteite later gestaak word.

In Julie 1970 is die saal van die Totiusskool bekom en is daar weer
met die hou van dienste in Vanderbijlpark 'n aanvang geneem. Hier-

na het die Sondagskool bemoedigende tekens van groei begin tocn.
Die gemeentelike werk wou egter nie op dreef kom nie.®

Lourens het op 31 Julie 1973 sy bediening hier beéindig, aangesien
hy leraar van die Qosrandse gemeente van Brakpan geword het.

Op 7 April 1974 is student C Lehmkiihl versoek om die gemeente
behulpsaam te wees.” Kort na sy aanvaarding van diens het die lede
van Vanderbijlpark sterk vertoé om selfstandigwording tot die
gemeenteraad, gerig. By 'n gemeentevergadering is daar op 'n fede-
rasie met die drie wyke—Sasolburg, Vanderbijlpark en Vereeniging,
besluit. Elk van die gemeenskappe in die drie wyke sou hul eie
komitees kies wat interne sake sou behartig en die komitees sou van
tyd tot tyd met die oog op die werk in die geheel, vir konsultasie,
byeenkom.

HOOFSTUK 33

Kroonstad

Voordat die gemeente selfstandigwording! van die gemeente te
Welkom in September 1969 verkry het, het J J Jordaan, die leraar
van Welkom vir 'n tydperk gereeld Sondagmiddae om 17h00 in die
Engelse Baptistekerk, dienste gehou. Later is twee dienste per Son-
dag, met behulp van die diakens, te wete Herbst, de Wet en Kruger,
asook met behulp van studente van die Seminarium, gehou.

Steyn Raubenheimer 1969-1971. Met die stigtingsvergadering is
Steyn Raubenheimer, student aan die Seminarium, as die eerste
leraar beroep. Hy het die beroep aanvaar. Met die afstiging het die
nuwe gemeente ook 'n groot geskenk gekry in die vorm van 'n motor
en 'n nagmaalstel van W J Venter en sy gade, lede van Welkom. Op
daardie stadium het slegs 13 lede aan die gemeente behoort.?

'n Aanbiddingsplek was van die begin af 'n probleem. Die muni-
sipaliteit is dan ook dadelik, met die oog op die aankoop van 'n
standplaas, genader. Omdat daar nie so iets beskikbaar was nie,
moes die munisipaliteit die aansoek van die hand wys.

Die leraar het hom met groot entoesiasme san die werk gewy. 'n
Boufonds is gestig* en mettertyd is 'n hele aantal nuwe lede tot die
geledere van die gemeente bygevoeg. In Julie 1971 het die ledetal
reeds op 46 gestaan.® Teen hierdie tyd is 'n begin gemaak met
gereelde maandelikse dienste te Varkenspan, Lindley. 'n Maandelik-
se gemeenteblad ‘“Die Kroon het ook nou gereeld verskyn.®

Op 20 September 1971 het Raubenheimer sy afskeidsbhoodskap
gegee aangesien hy 'n beroep na Krugersdorp aanvaar het.

Net voor sy vertrek is 'n pastorie teen R13 000 vir die gemeente
aangekoop.’

S J van Niekerk 1972-1974. S J van Niekerk van Port Elizabeth is
in September 1971 beroep.? Hy het in Januarie 1972 diens aanvaar.
Tydens sy bediening is uitbreidingspogings in Bethlehem,® Botha-
ville en Viljoenskroon gedoen. Die voorreg om besoeke te bring en
dienste in die Spoorweg se manskoshuis te hou, is ook aan hom
verleen.

Van Niekerk het in Februarie 1974 sy bediening te Kroonstad
beéindig en na Louis Trichardt verhuis.

J J van der Hoven 1974—1In Maart 1974 is J J van der Hoven, as
student van die Seminarium versoek om die gemeente met 'n na-
weekbediening behulpsaam te wees.!® As gevolg van bedankings en
verhuising het die ledetal op hierdie stadium na 24 gedaal. Hy het
geseénde werk verrig, die ledetal het aangegroei na 28 en die dienste
word in die algemeen baie goed bygewoon.!! Hy het die beroep na die
gemeente vir voltydse diens vanaf Januarie 1977 aanvaar.!2

Die gemeente het in Januarie 1974 'n standplaas van die muni-
sipaliteit aangekoop,!® en hoop om nog in die nabye toekoms met die
oprigting van 'n eie aanbiddingsplek 'n aanvang te neem.

HOOFSTUK 34

Benoni

In die Engelse Baptistegemeente te Northmead, Benoni, was 'n
paar Afrikaanssprekende lede wat groot belangstelling in die daar-
stelling van 'n Afrikaanse gemeente getoon het. As gevolg hiervan
het E Bolton, die leraar, die skrywer in 1966 genader met die oog
daarop dat die Seminarium die verantwoordelikheid van die begin
van so ‘n werk moet aanvaar. Hierdie uitnodiging is as 'n groot uit-
daging aanvaar en reélings is onmiddelik getref om 'n nuwe Bap-
tistegemeenskap in Benoni te stig en om van studente se dienste
gebuik te maak.! Hierdie reélings is vir 'n tydiank gevolg en dienste
is in die “Farrarmere Christian Church"’ gehou,?

In 1969 moes die nuwe werk besin cor die toekoms. Daar was die
moontlikheid geopper dat lede by Kempton Parkse gemeente kon
inskakel en deur die leraar van die gemeente bearbei kon word.
Hierdie moontlikheid is deur die gemeente verwerp en W Pieters,
wat so pas sy studies aan die Seminarium voltooi het, is versoek om
die gemeenskap as hul eerste leraar te bedien.?

In Junie 1969 is besluit dat die gemeenskap tot die stigting van 'n
selfstandige gemeente sal oorgaan. Die modelkonstitusie vir die
gemeentes, is sonder verandering as konstitusie vir die nuwe
gemeente aanvaar.® Die nodige ampsdraers is op 7 September 1969
gekies,° en die offisiéle stigtingsplegtigheid het kort hierna
plaasgevind.®

W Pieters was ongelukkig slegs vir 'n kort tydjie bevootreg om
die gemeente te bedien. Hy het in 1969 ernstig siek geword en op 30
September 1970 is hy oorlede’

Reeds in 1970 het J G Gittins, 'n student aan die Seminarium die
gemeente bedien. Teen hierdie tyd het die gemeente in die Sewen-
daagse Adventistekerk in Northmead vir aanbidding bymekaar
gekom. Gittins het die gemeente tot die einde van November 1971
bedien. In hierdie tyd het die gemeente 'n bemoedigende groei
getoon. Tydens die laaste diens wat Gittins daar gehou het, het meer
as sewentig persone die diens bygewoon. By die geleentheid is sewe
persone gedoop.

Vanaf die begin van Desember 1971 het P Hains, 'n student van die
Seminarium die bediening te Benoni behartig.® Hy het hom met
groot toewyding tot die taak gewend en het gereeld die gemeente-
raad ten opsigte van sy bediening en besoeke deur middel van 'n
leraarsverslag ingelig. Hierdie verslae het aan die lig gebring dat
Hains se bediening met seén en met 'n bemoedigende mate van groei
in die gemeente gepaard gegaan het.? So bv. toon die bywoningsyfer
by die oggenddienste oor die tydperk van Desember 1971 to
Februarie 1973 'n groei van 19 tot 44; die aanddienste oor dieselfde
tydperk het gegroei van 15 na 34 en die bidure van 11 na 24.'° Hains
het aan die begin van April 1973 na Richardsbaai verhuis waar hy
die Engelse Baptistegemeente gaan bedien het.

John Bowmer van Cradock is op 4 Maart 1973 eenparig deur die
gemeente beroep,!! en hy het in Julie 1973 diens aanvaar.!? Tydens
sy bediening het die gemeente na die Presbiteriaanse kerk in
Northmead vir aanbiddingsdoeleindes verhuis.’® In Mei 1974 het die
gemeente besluit om 'n pastorie in Northmead vir die gemeente teen
R19 000 te koop.!* Intussen is ook pogings aangewend om eiendom
vir 'n eie aanbiddingsplek te bekom. Dit is uiteindelik vermag toe 'n
stuk grond wat aan die Baptiste-Unie, in Rhynfield behoort het, aan
die Afrikaanse Baptiste Kerk vir die gemeente te Benoni, teen 'n
bedrag van R5 600 verkoop is.’

Teen die einde van 1974 en in 1975 het die gemeente moeilike tye
beleef. Daar was 'n tyd dat agterdog en misverstand tot die
bedanking van een van die gemeenteraadslede, gelei het. Hierdie
saak is weer in die reine gestel.'® Spoedig hierna, egter, het dieselfde
gesin weer as lede bedank en is hul bedanking aanvaar.!”

Op hierdie stadium is die dienste goed bygewoon. By 'n spesiale
besoekersaand wat tydens Oktober gehou is was 134 siele teenwoor-
dig. 'n Soortgelyke byeenkoms in November is deur ongeveer 90
mense bygewoon.'*

Tydens 1975 het die gemeente homself in krisistye bevind. Sterk
partyskap, blykbaar as gevolg van die bedanking van bostaande
gesin, het ontstaan. Tydens die jaar het nog 'n verdere vier of vyf
huisgesinne, of as lidmate bedank, of hul van die gemeente onttrek.
Dit het twee gemeenteraadslede en die sondagskoolsuperintendente
ingesluit.

Hierdie omstandighede het ook sy finansiéle krisisse meege-
bring.20

Ten spyte van die gebeure is vertroue in die gemeente weer
mettertyd opgebou, is daar weer belangstelling van buitestanders
geopenbaar, en het die bywoning by die dienste weer toegeneem. Die
gemeente was ook in staat om hul finansiéle verpligtinge na te kom.

J Bowmer het in September 1976 die pastorale verantwoordelik-
hede van die Congella, Durbanse gemeente aanvaar. Hy is in
November 1976 deur L Erasmus van Vanderbijlpark opgevolg.

HOOFSTUK 35
Krugersdorp

Volgens die notule van die Uitvoerende Komitee van die
Afrikaanse Baptiste Kerk, het lede van die komitee wat die Paas-
naweekkonferensie in 1969 te Cornelia bygewoon het, die saak van
die plasing van J H G Rubenheimer, wat destyds as 'n sending-
werker vir Toronto Motors te Welkom diens gedoen het, bespreck.
Daar is eenparing besluit om hom te Krugersdorp te plaas, met die
opdrag om daar 'n werk te begin. Hierdie was 'n tuissendingpoging
wat deur die Uitvoerende Komitee geloods is. Vir sy huisvesting
aldaar is 'n woning teen die bedrag van R11 375 vir die Kerk aan-
gekoop. Die koop is deur die uitbreidingsfonds gefinansier.!

By die vergadering wat in Augustus gehou is, is die traktament
vir Raubenheimer bespreek. Hy sou R130 per maand as salaris ont-
vang, die reiskoste sou R40 per maand wees, Die bykomstige voor-
dele soos vry inwoning, vry telefoon, water en ligte, pensicenvoor-
dele ens, is ook in berekening gebring, Daar is ook gerapporteer dat
dertien persone reeds die stigtersrol van ‘n Baptistegemeenskap te
Krugersdorp, onderteken het. Van die gemeenskap is onder andere
verwag, dat die model-konstitusie vir gemeentes onderskryf sou
word, dat gereelde verslae aan die Uitvoerende Komitee voorgelé
sou word, dat geen uitgawe wat die bedrag van R50 sou oorskrei,
sonder toestemming van die Uitvoerende Komitee, aangegaan sou
word nie, dat die gemeenskap vir die instandhouding van die
pastorie verantwoordelik sou wees. Die Uitvoerende Komitee het
ook duidelik getoon dat hulle so ver as moontlik, die gemeenskap
finansieél sou ondersteun.?

Aanvanklik het dit uiters moeilik gegaan. Die eerste diens, wat
aan huis van belangstellendes gehou was, is deur tien persone by-
gewoon. Van hierdie groep was slegs Raubenheimer en sy gade Bap-
tiste. 'n Diens, hierna, in die pastorie, is deur 16 persone bygewoon.
By die vierde diens wat in die Jubileumsaal te Luipaarsvlei gehou is,
was nege-en-twintig persone teenwoordig.?

Na die gemeenskap op 7 Augustus 1969 gestig is, het 'n hele aan-
tal van Auckiandpark se lede, wat in die omgewing tussen Florida
en Krugersdorp woonagtig was, hulle by die gemeenskap geskaar en
was dit moontlik dat die werk in 'n onafhanklike gemeente op 28
Februarie 1970 gestig kon word.* Lidmaatskap van die Baptiste-
Unie is in Oktober 1970 verkry.5

Aan die einde van 1970 was sake in die nuwe gemeente reeds goed
georganiseer en het die werk daar groot beloftes ingehou. Dertig
persone het tot die gemeente behoort. Tydens die volgende vyf
maande, is dertien persone gedoop, en het die lederol aan die einde
van Mei 1971 op 37 te staan gekom. Vyf lede is na ander gemeentes
oorgeplaas, terwyl twaalf nuwe lede by die gemeente verwelkom is."

Die dienste is sedert Februarie 1970 in die Krugersdorpse stadsaal

ehou.”
: Tydens die bediening van Raubenheimer het die Afrikaanse
Baptiste Kerk 'n erf van die Anglikaanse Kerk vir R7 000 gekoop,
vir die bou van 'n kerk.?

Raubenheimer het in Junie 1971 na die gemeente van Kempton
Park verhuis. Sy seun, Steyn Raubenheimer het hom opgevolg en is
op 25 September 1971 as leraar van die gemeente verwelkom en
bevestig.?

Aanvanklik het dit voorspoedig met die werk gegaan en het dit
voorgekom asof die nuwe leraar sterk voortbou op wat daar reeds
verrig is. Hy het hom ook beywer vir die bou van 'n nuwe kerk. Die
dienste van 'n argitek is verkry, planne is aan die gemeenteraad
voorgelé, en die gedagte is uitgespreek dat die projek so gou as
moontlik in geloof aangedurf moes word.'? Die saak is ook na die
Uitvoerende Komitee van die Afrikaanse Baptiste Kerk verwys en
n ontmoeting tussen die gemeenteraad en 'n afvaardiging van die
Uitvoerende Komitee is vir 23 Maart 1973 gereél.!!

Tydens hierdie vergadering het 'n sterk meningsverskil in die
geledere van die gemeenteraad aan die lig gekom. Die leierselement
in die gemeenteraad was in die omgewing van Florida en Discovery
woonagtig. Hulle was diep van oortuiging dat hierdie omgewing
sterk moontlikhede vir uitbreiding bied, en dat hierdie moontlik-
hede so spoedig doenlik benut moes word. Dit was vir hulle van
groter belang as die bou van 'n kerk wat redelik ver van hul woon-
gebied geleé was. Vir Krugersdorp se lede was die bou van ‘n kerk
van primére prioriteit. Dit wil voorkom asof Raubenheimer in die
hantering van hierdie netelige situasie, nie die nodige diplomasie
aan die dag gelé het en 'n dreigende breuk probeer heel het nie, want,
volgens hom sou “dit beter wees vir Krugersdorp as daar liewer 'n
skeiding plaasvind.””!? Hierdie was eintlik 'n flagrante miskenning
van werklikhede, want op daardie stadium was die grootste gedeelte
van die gemeente se inkomste van die lede in Florida afkomstig.!3
‘n Maand later word daar aan die Uitvoerende Komitee gerappor-
teer dat daar by 'n gemeentevergadering te Krugersdorp besluit is
“‘dat die lede wat in Florida woon daar met 'n aparte werk sal begin
terwyl die wat in Krugersdorp is, self sal voortgaan as gemeente’.*

Ten sypte van die gebeure, is 'n goeie gesindheid tussen die twee
groepe gehandhaaf. Dit word duidelik weerspieél in die feit dat die
lede van Florida gewillig was om vir ses maande die gemeente te
Krugersdorp met n bedrag van R75 per maand te ondersteun. Die
tegemoetkoming sou na verloop van ses maande in heroocrweging
geneem word.'?

Met hierdie ontwikkeling van sake, was dit duidelik dat Krugers-
dorp dit uiters moeilik sou vind om die mas op te kom. Vir vier
agtereenvolgende gemeentevergaderings was net die leraar en die
sekretaris teenwoordig.'®

In Oktober 1973 het Raubenheimer 'n beroep na Evander aan-
vaar.l7

C P Moolman is op 2 Maart 1974 in die gemeente verwelkom. Hy
het met groot ywer die werk aangedurf, maar het nie daarin geslaag
om verdere agteruitgang te stuit nie. Sake het so 'n wending geneem
dat hy later verplig gevoel het om die gemeente se finansiéle laste
ligter te maak deur sekulére werk te doen. Die dienste is uiters swak
bygewoon. In September 1975 het die Home Missions Committee
besluit om Moolman met R750 uit fondse te ondersteun.'®* Kort
hierna het hy met vakansie vertrek. Met sy terugkeer is die
gemeente meegedeel dat die werk te Krugersdorp gestaak is. Op 11
November 1975 is die Uitvoerende Komitee meegedeel dat Moolman
as leraar bedank het.!®

Dit Uitvoerende Komitee het onmiddelik 'n poging aangewend
om die vakature te vul. A J Mahon, 'n student van die Seminarium
wat so pas sy tweede jaar van studie voltooi het, is genader om in
die bres te tree. Hy het die uitdaging aanvaar en het in Januarie
1976 met werksaamhede begin, Daar moes van meet af aan begin
word.

Dit was 'n groot uitdaging; die bou van 'n gemeente op die ruines
van die oue het na 'n onmoontlike onderneming gelyk. Stadig maar
seker het sake begin koers kry. 'n Saal by die Engelse Baptistekerk
is vir die dienste bekom; belangstelling het gaandeweg gegroei; van
die ou lede het weer begin dienste bywoon, enkele persone het tot
bekering gekom en is gedoop.

Mahon het gelei gevoel om sy bediening net tot die einde van 1977
voort te sit en om dan met sendingwerk, onder die vaandel van die
Mahonsending, behulpsaam te wees.

By ’'n vergadering wat op 18 September 1977 gehou is, het die
gemeente H Koekemoer as nuwe leraar beroep. Hy het die heroep
aanvaar en sou aan die begin van 1978 bevestig word.

HOOFSTUK 36
Springs

Na die totstandkoming van die gemeente in Springs op 27
Januarie 1970', is huisdienste aanvanklik gehou. By die eerste
gemeentevergadering wat onder voorsitterskap van J P Venter
gehou is, is die skrywer as konsulent benoem en is hy versoek om die
nodige reélings vir die hou van dienste te tref.2 Studente van die
Seminarium is hiervoor aangewys. Die opkomste was aanvanklik so
goed dat die huise te klein en ongerieflik was. 'n Groot leé vertrek,
wat eers as winkel gedien het, is toe in Selection Park gehuur. Hier-
die uiters onaantrekiike, onherbergsame en onekonomiese heen-
kome, is na 'n huurkontrak van 6 maande gestaak en dienste is weer
in huise gehou.

Aan die begin van 1971 word student C Moolman van die Semi-
narium deur die gemeente genooi om die dienste aldaar waar te
neem.? Gedurende hierdie tyd is die AVBOB-kapel vir die gemeente-
like dienste verkry. Interne probleme, familie-onenigheid en die
geestelike afvalligheid van sommige lede, het daartoe bygedra dat
die gemeente as't ware doodgeloop het.

Sake was so haglik dat 'n vergadering byeengeroep is. Slegs 6 lede
(3 gesinne) het dit bygewoon. Vier van hierdie lede het besluit dat
hulle graag wou sien dat daar met die werk voortgegaan sou word en
huile het die Seminariumraad versoek om student H Swanepoel, wat
toe nog maar in sy eerste jaar van studies was, toe te laat om hulle
Sondae te kom bedien,*

Die Seminariumraad het gunstig hierop gereageer.® Swanepoel
het met groot entoesiasme gewerk en geen steen onaangeroerd ge-
laat om die werk weer op die been te bring nie. Die Werda Skoolsaal
is vir al die Sondagverrigtinge bekom. Jeugdienste en bidure is van
huis tot huis gehou. Persone het tot bekering gekom, talle is gedoop,
die bywoningsyfer by die dienste het op fenominale wyse gestyg, die
wat gered is, is tot die gemeente toegevoeg. Sy entoesiasme het
aansteeklik op die gemeente gewerk. Die Here het hulle gebede
verhoor en pogings geseén.

In Augustus 1975 is Swanepoel as voltydse leraar van die
gemeente beroep.® Hy het die beroep aanvaar, Die gemeente beywer
hulle nou vir die oprigting van 'n eie plek van aanbidding.

Die gemeente het 'n gesonde groeitempo gehandhaaf. Aan die
einde van 1976 het die gemeente bestaan uit 50 lidmate terwyl 110
kinders in die Sondagskool was.” Meer as 'n honderd siele het die
ordeningsplegtigheid van H Swanepoel bygewoon, wat op 20
Februarie 1977 deur die algemene-sekretaris, W J Venter, en die
skrywer waargeneem is.

HOOFSTUK 37

Die Noord-Natalse
Baptistegemeente— Newcastle

Onder die leiding van Froneman, die leraar van die Wardense
gemeente, het drie huisgesinne naamlik Watkins, Basson en Minny
op Saterdag 6 Junie 1970 in Newcastle byeengekom. Die moontlik-
heid van die stigting van 'n Baptistegemeenskap is bespreek en
daarna is 'n huisdiens gehou.! Sulke dienste is gereeld daarna aan
huis van die Watkinsgesin gehou. Belangstelling het gegroei, en
dienste is vanaf Januarie 1971 in die De Waalsaal, Hardingstraat
gehou. Op 23 Augustus 1970 is 'n Baptistegemeenskap gestig.>

Die algemene sekretaris, W J Venter, het die gemeenskap op 17
Januarie 1971 besoek. By die geleentheid was 18 lede teenwoordig.
Sommige het van Vryheid af gekom. Die bespreking het hoofsaaklik
gegaan om die samesnoering van die Baptistegeledere in Vryheid en
Newcastle. Die vergadering was dit eens dat die ontbinding van
Vryheid se gemeente en die stiging van 'n nuwe gemeente wat die
gebied Newcastle, Vryheid en Volksrust sou insluit, die voordeligste
vir die Baptistegetuienis in daardie hele omgewing sou wees. Die
nodige reélings is dan ook getref om die lede van Vryheid te ontmoet
en om van daardie kant uitsluitsel oor die aangeleentheid te verkry.?

Die Vryheidse gemeente is amptelik op 13 Februarie 1971 ontbind.
Daarna is 'n vergadering te Newcastle gehou en is die Noord-
Natalse Baptiste Kerk gestig. Ampsdraers is verkies en die moont-
likheid van die beroep van 'n leraar is bespreek.* Die eerste gemeen-
teraadslede is by 'n vergadering wat te Vryheid gehou is gekies.5

Die vooruitsigte was belowend, die samewerking tussen lede van
die verskillende dorpe was hartlik en die opkomste was bemoe-
digend. Leraars van verskillende gemeentes is uitgenooi om daar
met die hou van dienste behulpsaam te wees. Die aanbiddingsplek is
later verskuif na die ou NG Kerk in Voortrekkerstraat. Daar moet
gewag gemaak word van die gewaardeerde diens wat F Rossouw, 'n
lekeprediker van die Standertonse gemeente, gelewer het. Hy was in

'n groot mate verantwoordelik vir die sielesorg van die lede en een
keer 'n maand het hy die dienste waargeneem.

Die lede in Vryheid het spoedig gevoel dat hulle in die nuwe ven-
nootskap aan die kortste end trek. Die distansie tussen die twee
dorpe het werklike samewerking prakties onmocntlik gemaak. Daar
is ook nie so dikwels in Vryheid dienste gehou en huisbesoek gedoen
soos wat hulle dit graag sou wou gehad het nie. Op 'n gemeentever-
gadering in Augustus 1971 het gemeentelede van Vryheid hulle
misnoeé oor die toedrag van sake in geen onsekere terme gelug nie.
Die lede van Vryheid het hulle daarop onttrek.?

Die Uitvoerende Komitee van die Afrikaanse Baptiste Kerk was
egter sterk van sienswyse dat 'n Afrikaanse Baptistegetuienis in
Newcastle alle moontlikheid van lewensvathaarheid het.

Met die wete dat die Tuissendingkongres, wat te Bloemfontein
gehou is, baie sterk die aanstelling van 'n tuissendingleraar in die
Afrikaanse Baptiste Kerk bepleit het, is die samewerking van die
Home Missions Committee gesoek, Hierdie komitee het die aanstel-
ling van 'n Afrikaanse Baptiste tuissendingleraar in beginsel goed-
gekeur en onderhewig aan bepaalde voorwaardes is die maksimum
finansiéle toekenning van so 'n aanstelling goedgekeur.” So het dit
gebeur dat P J Vermeulen van Johannesburg-Suid as die eerste
tuissendingleraar van die Afrikaanse Baptiste Kerk beroep is®

P J Vermeulen het die beroep aangeneem en reélings is dadelik
getref om hom en sy huisgesin op Newcastle gevestig te kry.® 'n
Pastorie is deur die Uitvoerende Komitee aangekoop en hulle het op
2 Februarie 1972 hulle intrek aldaar geneem.®

Belangstelling in dienste en bidure het van die begin af
bemoedigend toegeneem. Spesiale dienste is gehou en baie nuwe
kontakte is gemaak. Volgens die leraar was daar binne 'n jaar meer
as honderd gesinne op sy besoekerslys.

Ongelukkig het onderlinge geskille tussen lede die werk nadelig
beinvloed. Belangstellendes het van hierdie tragiese verskynsel
spoedig bewus geraak; jong bekeerlinge het hulle laat doop, maar as
gevolg van die wrywing in die gemeente was hulle huiwerig om aan
te sluit. Desondanks was daar tog seéninge.

In Augustus 1975 was die gemeente in 'n krisis gedompel toe die
gemeenteraad, weens toenemende ontevredenheid van lidmate,
byeengeroep is. Die rede hiervoor was dat weens sommige se geeste-
like lewe was daar bedenkinge oor hul bevoegdheid om die gemeente
in so 'n hoedanigheid te dien.Die gevolge van hierdie konfrontasie
was dat al die lede van die gemeenteraad bedank het.!' In reaksie
hierop het 'n hele aantal belangstellendes om lidmaatskap van die
gemeente aansoek gedoen. Binne enkele maande is 17 nuwe lidmate
verwelkom. Intussen is 'n tydelike sekretaris en tesourier
aangewys. Alle gemeentelike sake is daarna direk deur middel van
gemeentevergaderings hanteer.!2

Tydens die bediening van Vermeulen is groot probleme ten op-
sigte van die verkryging van geskikte grond ondervind. Daar is

egter die vertroue dat hierdie probleem in die nabye toekoms opge-
los sal word.

Sedert die Engelse Baptistegemeente hulle kerk in Augustus 1974
in gebruik geneem het, is die Afrikaanse gemeente uitgencoi om van
die fasiliteite gebruik te maak. Omdat .die gemeente op daardie
stadium nie 'n geskikte plek van aanbidding gehad het nie, het hulle
die geleentheid aangegryp. Dit kan net genoem word dat die Afri-
kaanse gemeente voorheen die reg aan die Engelse verleen het om
die fasiliteite wat die ou NG Kerk gebied het, met hulle te deel. Se-
dertdien bestaan n pragtige gees van samewerking tussen die twee
werke.

Op 6 Maart 1977 het Vermeulen die gemeente meegedeel dat hy
besluit het om die uitnodiging van die Parowse gemeente om aldaar
met die stigting van 'n nuwe werk te Brackenfell behulpsaam te
wees, aan te neem.!®

Hierna het die gemeente vir C Jooste van Cornelia beroep. Hy het
diens aan die begin van Junie 1977 te Newcastle aanvaar.

HOOFSTUK 38
Pietermaritzburg

Die ontstaan van die Baptistegetuienis in Pietermaritzburg kan
teruggevoer word na die vroeé vyftigerjare toe bidure, huisdienste
en Sondagskoolaktiwiteite onder leiding van J Kruger van die pos-
kantoorpersoneel van stapel gestuur is. Dit het daartoe gelei dat P
Raubenheimer van Durban uitgenooi is om van tyd tot tyd met die
hou van dienste en die geestelike bearbeiding van belangstellendes
behulpsaam te wees.

Tydens die somervakansie van 1961/62 is een van die studente van
die Seminarium uitgenooi om die werksaamhede waur te neem.! In
1964 is G Fourie van die Seminarium uitgenooi om die Pinksterbid-
ure waar te neem en om een keer per maand besoek af te 18, om die
belange van die Baptiste te behartig.? Fourie het ingewillig en nadat
hy sy studies aan die einde van dieselfde jaar voltooi het, het hy hom
in Pietermaritzburg gaan vestig. Sy bediening was egter van korte
duur omdat hy 'n beroep na Welkom aanvaar het.

In 1967 is die perseel te Boomstraat vir 'n bedrag van R3 000 aan-
gekoop.?

Vir enkele jare was G Agenbag van die Engelse gemeente met die
werk behulpsaam. Min tekens van lewensvatbaarheid en onderlinge
geskille het daartoe bygedra dat hy hom aan die einde van 1970 aan
die werk onttrek het.* Hierna het P Oosthuizen, die sekretaris van
die gemeenskap, reélings vir die hou van dienste getref. Die leraar
van Durban het gereeld een Sondag per maand 'n besoek gebring.

Ten spyte van uiters ontmoedigende omstandighede was daar tog
'n geringe mate van groei.

In 1973 is toestemming aan die 21 lede tot die stigting van ’'n
gemeente verleen.®

LV Prinsloo (1974—). Met die stigtingsvergadering is L V
Prinsloo van Durban as leraar beroep.t Hy het die beroep aanvaar en
het aan die begin van Februarie 1974 met sy werksaamhede begin.
Teen hierdie tyd het die gemeente reeds 'n pastorie aangekoop.’

Sedert die stigting van die gemeente is twintig persone gedoop. In
Oktober 1977 het 31 persone aan die gemeente behoort.?

Die ontbering van 'n eie plek van aanbidding oefen 'n stremmende
invloed op die groei van die werk uit. Planne is gereed vir die oprig-
ting van 'n kerk.

HOOFSTUK 39

Arcadia

Die Arcadiase Baptistegemeenskap is op 8 Augustus 1973 gestig
toe 18 lede die stigtersrol geteken het.! Teen hierdie tyd het W .J
Venter, die Algemene Sekretaris, reeds die pastorale verantwoorde-
likhede van die gemeenskap waargeneem. Die groei van die werk
was so bemoedigend dat die stigtingsplegtigheid van 'n selfstandige
gemeente op 10 Augustus 1974 deur J W S Odendaal, die leraar van
die moedergemeente, waargeneem is* Op daardie stadium het 37
lede aan die gemeente behoort en het 'n verdere 8 persone aansoek
gedoen om as lede opgeneem te word.?

Van die begin van die bestaan van die gemeente het die Sending,
in die vorm van Sendingnaweke en Sendingsondae, en uitreikings-
programme soos die hou van spesiale dienste, maandelikse besoek-
ersaande en verskillende vorme van persoonlike werk die aandag
van die gemeente geniet.

Omdat die werk redelik naby die sentrum van die stad geleé is, is
voorsien dat die verkryging van eiendom nie net alleen 'n probleem
sou wees nie, maar dat daar ook ten duurste daarvoor betaal sou
moes word. In Junie 1974 het die gemeenskap se komitee verneem
dat 'n eindom plus 'n half erf in Arcadiastraat ten R37 000 verkryg-
baar is. Die Tesourier, S J Naudé, het dadelik aansoek om 'n lening
gedoen. R6 000 is van die Sentrale Baptistekerk Pretoria geleen, die
Moedergemeente het besluit om Arcadia met 'n bedrag van R100
per maand vir 'n jaar te ondersteun; 'n lening van R28 275 is verkry
en die gemeente het besluit om die transaksie te beklink.*

By 'n gemeentevergadering in April 1975 is besluit om die erf,
aangrensend aan die eiendom wat die gemeente reeds besit het, teen
'n bedrag van R38 000 aan te koop.5

Die gemeentelike verrigtinge het aanvanklik aan huis van die
Naudés te Schoemanstraat plaasgevind. Die intieme atmosfeer wat
deur die sonstoep geskep is, het 'n sterk gevoel van samehorigheid
geskep.

Die belangstelling by die dienste het die gemeente in September
1974 as’t ware genoodsaak om 'n ander heenkome vir aanbidding te
soek. Daar is toe besluit om die Nasarenerkerk in Jeppestraat 64
teen 'n bedrag van R50 per maand te huur. Toerusting soos stoele, 'n
orrel en 'n klavier sou aangekoop moes word.®

Pogings is in 1976 aangewend om die Nasarenerkerk te koop,
maar dit het misluk. Die gebou is aan die einde van Augustus 1976
ontruim. Dit het die gemeente genoodsaak om weer ten opsigte van
'n aanbiddingsplek te beplan.

Venter se bediening was op 'n deeltydse basis gedoen. Om sy ver-
antwoordelikhede ligter te maak het die gemeente in September
1974 besluit om mej. Regina Swart, studente aan die Seminarium as
pastorale assistent te beroep.” Sy het die beroep aangeneem en het
op 1 Januarie 1975 diens aanvaar. Sy het besonder waardevolle diens
onder die susters van die gemeente, Sondagskool en jeugvereniging
verrig. Haar bediening het haar ook in direkte kontak met die
studente van die Onderwyskollege en ook die Universiteit gebring.

Teen die einde van 1975 het die gemeente so gegroei dat die beroep
van ‘n voltydse leraar hoé prioriteit geniet het.® Venter het die
beroep wat op hom uitgebring is,? van die hand gewys. Hieroor was
die gemeente jammer, want die wyse waarop hy hom van sy taak
gekwyt het, was besielend. Hy was aanvaarbaar by almal. Sy leiding
was positief en daadkragtig. Met toewyding en groot opoffering kon
hy die vreugde van die vrug op sy arbeid sien. Vanaf die stigting van
die gemeenskap op 8 Augustus 1973 tot aan die einde van Mei 1976,
het die ledetal van 18 tot 80 gestyg.'®

J W S Odendaal is op 7 Maart 1976 beroep. Hy het as eerste
voltydse leraar op 1 Junie 1976 diens aanvaar.

Nadat die Nasarenerkerk in Jeppestraat ontruim moes word, het
die gemeente onmiddellik beplan om 'n eie aanbiddingsplek te be-
kom. Die huis op een van die persele wat vroeér bekom is, is in 'n
kerk omskep en is op 9 Julie 1977 ingewy.

Met die digbewoonde woonstelgebied van Arcadia en Sunnyside
en met die Onderwyskollege en Universiteit in die omgewing, is die
gemeente uniek geleé en wag daar 'n groot uitdaging op hulle.

HOOFSTUK 40
Vanderbijlpark

Die besluit om die Afrikaanse Baptistewerk in die Vaaldriehoek-
gebied op 'n federale lees te skoei,! was van korte duur. In
September 1974 is daar by ’'n vergadering eenparig besluit om 'n
selfstandige gemeente te stig en om die Afrikaanse Baptiste Kerk te
versoek om as sulks erken te word.2 Hierdie versoek is toegestaan.?
Die stigtingsplegtigheid wat deur 26 stigterslede bygewoon is, het
op 4 Januarie 1975 plaasgevind. By die geleentheid is L Coetzee
(eertydse leraar van Bethel-Boven} as sekretaris gekies. H de Wet is
as tesourier en sondagskoolsuperintendent aangewys.* L Erasmus,
'n student van die Seminarium was reeds sedert Desember 1974 as
studentleraar werksaam.®

Kort na die stigting van die gemeente het H Kruger, een van die
lidmate, ’'n plot aan die gemeente geskenk. Hierdie plot is later teen
R13 700 verkoop en ’n pastorie is vir R25 750 te Conradiestraat,
aangekoop.®

Die nuwe gemeente het belowende tekens van groei getoon. Teen
die einde van Junie 1975 was daar reeds 42 lede in die gemeente, met
31 kinders en 8 personneellede in die Sondagskool.’

L Coetzee het tot op hierdie stadium 'n sterk leidende aandeel in
die werksaamhede van die gemeente gehad. Die wyse waarop hy
leiding geneem het, het 'n gevoel van ontevredenheid by sommige
gewek. Dit het aanleiding gegee tot die gevoel dat dit beter sou wees
om 'n voltydse leraar te beroep. Erasmus was in groot guns by die
grootste gedeelte van die gemeente. Coetzee het krities teenoor die
werk begin staan, hy het die foute van die studentleraar teen hom
benut, hy het teologiese verskille aangegryp om die kloof tussen
hom en die studentleraar te verbreed en ook enkele aanhangers
gewerf.

Te midde van die intrige is daar in Augustus 1975 besluit om 'n
voltydse leraar te beroep.® 'n Beroepsvergadering is vir 23
Augustus belé. Die gemeenteraad het eenparig besluit om aan te
beveel dat L Erasmus as voltydse leraar beroep moes word. By die

gemeentevergadering was daar egter nie genoegsame onder-
steuning vir die aanbeveling nie. Dit was vir die konsulent duidelik
dat van die gemeenteraadslede nie vir die aanbeveling gestem het
nie. By die daaropvolgende raadsvergadering het hy daarom spesi-
fiek navraag gedoen of die raadslede ten gunste van hul aanbeveling
by die gemeentevergadering gestem het. Slegs een het bevestigend
hierop gereageer. Hierop het die konsulent die aandag van die
raadslede op die Skrif gevestig wat vereis dat hulle manne van hul
woord moet wees. As gevolg hiervan het twee broeders hul be-
danking as raadslede ingedien.

Voor die volgende gemeenteraadsvergadering het dieselfde
broeders egter die konsulent gebel, apologie vir hul optrede aange-
teken en hul bereidwilligheid te kenne gegee om weer saam te werk.

By die volgende raadsvergadering is weer eenparig besluit om by
die gemeente aan te beveel dat Erasmus beroep moes word. Die be-
roep sou op 12 Qktober uitgebring word. Die uitslag van die stem-
ming (12 ten gunste en 11 daarteen) het die tweespalt in die
gemeente oopgevlek. P J Raubenheimer, die konsulent, het sy bes
probeer om die partye tot 'n vergelyk te bring. Dit was tevergeefs
want 'n voorstel dat die twee groepe liewer uitmekaar moet gaan,
het eenparige steun geniet. Hierop het sewe persone die vergadering
verlaat. Die res het as lede van die gemeente oorgebly.®

Erasmus is in November eenparig as leraar beroep.!® Die ongeluk-
kige gebeure het sake vir die gemeente vertroebel. Minder as 'n jaar
later, het Erasmus 'n beroep na Benoni aanvaar.

C J Smalberger is daarna as leraar beroep.!! Hy het so pas sy
studies aan die Seminarium voltooci en is op 15 November 1976 as
leraar bevestig. Op daardie stadium het die gemeente 36 lede ge-
had.\?

Van die persone wat vroeér van die gemeente weggebreek het, is
intussen weer tot lidmaatskap herstel.

HOOFSTUK 41
Sasolburg

Met die stigting van die federasie van die drie gebiede—Sasol-
burg, Vanderbijlpark en Vereeniging—was die posisie dat die
werklike leierskap by eersgenoemde was, terwyl die grootste kon-
sentrasie van lede te Vanderbijlpark was. Behalwe vir die feit dat die
tesourier van die Vaaldriehoekse gemeente uit Vereeniging gekom
het, was laasgenoemde meer van ‘‘'n slapende vennoot’ in die onder-
neming.

Die gemeente te Sasolburg—bekend as “‘die Afrikaanse Baptiste-
kerk, Sasolburg—is met 15 lede op die rol, 25 kinders in die Sondag-
skool en 5 sondagskoolonderwysers gestig. ~

Die aansoek om as ’'n volwaardige gemeente deur die Afrikaanse
Baptiste Kerk erken te word, was geslaagd.?

Die gemeente het reeds 'n erf vir die bou van 'n kerk en wag net
vir die proklamasie van die gebied. 'n Erf vir die oprigting van 'n
pastorie is in 1976 bekom.?

Nadat Lehmkiih] die beroep na Cullinan aanvaar het,* is dienste
van student J G H Venter vir die gemeente verkry.® In 1977 het
student C Oosthuizen die uitnodiging aanvaar om die gemeente be-
hulpsaam te wees.®

HOOFSTUK 42
Filadelfia— Florida

Nadat daar op 'n gemeentevergadering van Krugersdorp besluit
is “dat die lede wat in Florida woon 'n aparte werk sal begin . ..”,!
het sewe lidmate onmiddelik 'n Baptistegemeenskap gevorm en
onder leiding van C Viljoen, wat aan die einde van 1972 ’n leke-
predikerskursus aan die Seminarium voltooi het, is daar met die hou
van dienste in Florida begin. Daar is ywerig gewerk en aan die einde
van die jaar was daar 27 kinders in die sondagslkool.

'n Reeks van tentdienste wat in Maart 1974 deur M J Filmalter
gehou is, het die nuwe werk goed bekend gestel en ten gevolge gehad
dat daar 'n aansienlike verbetering van bywoning by die dienste
was.

Intussen het Viljoen as voltydse student aan die Seminarium in-
geskryf.? Hy was nog vir die pastorale pligte in die werk verant-
woordelik.

In 1974 is 'n ou Rooms-Katolieke kerk met twee bykomstige on-
beboude erwe in Florida vir 'n bedrag van R20000 aangekoop.®
Restourasiewerk aan die gebou is in 1975 deur lede van die gemeen-
skap voltooi en die kerk is op 24 Mei 1975 in gebruik geneem. Die
gemeenskap is op 26 Januarie 1975 amptelik deur die algemene
sekretaris van die Kerk, W J Venter, in 'n gemeente gekonstitueer.
Op daardie stadium het 16 persone tot die gemeente behoort.

Viljoen het tydens sy studiejare die gemeente deurgaans as
studentleraar bedien. Alhoewel dit moeilik gegaan het, het die
gemeente goeie tekens van lewensvatbaarheid getoon. Aan die einde
van 1976 het 32 lede tot die gemeente behoort en was daar 40
kinders in die sondagskool.*

Aan die einde van sy Seminariumloopbaan het hy 'n beroep na die
Lydenburgse Baptistegemeenskap aanvaar. Hy is op 11 Desember
1977 aldaar bevestig. Op hierdie stadium het die gemeente 'n ledetal
van 42 gehad.’

HOOFSTUK 43

Cullinan:

Hierdie gemeente se selfstandigwording dateer terug na 6 Junie
1975. J H G Raubenheimer, uitbreidingsleraar van Pretoria het tot
‘n groot mate die leiding tot selfstandigwording geneem. Hy het die
gemeente tot die ontvangs van hul eerste leraar gedien.

C W Lehmkiihl het byna sy studies aan die Seminarium voltooi
toe die gemeente hom as hul eerste leraar beroep het.? Hy en. sy
huisgesin is tydens die eerste naweek van Oktober 1975 in die
gemeente verwelkom en deur Raubenheimer bevestig.? Lehmkiihl is
in Julie 1976 as gevangeniskapelaan by die Sonderwatergevangenis
aangestel.*

Die gemeente toon belowende tekens van groei en vooruitgang.
Volgens die statistiese verslae van 1976 het 53 lidmate aan die
gemeente behoort.’

HOOFSTUK 44

Bethlehem

S J van Niekerk, leraar van die Kroonstadse gemeente het in
Augustus 1973 die familie Coetzer, die enigste Baptiste in Bethle-
hem, met die oog op die hou van dienste in die dorp, genader.
Coetzer het dit as ‘“'n antwoord op ons sugte en gebede voor God”,
beskou. Die eerste diens is in September deur van Niekerk gehou.
Daarna was Froneman van Warden ook met dienste behulpsaam en
intussen het van Niekerk reélings met student Jooste van die Semi-
narium getref, om tydens Januarie 1974 vir die dienste verant-
woordelik te wees.!

Na Van Niekerk die bediening bedank het, was J J Jordaan van
Welkom verantwoordelik om die nuwe werk met raad en leiding te
bedien.

Die eerste vergadering waarin die toekoms van 'n Baptistewerk
met belangstellendes te Bethlehem bespreek is, is in Februarie 1974
onder voorsitterskap van C Stiglingh van die Engelse gemeente van
Kimberley, en destyds die voorsitter van die Sentrale Baptistevere-
niging, gehou. Stiglingh het hulp beloof en daar is besluit om die
werk so ver as moontlik tweetalig te hou.

Tydens die wintervakansie van 1974, het student A J Mahon, van
die Seminarium die gemeenskap bedien. Hy is ook deur die gemeen-
skap versoek om tydens die daaropvolgende somervakansie vanaf
November 1974 tot die einde van Januarie 1975 sy volle aandag aan
die werk te wy. Hierna het hy elke tweede naweek vanaf die Semi-
narium te Kempton Park na Bethlehem—'n distansie van ongeveer
270 km—afgereis, om besoeke te doen en die dienste waar te neem.
Sy arbeid was geseénd, enkele doopdienste is gehou en die gemeen-
skap het so gegroei dat hulle baie sterk aan die moontlikheid gedink
het om 'n leraar te beroep.

G J Brown, hoof van die kampongsending van die Suid-
Afrikaanse Baptistesendingvereniging, is beroep en is op 9
Augustus 1975 deur Jordaan in die gemeentelike bediening be-
vestig. Dieselfde dag is 'n stigtersvergadering van die gemeente

onder leiding van W J Venter, die algemene sekretaris van die Afri-
kaanse Baptiste Kerk, gehou. Vier-en-twintig stigterslede het die
lederol onderteken en die vergadering het die modelkonstitusie vir
gemeentes van die Afrikaanse Baptiste Kerk, aanvaar.

Affiliasie met die Afrikaanse Baptiste Kerk was 'n blote formali-
teit tydens die algemene vergaderings in Maart 1976.2

Die beroep van 'n leraar sou vir die gemeente 'n saak van on-
moontlikheid wees, as dit nie was vir die finansiéle ondersteuning
van die Afrikaanse Baptiste Kerk,® en die Baptiste-Unie se Tuis-
sendingkomitee nie.*

HOOFSTUK 45
Oos-Londen

Op 6 Oktober 1945 is J Myburgh, een van die studente wat op
Cornelia onder J D Odendaal II gestudeer het, georden met die cog
daarop om in Oos-Londen en in die QOostelike Provinsie ‘'n Baptiste-
werk te gaan begin.! 'n Jaar later is gerapporteer dat hy drie sondag-
skole begin het, agt persone gedoop het en dat daar in die Qostelike
Provinsie 'n Afrikaanse Baptistegemeenskap van 12 lede is. Toe-
stemming is verleen dat 'n gemeente op Alice gestig kan word.?

Volgens gegewens in die notule van September 1948, het Myburgh
dienste te Woodbrook in die Verdedigingskamp en te Milner Estate
gehou. Hy het in die loop van die tyd ongeveer 25 persone gedoop,
die jeugdienste wat hy gehou het, het veral byval gevind en is deur
groot getalle jongmense bygewoon. Melding is gemaak dat van 30
tot 100 persone die dienste bygewoon het. By een geleentheid was
selfs 140 persone teenwoordig. Geen melding is gemaak van 'n ge-
meente met 'n verantwoordelike gemeenteraad nie. Hy het vry
losies van mej. Sprigg ontvang en sy gemiddelde inkomste was R14
per maand. 'n Kommissie bestaande uit Odendaal I1, Kiinz, en Lotz
is gekies om hom in verband met die toekoms van die werk en veral
sy eie toekoms te gaan sien. Hy het hom op daardie stadium beroep-
baar gestel.® Hy het later 'n beroep na Loeriesfontein aanvaar wat
op 30 Oktober 1948 van die Parowse gemeente met 30 lede afgestig
is. Die werk in Oos-Londen en die Oostelike Provinsie het toe dood-
geloop.!

Na die konstitusionele verandering in 1972 en 1973 toe die
gemeentes van die Afrikaanse Baptiste Kerk in streke opgedeel is,?
het streek A, bestaande uit die gemeentes Parow, Port Elizabeth,
Kimberley, Bloemfontein, Welkom, Kroonstad en Parys besluit om
'n veldtog in Oos-Londen met die oog op die daarstelling van 'n ge-
meente te loods.® Hierdie stap is geneem nadat Holgate, die leraar
van die City Baptist Church, hul kerk tot beskikking van Afri-
kaanse dienste gestel het.”

‘n Reeks dienste is deur W J Venter vanaf 5 tot 12 Mei 1974 gehou.
Die reaksie was so bemoedigend dat die Uitvoerende Komitee be-
plan het om P J Vermeulen, die vitbreidingsleraar te versoek om
daarheen te gaan.! Vermeulen was egter op daardie stadium sterk
van oortuiging dat hy die gemeente te Newcastle nog nie kon ver-
lagt nie.? Kort hierna het M Holdt, leraar van die Cambridgese
gemeente sy dienste tot beskikking van die Afrikaanse gemeenskap
gestel.’® Weens drukte van werk was dit vir hom uiters moeilik om
die pas vol te hou en het hy die Uitvoerende Komitee versoek om
dringend 'n uitbreidingsleraar na Oos-Londen st stuur. Die onbaat-
sugtige opoffering van Holdt en sy bediening is baie diep waardeer.
Hy moes egter tot asan die einde van 1975 met sy bediening
volhard.!!

Op Saterdag 17 Januarie is P J Kruger en gesin van Primrose te
Qos-Londen verwelkom en op die 18de is hy deur W J Venter, die
algemene sekretaris bevestig. Kruger was baie sterk daarvan oor-
tuig dat die Here hormn na Qos-Londen gelei het. Die saak is met hom
bespreek en die Uitvoerende Komitee het hom as Tuissendingleraar
na Oos-Londen gestuur. Benewens die inkomste van die gemeente
het die Uitvoerende Komitee 'n bedrag van R1 800 vir die eerste jaar
van sy bediening in Oos-Londen begroot.12 Volle ondersteuning is
ook van die Home Missions Committee verkry.1?

Kort nadat Kruger te Qos-Londen bevestig is, het 'n groot ver-
rassing op die nuwe Afrikaanse werk gewag. Van die Engels-
sprekende gemeente van Cambridge is ‘n groot geskenk ontvang.
Die notule lees as volg:14

“The Cambridge Baptiste Church agrees to transfer
ownership of Church and manse site at Morningside to
the Afrikaanse Baptiste Kerk East London, and also
donate R10 000 towards building costs. This is to be an
outright gift with no conditions attached except that
should the ABK, East London, ever dispose of this
property to any one outside the Baptist denomination
R16000 shall be refunded to the Cambridge Baptist
Church”.

Hierdie geskenk is met diepe dank en groot vreugde ontvang. S6
iets het nog nooit tevore enige Afrikaanse Baptistewerk te beurt
geval nie. Hierdie was 'n duidelike aanduiding dat die Here met
hulle was.

Die toekoms van die werk is belowend. Aan die einde van 1977
was daar 41 lede in die gemeente. Veertien persone is tydens die jaar
gedoop en as lede opgeneem,16

